
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᐃᖃᓗᐃᑦ 
 
 
 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 
 

 
 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᖅᔪᐊᖏᓐᓂᑦ; ᒥᓂᔅᑕ 
ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒧᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    

ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - 

ᑎᑭᕋᖅᔪᐊᖅ) 
ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 
ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᓇᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐃᓄᒃ ᐸᐅᓗᓯ 
 (ᓇᑦᑎᓕᒃ) 

 
ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
 

 

ᐋᓚᓐ ᕋᒻᐴᑦ 
(ᑕᓯᐅᔭᖅᔪᐊᖅ) 

 
ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 
ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 
(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 
 

ᐊᖓᔪᖅᑳᖅ ᓗᐃ ᑕᐹᖅᔪᒃ 
(ᐊᒥᑦᑐᖅ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ ᑲᒪᒋᔭᓕᒃ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐊᐃᑉᐱᖅ, ᑎᓯᐱᕆ 8, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, 
ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐃᓄᒃ ᐸᐅᓗᓯ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ ᐲᑕ 
ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 
ᑕᐃᒪ ᐱᒋᐊᓚᐅᓐᖏᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑐ 
ᓂᖏᐅᖓᓐ ᑐᒃᓯᐊᕐᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 
ᐅᓐᓄᓴᑦᑎᐊᕙᒃᑯᑦ ᓯᕗᓕᖅᑏ, ᒥᓂᔅᑕᐃᑦ, 
ᒪᓕᒐᓕᐅᖅᑏᑦ, ᓄᓇᕗᒥᐅᑦ. 
 
ᑕᐃᒪ ᐱᒋᐊᓐᖏᓐᓂᑦᑎᓐᓂ ᑐᓴᖅᑎᑦᑎᔪᒪᒻᒥᒐᒪ 
ᐋᑕᒥ ᖁᒻᒧᐊᑦᑐᖅ ᒫᓐᓇ ᑕᕝᕙᓃᓐᖏᒻᒪᑦ, 
ᑕᕝᕙᓃᑦᑐᓐᓇᓐᖏᒻᒪᑦ ᐃᓚᖓᓐᓂᒃ 
ᖃᓂᒪᔪᖃᕐᓂᖓᓄᑦ ᑕᐃᒃᓱᒪᓂ 
ᖃᓂᒪᔪᒦᑲᐃᓐᓇᕐᓂᖓᓂ ᒫᓐᓇ ᑕᕝᕙᓃᓐᖏᓚᖅ. 
 
ᑲᑎᒪᔾᔪᑎᑦᑎᓐᓂ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 
ᐊᖓᔪᖅᑳᑉ ᐅᖃᐅᓯᖓ 086 - 3(2): 

ᒐᕙᒪᑐᖃᒃᑯᑦ ᐊᕕᑦᑐᖅᓯᒪᔪᓂᓗ ᒥᓂᔅᑕᐃᑦ 
ᑲᑎᒪᓂᖓᑦ ᒑᑎᓅᒥ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 
ᒥᓂᔅᑕᐅᓪᓗᖓ ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᓐᓄᑦ 
ᑐᓴᖅᑎᑦᑎᒍᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ 
ᓄᓇᕗᒻᒥᐅᓂᓪᓗ ᐱᓇᓱᐊᕈᓯᐅᓚᐅᖅᑐᒥ 
ᑲᑎᒪᖃᑕᐅᓂᕆᓚᐅᖅᑕᕐᓂᒃ ᑲᓇᑕᒥ 
ᐊᕕᑦᑐᖅᓯᒪᔪᓂᓗ. 
 
ᐅᖃᖅᑏ, ᐊᒃᓱᐊᓗᒃ ᖁᕕᐊᓱᒃᐳᖓ ᐅᓪᓗᒥ 
ᐅᓂᒃᑳᕆᐊᒃᓴᖅ ᑲᑎᒪᓂᐅᓚᐅᖅᑐᒥᒃ ᒑᑎᓄ, 
ᑯᐸᐃᒥ, ᐊᒃᓱᐊᓗᒃ ᑲᑎᒪᑦᑎᐊᓚᐅᕋᑦᑕ 
ᐱᖃᑕᐅᔪᐃᓐᓇᐅᓪᓗᑎᓪᓗ ᒥᓂᔅᑕᐅᔪᒡᒍᑎᐅᔪᑦ 
ᐅᖃᐅᓯᖃᖅᑐᑕ ᐃᒡᓗᓕᕆᓂᕐᒥᒃ 
ᐃᓱᒫᓘᑎᒋᔭᑦᑎᓐᓂᑦ ᐊᒻᒪᓗ ᒥᓂᔅᑕᐅᔪᒧᑦ ᑕᐃᔮᓐ 
ᕕᓐᓕ, ᒥᓂᔅᑕ ᒐᕙᒪᑐᖃᒃᑯᓐᓂᑦ ᑲᓇᑕᒥ 
ᐃᒡᓗᓕᕆᔨᖅᔪᐊᒃᑯᖏᓐᓂᑦ, ᐊᒻᒪᓕ ᑭᐅᕋ ᑭᓐᔅᓕ, 
ᐊᖓᔪᖅᑳᖅ ᑲᓇᑕᒥ ᐃᒡᓗᓕᕆᔨᖅᔪᐊᒃᑯᓐᓄᑦ. 
 
ᐅᖃᖅᑏ, ᐊᔾᔨᒌᓐᖏᑦᑐᓂᑦ 
ᑭᓐᖒᒪᑦᑎᖃᑦᑕᕋᓗᐊᖅᑐᓪᓗᑕ ᑲᓇᑕᒥ, 
ᑲᑐᔾᔨᖃᑎᒌᑦᑐᑕ ᐅᖃᖃᑎᒌᑉᐸᑦᑐᑕᓗ 
ᐊᑲᐅᓂᖅᐹᖑᔪᓂᑦ ᖃᐅᔨᓕᓚᐅᖅᑐᒍᑦ 
ᐃᑲᔪᖅᑐᖃᑦᑕᐅᑎᔪᓐᓇᕋᑦᑕ ᐊᑐᓂ ᐱᓇᓱᑦᑕᑎᓐᓂᑦ. 
 
ᐅᖃᖅᑏ, ᑖᓐᓇ ᑲᑐᔾᔨᖃᑎᒌᓂᒃ ᒐᕙᒪᒃᑯᓐᓂᑦ 
ᐊᕕᑦᑐᖅᓯᒪᔪᓂᑦ, ᒐᕙᒪᑐᖃᒃᑯᓐᓂᑦ 
ᐊᕕᑦᑐᖅᓯᒪᔪᓂᑦ, ᐅᑭᐅᖅᑕᖅᑐᒥ ᒐᕙᒪᐅᔪᓂᑦ, 
ᑕᒪᒃᑯᓄᖓ ᐱᔭᕆᐊᑭᓪᓕᑎᑦᑎᓂᐊᕐᒪᑦ ᑲᒪᓂᕐᒧᑦ 
ᐃᒡᓗᖃᖅᑎᑦᑎᓂᕐᒧᑦ ᐊᖏᕐᕋᖃᓐᖏᑦᑐᓄᓪᓗ ᑕᒫᓂ 
ᑲᓇᑕᒥ. ᐅᖃᖅᑏ, ᐋᖅᑮᓕᓚᐅᖅᑐᖅ ᒥᓂᔅᑕ 
ᕕᓐᓕᓗ ᑐᓴᕈᒪᓪᓗᓂ ᐃᓱᒪᒋᔭᑎᓐᓂᑦ ᖃᓄᖅ 
ᑕᒪᒃᑯᐊ ᑮᓇᐅᔭᖃᖅᑎᑕᐅᕙᒻᒪᖔᑕ 
ᐊᑐᓕᖅᑕᐅᕙᒻᒪᖔᑕᓗ. 

ᐊᒃᓱᐊᓗᒃ ᑲᔪᖏᖅᑎᑕᐅᒃᑲᓐᓂᓚᐅᖅᑐᒍᑦ ᒥᓂᔅᑕ 
ᕕᓐᓕ ᐅᖃᖃᑎᖃᖅᑎᓪᓗᑕ ᐸᕐᓇᒍᑕᐅᔪᓂᑦ. 
ᑭᓐᖒᒪᔭᐅᓗᐊᓐᖑᐊᑕᖅᑐᓂᑦ ᐃᓄᖁᑎᑦᑎᓐᓄᑦ 
ᐊᒻᒪᓗ ᐊᖏᖅᓯᒪᓂᕆᔭᖓ ᐊᑐᓕᖁᔭᐅᓚᐅᖅᑐᓂᑦ 
ᑐᓂᔭᐅᓚᐅᖅᑐᑦ ᑎᒥᐅᔪᓂᑦ ᒐᕙᒪᑐᖃᒃᑯᑦ 
ᒥᓂᔅᑕᖏᓐᓂᑦ ᒫᔾᔨ 2010-ᒥ. 
 
ᐅᖃᖅᑏ, ᑖᒃᑯᐊ ᒥᓂᔅᑕᐅᔪᓕᒫᑦ 
ᐊᖏᖃᑎᒌᓕᓚᐅᖅᑐᑦ ᑕᕝᕙᓐᖓᑦ ᐱᒋᐊᕐᓗᑎᒃ 
ᒥᓂᔅᑕ ᕕᓐᓕᒥᒃ ᐊᒻᒪᓗ ᐊᑐᕆᐊᖅ ᐊᑐᖃᑕᕐᓗᑎᒃ 
ᖃᓄᖅ ᐃᓪᓗᖃᖅᑎᑦᑎᓂᕐᒧᑦ ᑕᒫᓂ ᓄᓇᕘᒥᑦ 
ᑲᓇᑕᒥᓪᓗ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᑉ ᐅᖃᐅᓯᖓ 087 - 3(2): ᒥᓂᔅᑕᐅᑉ 

ᖃᐅᔨᓴᕆᐊᖅᑎᖏᑦ ᕿᒥᕐᕈᔭᐅᖁᓪᓗᒍ 
ᐃᒥᐊᓗᓕᕆᓂᕐᒧᑦ ᒪᓕᒐᖅ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 
ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᓴᖅᑮᒐᑦᑕ ᒥᓂᔅᑕᐅᑉ 
ᑎᓕᓯᒪᔭᖓᓐᓂᒃ ᕿᒥᕐᕈᖁᓪᓗᒋᑦ ᓄᓇᕘᒥ 
ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ. ᑖᒃᑯᐊ ᑲᒪᓂᐊᖅᑐᖅ 
ᐊᒻᒪᓗ ᐊᑐᓕᖁᔨᓂᐊᖅᑐᑎᒃ.  
 
ᐅᖃᖅᑏ, ᑕᒪᓐᓇ ᐱᔭᕇᖅᓯᒪᔪᑐᖃᐅᔭᕆᐊᓕᕐᖓᑦ 
ᐃᒥᐊᓗᓕᕆᓂᕐᒧᑦ ᒪᓕᒐᖅ ᑖᒃᑯᐊᓕ ᓄᓇᑦᓯᐊᕐᒥᑦ, 
ᔫᑳᓐᒥᓪᓗ ᐋᖅᑭᒋᐊᕆᓚᐅᕐᒪᑕ. ᐊᓯᔾᔨᖅᐸᓪᓕᐊᔪᑦ 
ᒪᓕᑦᑐᒋᑦ, ᐅᕙᒍᑦᑕᐅᖅ ᒪᓕᒐᕆᔭᕗᑦ 
ᒪᓕᒋᐊᖃᕐᒥᒻᒪᑦ ᐅᓪᓗᒥᒧᓪᓗ ᑎᑭᐅᒪᓗᑎᒃ 
ᑭᓐᖒᒪᔭᑦᑎᓐᓄᑦ.  
 
ᑖᒃᑯᐊ ᑕᒫᓐᖓᑦ ᓄᓇᕘᒦᓐᖔᖅᓯᒪᓂᐊᖅᑐᑦ 
ᐊᔾᔨᒌᓐᖏᑦᑐ. ᑕᐃᒪᓕ ᑐᓴᖅᑎᑦᑎᔾᔪᑎᓂᒃ  

ᐱᓇᓱᐊᖁᑎᔾᔪᑎᓂᒃ ᐊᐅᓪᓚᑎᑦᑎᓛᖅᑐᒍᑦ.  
 
ᑕᐃᒃᑯᐊ ᑎᒥᑕᖃᓕᖅᑲ ᓄᓇᓕᓕᒫᓅᕋᓱᓛᖅᑐᑦ. 
ᐃᑲᔪᖃᑦᑕᕐᓗᑎᒃ ᐃᓄᓐᓂᒃ ᐊᑐᓂᑦ ᑲᑐᔾᔨᖃᑎᒌᓂᒃ 
ᑐᓴᕋᔅᓱᐊᕐᓗᑎᓪᓗ ᐃᒥᐊᓗᓕᕆᓂᐅᑉ 
ᒪᓕᒐᖅᔪᐊᖓᑕ ᒪᓕᒐᖏᓐᓄᑦ. ᐊᒻᒪᓗ ᐃᒥᐊᓗᐃᑦ 
ᒥᔅᓵᓄᑦ ᓄᓇᓕᓐᓂᑦ. ᑕᐃᒃᑯᐊ ᓄᐊᑕᐅᔪᑦ 
ᐊᑐᓕᖁᔭᐅᔪᓪᓗ ᐱᖃᓯᐅᔾᔭᐅᓛᖅᑐᑦ ᑭᖑᓪᓕᖅᐹᒥᑦ 
ᐅᓂᒃᑳᒥ. 
 
ᐅᖃᖅᑏ, ᑐᓴᖅᑎᑦᑎᖃᑦᑕᕐᓂᐊᕆᕗᖓᑦᑕᐅᖅ 
ᑕᐃᒃᑯᐊ ᐱᓕᕆᐊᕆᓂᐊᖅᑕᖓᓂᑦ ᑭᖑᓪᓕᕐᒥᒃ 
ᑲᑎᒪᓕᕈᑦᑕ. ᖁᔾᔭᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᑲᑎᒪᔾᔪᑎᔅᓴᖅ 3, ᒪᓕᒐᓕᐅᖅᑎ 
ᐅᖃᐅᓯᖏᑦ, ᒪᓕᒐᓕᐅᖅᑎ ᑕᓯᐅᔭᖅᔪᐊᒧᑦ, ᒥᔅᑕ 
ᕋᒻᐴᑦ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 124 - 3(2): 

ᓴᓂᑭᓗᐊᕐᒥ 
ᐃᓕᓐᓂᐊᕐᓂᖃᑦᑎᐊᕐᓂᐅᓚᐅᖅᑐᖅ (ᕋᒻᐴᑦ) 

 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ 
ᓂᑯᕕᑉᐳᖓ, ᑐᓴᖅᑎᑦᑎᔪᒪᓪᓗᖓ 
ᐱᔭᕇᕐᓂᐅᓚᐅᖅᑐᒥᒃ ᑕᐃᑲᓂ ᓴᓂᑭᓗᐊᕐᒥᑦ. 
 
ᐸᐃᑉᐹᓕᕆᓂᕐᒧᑦ ᑖᒃᑯᐊ ᐃᓕᓐᓂᐊᓚᐅᖅᑐᑦ 
ᕼᐋᒻᓚᒃᑯᓐᓂᑦ ᓴᓂᑭᓗᐊᕐᒥᑦ. ᑲᒪᒋᔭᐅᓪᓗᓂ 
ᖁᔭᓐᓇᒦᖅᑕᕋ ᕉᐱ ᕚᑦᓴᓐ ᐊᒻᒪᓗ 
ᐊᔅᓱᕈᑦᑎᐊᓚᐅᕐᖓᑦ ᐃᓕᓐᓂᐊᖅᑎᑦᑎᓪᓗᓂ. 
ᐅᐱᒋᔪᒪᒻᒥᔭᒃᑲ ᐃᓱᓕᑦᑎᓚᐅᖅᑐᑦ: ᒥᐊᕆ 
ᐃᓄᒃᑕᓗᒃ, ᐳᕋᓐᑕ ᖃᕐᕕᒃ, ᓗᐃᓴ ᒦᑯ, ᑭᐅᕈᓚᐃᓐ  

ᒥᑭᔾᔪᑦ, ᕗᓐᑎ ᐱᐅᔅ, ᐊᓚᔅ ᑕᑲᑕᒃ, ᐊᒻᒪᓗ ᓘᓯ 
ᑐᑲᓗᒃ. 
 
ᐅᖃᖅᑏ, ᐊᕐᕌᒎᓚᐅᖅᑐᒥᑦ ᐊᒥᓱᑲᓪᓚᐅᔪᓂᒃ 
ᓈᓚᑦᑐᖃᖅᐸᒻᒪᑦ ᑕᒻᒪᖅᓯᒪᔪᖅᓯᐅᑎᓂᒃ. 
ᑐᓴᐃᓐᓇᓲᖑᒐᑦᑕ ᑮᓇᐅᔭᓕᐅᕆᔨᐅᔪᓂᒃ 
ᐱᑕᖃᕆᐊᖃᕐᖓᑦ. ᓄᓇᕘᒥᑦ ᑕᐃᒪᓕ 
ᖁᕕᐊᓱᑉᐳᖓ ᑖᒃᑯᐊ 7-ᖑᔪᑦ 
ᐱᒋᐊᕐᖓᖅᓯᒪᓕᕐᖓᑕ. 
 
ᐅᖃᖅᑏ, ᑖᓐᓇ ᑭᖑᓪᓕᖅᐹᕇᓕᕋᒃᑯ 2009-ᒥᑦ, 
ᐅᖃᕈᒪᔪᖓ ᒫᓐᓇᐅᔪᖅ ᖁᔭᓐᓇᒦᕐᓗᒋᑦ 
ᑭᒡᒐᑐᖅᑕᒃᑲ ᐃᓚᒃᑲᓗ ᐃᑲᔪᖅᑐᐃᖃᑦᑕᕐᓂᖏᓐᓄᑦ 
ᐊᕐᕌᒍᒥᑦ ᐊᑕᐅᓯᕐᒥᑦ ᐊᓂᒍᖅᑐᒥᑦ. 
 
ᐊᔅᓱᐊᓗᒃ ᐅᐱᒍᓱᑦᑐᖓ ᓂᓪᓕᕈᑎᔪᓐᓇᖃᑦᑕᕋᒃᑭᑦ 
ᐃᓱᒫᓗᒋᔭᖏᑕ ᐊᒻᒪᓗ ᑕᐃᒪᐃᒍᒪᓂᐊᕆᕗᖓ 
2010 ᐃᓗᐊᓂᑦ. ᖁᔭᓐᓇᒦᓗᐊᓐᖑᐊᕈᒪᔭᕋ 
ᐃᑲᔪᖅᑎᒐ ᒥᐊᕆ ᐃᓄᒃᑕᓗᒃ, ᐊᔅᓱᕈᑦᑎᐊᖅᑐᓂ 
ᐃᖅᑲᓇᐃᔭᖅᐸᒻᒪᑦ. 
 
ᐅᖃᖅᑏ, ᐊᐅᓪᓚᖅᓯᒪᕙᑦᑐᓂ ᐊᖏᕐᕋᒥᑦ 
ᕿᑐᓐᖓᑦᑎᓐᓄᑦ ᐱᒡᒐᓇᖅᑐᖅ. ᓂᕆᐅᓇᖅᑑᒐᓗᐊᖅ 
ᑭᓯᐊᓂ ᑕᒪᒃᑯᐊ ᐱᕙᓪᓕᐊᕙᑦᑕᕗᑦ ᒪᓕᒐᓕᐅᕐᕕᒻᒥᑦ 
ᐱᐅᓂᖅᓴᒧᑦ ᓴᖅᑮᔾᔪᑎᒋᓂᐊᖅᑕᔅᓴᕆᕙᕗᑦ 
ᐅᕕᒃᑲᖁᑎᑦᑎᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 125 - 3(2): 

ᖁᕕᐊᓱᕝᕕᓯᐅᑦᑎᐊᖁᔨᓂᖅ (ᓂᓐᖓᖅ) 

ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪᓕ 
ᐅᓪᓗᕐᒥᖃᐃ ᐊᑕᐅᓯᕐᒥᑦ ᒪᕐᕉᓐᓂᓪᓗᑭᐊᖅ 
ᐊᖏᕐᕋᖅᑐᒡᒍᑕᐅᓛᓕᕐᒥᒐᑦᑕ ᐊᕕᓪᓗᑕᓗ.  
 
ᖁᔭᓐᓇᒦᕈᒪᔭᒃᑲ ᑕᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ 
ᐃᖅᑲᓇᐃᔭᖅᑏᓪᓗ ᑕᕝᕙᓂ ᒪᓕᒐᓕᐅᕐᕕᒻᒥᑦ 
ᐃᕝᕕᓪᓗ ᐅᖃᖅᑎᑦᑎᔩ. ᑕᐃᒫ ᑭᓯᐊᓂ 
ᐱᓕᕆᔪᓐᓇᖃᑦᑕᕋᑦᑕ ᓄᓇᕘᒥᐅᖁᑎᑦᑎᓐᓄᑦ 
ᐱᓕᕆᖃᑎᒌᑦᑐᑕ ᐅᖃᕋᑖᕋᒪ ᐊᖏᕐᕋᓛᓕᕋᑦᑕ 
ᑕᐃᒪ ᖁᕕᐊᓱᕝᕕᑦᑎᐅᑦᑎᐊᖁᕙᔅᓯ 
ᕿᑲᑦᑎᐊᓛᖅᑯᓯ. 
 
ᐊᒻᒪᓗ ᑕᐃᒃᑯᐊ ᓇᐅᔮᕐᒥᐅᑦ 
ᖁᕕᐊᓱᕝᕕᑦᑎᐅᑦᑎᐊᖁᒋᕙᒃᑲ. ᑯᒑᖅᔪᒻᒥᐅᓪᓗ 
ᐱᓗᐊᖅᑐᒥᒃ ᓄᓕᐊᕋ ᓯᓖᓐ, ᕿᑐᓐᖓᕗᒃ 
ᐃᕐᖑᑕᕗᓪᓗ. ᑲᔪᓯᑦᑎᐊᕐᓂᐊᖅᑯᓯ ᑕᒪᑐᒪᓂ 
ᐊᕐᕌᒍᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᑦᑎᓕᒻᒧᑦ, ᒥᔅᑕ ᐸᐅᓗᓯ. 

ᖁᕕᐊᓱᕝᕕᓯᐅᑦᑎᐊᖁᔨᓂᖅ ᐊᒻᒪ ᐊᕐᕌᒍ 
ᓄᑖᒥ ᑲᔪᓯᑦᑎᐊᖁᔨᓂᖅ (ᐸᐅᓗᓯ) 

 
ᐸᐅᓗᓯ: ᖁᔭᓐᓇᒦᒃ ᐅᖃᖅᑏ. ᐅᕙᖓᑦᑕᐅᖅ 
ᑕᐃᒃᑯᐊ ᓂᕈᐊᖅᑎᒋᔭᒃᑲ ᑕᓗᖅᔪᐊᕐᒥᐅᑦ 
ᐅᖅᓱᖅᑑᕐᒥᐅᓪᓗ ᖁᕕᐊᓱᕝᕕᒃ ᑎᑭᓕᖅᑎᓪᓗᒍ 
ᖁᕕᐊᓱᕝᕕᒃᓯᐅᑦᑎᐊᖁᓪᓗᒋᓪᓗ 
ᐃᓅᖃᑎᒌᑦᑎᐊᕐᓗᑎᒃ ᓄᑕᕋᕐᒥᓄᓪᓗ 
ᐱᖃᑎᒌᑦᑎᐊᕐᓗᑎᒃ ᖁᕕᐊᓱᑦᑎᐊᕈᒫᖅᑯᑦ, 
ᐅᑭᐅᒧᓪᓗ ᓄᑖᒧᑦ ᑎᑭᑎᑕᐅᑦᑎᐊᕐᓗᑎᒃ. 
 
ᑕᒪᕐᒥᒃ ᑕᐃᒃᑯᐊ ᑭᒡᒐᖅᑐᖅᑕᒃᑲ ᑕᓗᖅᔪᐊᕐᒥᐅᓪᓗ 
ᐅᖅᓱᖅᑑᕐᒥᐅᓪᓗ ᐊᒻᒪᓗᑦᑕᐅᖅ ᑖᒃᑯᐊ 
ᓂᕈᐊᖅᑕᐅᓯᒪᖃᑎᒋᔭᒃᑲᑦᑕᐅᖅ ᑕᒪᕐᒥᒃ 
ᐊᐅᓪᓚᕐᓂᐊᖁᑦᑎᐊᕋᓗᐊᕆᕙᒃᑲ ᖁᕕᐊᓱᕝᕕᒻᒥ, 
ᐃᓅᖃᑎᒌᑦᑎᐊᕐᓗᑎᒃ ᐃᒡᓗᒥᐅᑕᖏᓪᓗ ᓈᒻᒪᒃᑐᒥᒃ 
ᓄᖅᑲᖓᑦᑎᐊᕈᒫᖅᑯᑦ, ᖁᔭᓐᓇᒦᓪᓗ 
ᐃᑲᔪᖅᑎᒌᖃᑦᑕᕋᒃᑭᑦ ᐊᐱᕆᓕᕌᖓᒪ. ᐅᖃᖅᑏᓪᓗ 
ᐃᕝᕕᑦ, ᖁᔭᓐᓇᒦᖅᖢᑎᒃᑕᐅᖅ ᖁᕕᐊᓱᕝᕕᒻᒥᑦᑕᐅᖅ  



ᐊᐃᑉᐱᖅ, ᑎᓯᐱᕆ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 1060 
 

 

ᓄᖅᑲᖓᑦᑎᐊᕈᒫᖅᑯᑎᑦ, ᐃᒡᓗᒥᐅᑕᑎᓪᓗ, 
ᐅᑭᐅᒧᓪᓗ ᓄᑖᒧᑦ ᑎᑭᑎᑕᐅᑦᑎᐊᕐᓗᓯ. 
 
ᑕᐃᒪᐃᖁᓇᐅᒐᓗᐊᖅ ᑕᒪᕐᒥᒃ, ᓄᓇᕗᒻᒥᐅᑦ ᒥᐅᕆ 
ᑯᕆᔅᒥᔅᒫᖅᐸᒃᑲ, ᕼᐋᐱᓂᐅ ᔨᐊᖅᖢᒋᓪᓗ 
ᓄᓇᕗᒻᒥᐅᑦ ᑕᒪᕐᒥᒃ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᐸᐅᓗᓯ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑐ 
ᑕᐹᖅᔪᒃ. 

ᖁᕕᐊᓱᕝᕕᓯᐅᑦᑎᐊᖁᔨᓂᖅ ᑕᒪᐃᓐᓂᒃ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ, ᐅᕙᖓᓗᑦᑕᐅᖅ 
ᓂᕈᐊᖅᑕᐅᕝᕕᒋᓯᒪᔭᒃᑲ ᐃᒡᓗᓕᒻᒥᐅᓪᓗ 
ᓴᓂᕋᔭᒻᒥᐅᓪᓗ ᖁᕕᐊᓱᕝᕕᒃᓯᐅᑦᑎᐊᖁᓪᓗᒋᑦ. 
ᐊᒻᒪᓗ ᐅᑯᐊ ᖁᔭᓕᔪᒪᓗᐊᖅᑐᒋᑦ ᔮᓂ ᐃᓗᐹᓕᒃ 
ᑕᐃᓐᓇ ᐃᑲᔪᖅᑎᒋᔭᕋ ᐃᒡᓗᓕᒻᒥ ᐊᒻᒪᓗ ᓚᓂ ᑰᓕ 
ᓴᓂᕋᔭᒻᒥᐅᑕᐅᔪᖅ, ᐃᓛᒃ 
ᐊᖅᑯᑎᒋᑦᑎᐊᖅᑖᓗᒋᖃᑦᑕᕋᒃᑭᑦ ᑕᒪᒃᑯᓂᖓ 
ᐱᓂᐊᕐᓂᖅᑎᓪᓗᑕ. ᐊᒻᒪᓗ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᐃᒪᓐᓇᑦᑎᐊᖅᑕᐅᖅ 
ᖁᕕᐊᓱᕝᕕᒻᒥ ᖃᓄᐃᓐᖏᑦᑎᐊᖁᕙᒃᓯ. 
ᐃᓚᐅᑲᑕᓐᓂᐊᕐᒥᔪᒍᓪᓗ ᐱᓐᖑᐊᕈᓘᔭᖅᑐᓂᑦ 
ᑕᐃᒪᐃᑦᑑᓂᐊᖅᑎᓪᓗᒋᑦ. 
 
ᐅᖃᖅᑎᑦᑎᔩ, ᐅᓐᓂᖅᓯᐅᕈᒪᓪᓗᖓᐃᓛᒃ 
ᓂᕈᐊᖅᑕᐅᕝᕕᒋᓯᒪᔭᓐᓄᑦ ᐅᓐᓂᖅᓯᐅᕐᕕᒋᔪᒪᓪᓗᒋᑦ, 
ᑕᒫᓂ ᒪᓕᒐᓕᐅᖅᑎᒃᑯᑦ ᐱᓕᕆᑎᓪᓗᒋᑦ 
ᐃᑲᔪᖅᑕᐅᑦᑎᐊᖅᑐᐊᓘᒐᑦᑕ, ᑐᓵᔨᓄᓪᓗ ᑖᒃᑯᐊᓗ 
ᑎᑎᕋᖅᑎᒋᔭᕗᑦ ᑕᒪᒃᑯᓂᖓ ᑲᔪᓯᑎᑕᐅᑦᑎᐊᓘᒐᑦᑕ. 
ᐃᓛᓐᓂᒃᑯᑦ ᓇᓗᓇᕈᔪᖃᑦᑕᖅᑑᒐᓗᐊᖅ. 
 
ᐊᒻᒪ ᐱᓗᐊᓐᖑᐊᖅᑐᒥ, ᐅᖃᖅᑎᑦᑎᔩ, ᑖᒃᑯᐊ 
ᖁᔭᓐᓇᒦᕈᒪᓪᓗᒋᑦ ᒥᓂᔅᑑᖃᑎᒋᔭᒃᑲ, ᐃᑲᔪᖅᑎᖏᑦ 
ᐱᓗᐊᓐᖑᐊᖅᑐᒥᑦᑕᐅᖅ. ᑕᐃᒃᑯᐊᖑᓚᐅᓐᖏᑉᐸᑕ 
ᑎᔾᔭᕕᒃᑐᑯᓘᒐᔭᕋᑦᑕ ᑕᐃᒃᑯᓄᖓ ᐊᒃᓱᑲᓪᓚᒃ 
ᐃᑲᔪᖅᑕᐅᓯᒪᒐᑦᑕ. ᐅᓐᓂᖅᓯᐅᕐᕕᒋᕙᒃᑯᐊ ᑕᐃᒃᑯᐊ 
ᓂᕈᐊᖅᑕᐅᕝᕕᒋᓯᒪᔭᒃᑲ ᑕᒫᓂ ᐃᖃᓗᓐᓂ 
ᐱᓕᕆᐊᒃᓴᑦᑎᓐᓂ ᐱᓕᕆᑎᑕᐅᑦᑎᐊᖅᑐᐊᓘᕗᒍᑦ 
ᐊᒻᒪᓗ ᐊᕐᕌᒍᒥ ᓄᑖᒥ ᐱᓕᕆᓕᕐᒥᒍᑦᑕ 
ᑕᐃᒪᓐᓇᑲᓐᓂᖅ ᓱᓕ ᐱᒋᐊᓪᓚᒃᑲᓐᓂᕈᒪᕗᒍᑦ. 
 

ᐅᖃᖅᑎᑦᑎᔩ, ᐃᕝᕕᓪᓗ ᐃᖅᑲᓇᐃᔭᖅᑎᑎᓪᓗ 
ᖁᕕᐊᓱᕝᕕᓯᐅᑦᑎᐊᕐᓂᐊᕆᕗᓯ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᑕᐹᖅᔪᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᑲᓇᕐᓇᖓᓄᑦ, ᒥᔅ ᐋᕆᐊᒃ. 

ᑲᔪᓯᓂᖃᑦᑎᐊᖁᔨᓂᖅ 2010-ᒧᑦ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᕙᖓᑦᑕᐅᖅ ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 
ᖁᕕᐊᓱᕝᕕᒻᒥ ᖁᕕᐊᓱᑦᑎᐊᖁᕙᒃᑲ 
ᑕᖃᐃᖅᓯᑦᑎᐊᕐᓗᑎᓪᓗ, ᐊᒻᒪᓗᑦᑕᐅᖅ 
ᖃᓄᐃᓐᖏᑦᑎᐊᕐᓗᑎᑦ ᓄᖅᑲᖓᓚᐅᑲᖁᓪᓗᒋᑦ 
ᖁᕕᐊᓱᕝᕕᐅᑎᓪᓗᒍ. ᓇᓗᓇᓐᖏᑦᑐᖅ 
ᐃᓚᐅᖃᑦᑕᕐᓂᐊᕐᒥᔪᑦ ᓄᓇᓕᓐᓂ ᑕᕝᕙᓂ 
ᖃᓄᐃᓘᕈᓘᔭᖅᑎᓪᓗᒋᑦ. ᑕᒪᓐᓇ 
ᖁᕕᐊᓱᓐᓇᐅᖃᑦᑕᖅᑐᖅ ᖁᕕᐊᓱᕝᕕᒃ 
ᐊᔾᔨᐅᕙᓐᖏᒻᒪᑦ ᖁᕕᐊᓇᖅᖢᓂ ᐅᓄᖅᑐᓄᑦ 
ᐊᒻᒪᓗ ᐃᓚᒌᓐᓄᑦ ᑲᑎᓐᓇᖅᐸᒃᖢᓂ. 
 
ᐊᒻᒪᑦᑕᐅᖅ ᑕᐃᒃᑯᐊ ᐃᖅᑲᐅᒪᑦᑎᐊᕐᓂᐊᕆᕙᒃᑲ 
ᐃᓄᑑᓗᐊᖃᑦᑕᖅᑐᑦ ᐊᒻᒪᓗ ᑭᐱᓐᖑᖃᑦᑕᖅᑐᑦ 
ᑭᐱᓐᖑᐃᔭᖅᑕᐅᖁᓇᖅᐳᑦ ᐊᒻᒪᓗ 
ᐅᖃᕐᕕᒃᓴᖃᕆᐊᓖᑦ ᐃᖅᑲᐅᒪᓂᐊᕆᕙᒃᑲᑦᑕᐅᖅ 
ᐅᖃᕐᕕᒃᓴᒥᓐᓂ, ᓵᕝᕕᒃᓴᒥᓂᑦᑕᐅᖅ ᓈᒻᒪᒃᑐᒥᒃ 
ᐱᔪᓐᓇᖁᓪᓗᒋᑦ ᑕᐃᒃᑯᐊ ᐃᖅᑲᐅᒪᓇᕐᓂᐊᕐᒥᒻᒪᑕ 
ᐃᓚᒌᓪᓗ ᐊᔾᔨᒌᓐᖏᑦᑐᑦ ᖁᕕᐊᓲᑎᖃᖅᑎᓪᓗᒋᑦ. 
ᐃᓄᓕᒫᑦ ᑕᒪᕐᒥᒃ ᖁᕕᐊᓱᕝᕕᒻᒥ ᖁᕕᐊᓱᖁᓇᕐᒪᑕ 
ᓄᓇᕗᒥᐅᓕᒫᑦ. 
 
ᐊᒻᒪᑦᑕᐅᖅ ᑕᐃᒪ ᑕᕝᕙᓂ ᖁᕕᐊᓱᕝᕕᐅᑎᓪᓗᒍ 
ᐃᖅᑲᐅᒪᓇᓕᕐᒪᑦ ᐊᕐᕌᒍᓕᒫᒥ ᑕᕝᕙᓃᓐᓇᑦᑕ 
ᐊᕐᕌᒍᓕᒫᖅ ᐃᓛᖅᔪᒃᖢᒎᒐᑦᑕ ᑖᒃᑯᐊ 
ᑲᑎᒪᔨᐅᖃᑎᓕᒫᒃᑲ ᑕᒪᕐᒥᒃ ᖁᔭᓐᓇᒦᖅᐸᒃᑲ 
ᐊᒻᒪᓗᑦᑕᐅᖅ ᖁᕕᐊᓱᕝᕕᒻᒥ ᖁᕕᐊᓱᑦᑎᐊᕐᓂᐊᖅᐳᑦ 
ᑕᖃᐃᖅᓯᑦᑎᐊᕐᓂᐊᖅᐳᑦ. ᐊᒃᓱᒻᒪᕆᐊᓗᒃ 
ᐱᓕᕆᓪᓗᑎᒃ ᑕᒫᓂ ᑲᑎᒪᖃᑦᑕᖅᓯᒪᕋᑖᕐᒪᑕ ᐊᒻᒪᓗ 
ᑲᑎᒪᔨᐅᖏᒃᑲᓗᐊᖅᑎᓪᓗᒋᑦ ᐅᕙᓂ 
ᒪᓕᒐᓕᐅᕐᕕᒻᒥᑦ, ᐊᖏᕐᕋᕌᖓᒥᒃ ᐊᔅᓱᕈᖅᖢᑎᒃ 
ᐱᓕᕆᖃᑦᑕᕐᒥᒻᒪᑕᑦᑕᐅᖅ. 
 
ᐊᒻᒪ ᑕᐃᒪ ᐅᓐᓂᖅᓯᐅᕌᖅᔪᒍᒪᒋᓪᓗᖓ, 
ᐱᓇᓱᐊᕈᓯᐅᑉ ᓄᕐᖑᐊᓂᑦ ᓂᖓᐅᑖᕋᑖᕋᒪ,  

ᖁᕕᐊᓇᕋᑖᖅᐳᖅ ᐊᒻᒪᓗᑦᑕᐅᖅ ᓱᓕ ᐱᓇᓱᐊᕈᓯᐅᑉ 
ᓄᕐᖑᐊᓂᑦ, ᐊᓂᒐ ᐃᒡᓗᓕᒻᒥᐅᑕᖅ 
ᐃᕐᖑᑕᖅᑖᕆᓪᓗᓂᐅᒻᒪᑦ. ᑕᐃᒃᑯᐊ 
ᖁᕕᐊᓱᖃᑎᒋᕙᒃᑲ.  
 
ᑕᒪᑐᒪᓂ ᐊᕐᕌᒎᓂᐊᖅᑐᒥᒃ 2010-ᒥᑦ, ᐊᑏ 
ᐊᕐᕌᒍᖃᑦᑎᐊᓚᐅᕐᒥᑕ ᓂᕆᐅᓐᓂᖃᑦᑎᐊᕐᓗᑕᓗ 
ᐊᒻᒪᓗ ᐃᕝᕕᑦ ᐅᖃᖅᑎᑦᑎᔩ 
ᐊᐅᓚᑦᑎᑦᑎᐊᖏᓐᓇᕋᑦᑎᒍ, ᖁᔭᓐᓇᒦᒃ, 
ᖁᕕᐊᓱᕝᕕᒻᒥᑦ ᖁᕕᐊᓱᑦᑎᐊᕐᓂᐊᖅᐳᑎᑦ, 
ᐃᖅᑲᓇᐃᔭᖅᑎᓕᒫᕗᓪᓗ ᑕᒪᕐᒥᒃ. ᖁᔭᓐᓇᒦᒃ. 
 
>>ᐸᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 
ᐃᐊᓕᐊᑦ. 

ᖁᕕᐊᓱᕝᕕᓯᐅᑦᑎᐊᖁᔨᔪᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. 
ᑭᖑᓪᓕᖅᐹᕆᓕᕐᖓᒍ ᑕᒫᓂ ᐅᓪᓗᒥ, ᑕᐃᒫᒃ 
ᖁᕕᐊᓱᕝᕕᔅᓯᐅᑦᑎᐊᖁᔨᒋᕗᖓ ᖁᑦᑎᑦᑐᕐᒥᐅᓄᑦ. 
 
ᐅᑉᐱᓐᓇᖏᒻᒪᕆᑦᑐᖅ ᐊᕐᕌᒎᑉ ᐅᖓᑖᓅᓕᕇᖅᑐᖅ 
ᑭᒡᒐᑐᖅᑕᒃᑲ ᐊᐅᓱᐃᑦᑐᒥ, ᖃᐅᓱᐃᑦᑐᒥᑦ 
ᐃᑉᐱᐊᖅᔪᒻᒥᓪᓗ. 
 
ᑕᑉᐸᒃᑯᐊ ᖁᑦᑎᑦᑐᕐᒥᐅᑕᐅᔪᑦ ᐃᒫᒃ 
ᐱᓕᕆᒃᑲᐅᓂᕆᔭᖏᑦ ᐅᖃᖃᑎᒋᓪᓗᒋᑦ 
ᖁᕕᐊᒋᕙᑦᑕᒃᑲ. ᐅᐱᑦᑐᖓᓗ, ᑕᐃᒃᑯᓄᖓ 
ᑭᒡᒐᑦᑐᐃᔪᓐᓇᕐᕋᒪ ᖁᑦᑎᑦᑐᕐᒥᐅᓄᑦ. 
 
ᐅᖃᖅᑏ, ᒫᓐᓇᐅᔪᖅᑕᐅᖅ ᖁᔭᓐᓇᒦᕈᒪᔭᒃᑲ ᑖᒃᑯᐊ 
ᐃᖅᑲᓇᐃᔭᖅᑏᑦ ᐊᒥᓱᑦ ᐃᑲᔪᖅᑐᐋᓗᒻᒪᑕ 
ᐃᑲᔪᖅᑎᒋᔭᒃᑲ ᓄᓇᓕᓐᓂ ᐃᖅᑲᓇᐃᔭᖅᑎᐅᔪᑦ 
ᐅᕙᓂ ᒪᓕᒐᓕᐅᕐᕕᒻᒥ. ᑕᐃᒃᑯᐊ 
ᐃᑲᔪᕈᒪᐃᓐᓇᓕᒫᖅᑐᑦ ᐊᓪᓛᑦ ᐱᔭᔅᓴᖏᑕ 
ᓯᓚᑖᒍᒐᓗᐊᖅ ᖄᖓᒍᑦ ᐱᓕᕆᕙᑦᑐᑦ ᐊᒻᒪᓗ  

ᑖᒃᑯᐊ ᑐᓵᔨᒋᔭᕗᑦ ᐳᐃᒍᕈᓐᓇᓐᖏᑕᒃᑲ 
ᖁᔭᓐᓇᒦᕈᒪᔭᒃᑲ 2009 ᐊᔅᓱᐊᓗᒃ 
ᐱᕚᓪᓕᖅᓯᒪᒐᑦᑕ. 
 
ᑕᐃᒪ ᕿᑲᑦᑎᐊᖁᔨᓂᐊᖅᑯᕐᖓ ᑲᔪᓯᑦᑎᐊᕐᓗᓂ 
ᐊᕐᕌᒍᒥᑦ. ᐊᑦᑕᓇᖏᑦᑐᒦᓂᐊᖅᑯᓯᓗ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 
ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 130 - 3(2): 

ᕿᓚᓈᖅᑐᖅ 2010-ᒧᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᑎᑎᕋᕋᓱᒃᑲᓗᐊᕈᒪ ᓵᓐᑕᒃᓛᓯᒧᑦ ᑖᔅᓱᒧᖓ 
ᑐᓂᓂᐊᖅᑕᕋ ᑖᓐᓇ ᓵᓐᑕᒃᓛᓯᐅᑉ ᓄᓇᖓᓂᑦ 
ᑭᒡᒐᑐᕐᖓᑦ. ᑕᐃᒫᒃ ᑎᑎᕋᕇᕈᒃᑯᑦ ᑖᔅᓱᒧᖓ 
ᑐᓂᓂᐊᖅᑖᓗᒃᑲ. 
 
ᓄᓇᕘᒥᐅᑕᓕᒫᑦ ᐊᐱᕆᔾᔪᑎᒋᓪᓗᒋᑦ ᑖᔅᓱᒧᖓ 
ᑐᓂᓂᐊᖅᑕᒃᑲ ᖃᖓᑕᓕᕈᓂ ᓂᐅᔭᖅᑐᓛᕐᖓᒍᑦ 
ᑕᑉᐸᐅᖓ ᓄᓇᖓᓄᑦ, ᓵᓐᑎᒃᓛᓯᐅᑉ ᓄᓇᖓᓄᑦ. 
 
ᖁᕕᐊᓱᑉᐳᖓᐃᓛᒃ ᑕᒫᓃᖃᑕᐅᔪᓐᓇᕋᒪ, ᐊᕐᕌᒎ 
ᑕᒪᓐᓇ ᐊᓂᒍᖅᐸᓪᓕᐊᓕᑉᒥᒻᒪᑦ ᐊᒻᒪᓗ 
ᖃᓄᒃᑲᓐᓂᖅ ᑕᑯᒥᓇᖅᔫᒥᒃᑲᓐᓂᖅᑐᒥᒃ 
ᑕᑯᔪᒪᓂᐊᕐᒥᔪᖓ ᐊᕐᕌᒎᓛᖅᑐᒥᒃ. ᐊᒻᒪᓗ 
ᐊᐅᓪᓚᑉᐸᓪᓕᐊᓂᐊᓕᕐᒥᒐᔅᓯ ᑐᓐᖓᓱᖁᑦᑎᐊᖅᑲᔅᓯ  

ᑕᒫᓃᓱᖓᓐᓂᔅᓯᓐᓂᑦ, ᑕᒫᓂ ᐊᕐᕌᒍᑦᑎᓐᓂ 
ᐃᓕᔅᓯᓕᒫᑦᑎᐊᖅ. 
 
ᐊᒻᒪᓗᖃᐃ ᐱᓗᐊᖅᑐᒥᒃ ᑕᒫᓂᒥᐅᑕᐅᖃᑎᒃᑯᓗᒃᑲ. 
ᖁᔭᒋᕕᔾᔪᐊᑦᑕᒃᑲ ᐃᒫᒃ, 
ᐅᖃᐅᔾᔪᐃᒋᐊᖏᓐᓇᖅᐸᒻᒪᑕ ᐅᕙᓐᓂᑦ ᐊᒻᒪᓗ 
ᖃᓄᒃᑲᓐᓂᖅ ᐱᒋᐊᖃᕐᒪᖔᑕ ᐃᓕᕋᓱᒐᑎᒃ 
ᐅᖃᐅᔪᐃᒋᐊᖅᐸᒻᒪᑕ ᐅᕙᓐᓂᒃ. 
 
ᖁᔭᓐᓇᒦᕕᔾᔪᐊᑦᑕᒃᑲ ᒪᑭᒪᑎᑦᑎᕙᒻᒪᑕᓗ ᐅᕙᓐᓂᑦ 
ᐊᔅᓱᕈᓐᓇᑦᑐᖅᓯᐅᑲᐃᓐᓇᖅᑎᓪᓗᖓ. ᑕᒫᓂᓗ 
ᐳᓚᕋᖃᑦᑕᖅᓯᒪᒐᒃᑭ ᐅᓪᓗᑦ ᐊᓂᒍᕋᑖᑦᑎᐊᖅᑐᓂ 
ᐃᒫᒃ ᓄᑖᒥᓂᑯᓘᔮᓕᕐᒥᒐᒪ. 
 
ᐅᓪᓗᒥ ᑕᐃᒃᑯᐊ ᑕᑯᓚᐅᖅᑐᒋᑦ ᑕᐃᒃᑯᐊ 
ᓂᕈᐊᖅᑎᑯᓗᒃᑲ. ᖁᔭᓐᓇᒦᕕᔾᔪᐊᑦᑕᒃᑲ ᐃᒫᒃ 
ᐆᒻᒪᑎᒐ ᒥᑭᓗᐊᖅᑐᖅ ᑖᒃᑯᓄᖓ ᑭᒡᒐᑐᖅᑕᓐᓄᑦ. 
 
ᖁᔭᓐᓇᒦᕕᔾᔪᐊᑦᑕᒃᑲ ᐊᒻᒪᓗ 
ᖁᕕᐊᓱᕝᕕᔅᓯᐅᑦᑎᐊᖁᕖᓐᖓᓐᓂᐊᖅᑕᒃᑲ ᑕᒫᓂ 
ᖁᕕᐊᓱᕝᕕᐅᑉ ᐅᓪᓗᑯᓗᖏᓐᓂᒃ. 
ᖁᔭᓐᓇᒦᒻᒪᕆᐊᓗᒃ ᐅᖃᖅᑎᑦᑎᔩ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒪᓕᒐᓕᐅᖅᑎᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᓂᒋᐊᓄᑦ ᑎᑭᕋᖅᔪᐊᒧᓪᓗ, ᒥᔅᑕ ᑯᓱᒐᖅ. 

ᖁᕕᐊᓱᕝᕕᓯᐅᑦᑎᐊᖁᔨᔪᖅ 
ᓂᕈᐊᖅᑕᐅᓯᒪᕕᖓᓂᑦ (ᑯᓱᒐᖅ) 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᓯᔩ. ᓯᕗᓪᓕᕐᒥᖃᐃ ᒎᑎ ᖁᔭᓐᓇᒦᕈᒪᑉᓗᒍ  

ᓄᓇᕘᕐᒥᐅᑕᓗᒃᑖᓂᑦ ᒥᐊᓂᖅᓯᕙᒻᒪᑦ ᐅᓪᓗᑕᒫᑦ. 
 
ᑎᑭᕋᖅᔪᐊᕐᒥᐅᑦ ᑲᖏᖅᖠᓂᕐᒥᐅᑕᐃᓪᓗ 
ᖁᔭᓐᓇᒦᕈᒪᔭᒃᑲᑦᑕᐅᖅ ᑭᒡᒐᖅᑐᖅᑎᒋᔭᐅᔪᒪᓚᐅᕋᒪ 
ᑕᐃᒃᑯᓄᖓ. ᑕᒪᓐᓇ ᐅᑭᐅᖅ ᕿᓚᒥᒻᒪᕆᐋᓗᒃ 
ᐃᖏᕐᕋᕐᒥᒻᒪᑦ, ᐅᕐᓂᒍᓚᕙᒃᑲᓗᐊᖅᖢᒋᑦ ᓄᓇᓖᑦ 
ᐃᓛᓐᓂᑦ ᐅᕐᓂᐋᓪᓚᓐᓂᖅ ᐊᔪᕐᓇᖅᓯᓲᖑᒻᒪᑕ 
ᐱᓕᕆᐊᔅᓴᑦ ᐊᒥᓱᓐᖑᕌᖓᑕ. 
 
ᐅᒡᒍᐊᕐᕕᒋᕙᒃᑲ ᓯᕗᓪᓕᕐᒥᑦ ᑖᑉᓱᒥᖓ. ᑕᐃᒃᑯᐊᓗ 
ᐱᓕᕆᔩᒃᑲ ᑕᐃᕕᑦ ᕿᑎᖅᖠᖅ ᐊᒻᒪ ᔮᓐᓂ 1, 
ᖁᔭᓐᓇᒦᖅᐹᒃᑲᒃᑕᐅᖅ. 
ᑐᓴᐅᒪᑎᑕᐅᑦᑎᐊᖏᓐᓇᓲᖑᒐᒪ ᓄᓇᓕᓐᓂᑦ 
ᖃᓄᐃᑉᐸᓪᓕᐊᓂᐅᔪᓂᒃ ᐃᓱᒫᓘᑕᐅᔪᓂᓪᓗ. 
 
ᑖᒃᑯᐊ ᑕᒡᕙᓂ ᐃᖃᓗᓐᓂᑦ 
ᓄᓇᖃᓚᐅᐱᓪᓚᒻᒥᒐᑉᑕ. ᐃᖃᓗᒻᒥᐅᑕᐃᑦ ᑕᒪᕐᒥᑦ 
ᐊᖏᔪᒻᒪᕆᐋᓗᒻᒥᑦ ᖁᔭᓐᓇᒦᖅᐸᒃᑲ 
ᑐᓐᖓᓱᑦᑎᑕᐅᑦᑎᐊᒻᒪᕆᑦᑐᑕᐃᓛᒃ ᑕᕝᕙᓂ 
ᐃᖃᓗᓐᓂ ᓄᓇᖃᕋᑉᑕ ᓄᓇᓕᐊᕋᓗ ᐸᓂᑯᓗᒃᑲᓗ. 
 
ᑕᒫᓃᑦᑎᓪᓗᑕ ᑐᓐᖓᓱᑦᑎᑕᐅᕙᒃᑲᑉᑕ, ᑲᑎᒪᔩᓪᓗ 
ᖁᔭᓐᓇᒦᒃ, ᐃᖃᓗᒻᒥᐅᑕᐃᑦ ᑐᓐᖓᓇᖅᐳᑦ. 
ᐱᓕᕆᐊᒃᓴᖃᖅᐳᒍᑦ ᓱᓕ ᐊᒥᓱᓂᑦ ᑕᕝᕙᓂ 
ᖁᕕᐊᓱᕝᕕᐅᑉ ᑕᖅᑭᖓᓂ. ᐃᓚᒋᓚᐅᖅᑕᕗᑦ 
ᐃᖅᑲᐅᒪᖏᓐᓂ ᐊᔪᕐᓇᑦᑎᐊᓲᖑᒻᒪᑕ ᑖᓐᓇ ᑕᖅᑭᖅ 
ᐊᑐᓕᕌᖓᑦ. ᑕᒪᕐᒥᒃ ᐃᖅᑲᐅᒪᒃᖠᖃᑦᑕᖅᑐᑦ 
ᐃᓚᒥᓐᓂᒃ ᐃᖅᑲᐅᒪᖃᑎᒋᕙᒃᑲ. 
 
ᑖᓐᓇᓗ ᓂᖓᐅᑖᕐᓂᕋᖅᑲᐅᒻᒪᑦ Premier-ᕗᑦ, 
ᑕᐃᒃᑯᐊᑦᑕᐅᖅ ᓯᓚᓕᑦᑎᐊᒃᑲ ᑲᖏᖅᖠᓂᕐᒥᑦ 
ᐅᒃᑯᐊᖅᑖᓚᐅᕐᒥᒻᒪᑕ ᑖᔅᓱᒪ ᐸᓂᐊᓂ Jim Shirley 
ᐊᒻᒪ Sue Shirley, Congratulations-ᐸᒃᑲ 
ᐊᖏᔪᒥᒃ ᐅᑯᐊᖅᑖᓚᐅᕐᒪᑕ. ᖁᕕᐊᓱᒃᕕᐅᓪᓗ 
ᑕᖅᑭᐊ ᐊᑐᕐᓂᐊᖅᑎᓪᓗᑎᒍ 
ᖁᕕᐊᓱᕝᕕᓯᐅᕐᓂᐊᖅᑎᓪᓗᑕ ᑕᐃᒪ 
ᓄᓇᕗᒻᒥᐅᑎᒍᑦ ᐳᐃᒍᖅᑕᐃᓕᒪᓂᐊᖅᐳᒍᑦ ᓲᖅ 
ᖁᕕᐊᓱᕝᕕᐅᒻᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᕕᐊᓱᕝᕕᔅᓯᐅᑎᐊᖃᑎᒋᔪᒪᕙᔅᓯ ᑕᒪᑉᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 132 - 3(2): 

ᖃᒪᓂᑦᑐᐊᒥᑦ ᒪᒃᑯᑦᑐᐃᑦ ᓄᓇᕗᒻᒥᐅᓪᓗ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐅᖃᖅᑎᑦᑎᔩ. ᐅᑉᓗᒥ 
ᒪᑭᑉᐳᖓ ᑕᒫᓂ ᒪ’ᓈᕈᐊᖅᖢᖓᓗ ᐊᒻᒪᓗ 
ᖁᕕᐊᓱᓐᓇᐅᑎᓪᓗᒍ ᖁᕕᐊᖁᑉᓗᒋᑦ ᐃᓄᐃᑦ 
Holiday-ᖃᑦᑎᐊᓂᐊᖅᐳᑦ ᐊᒻᒪᓗ ᐅᑭᐅᒥᑦ ᓄᑖᒧᑦ 
ᑎᑭᑦᑎᐊᓂᐊᖅᐳᑦ. ᓯᕗᓪᓕᖅᐹᒥ, ᒪ’ᓇᕈᐊᖅᐳᖓ 
ᐊᓈᓇᓐᓄᑦ ᐳᑭᕐᓇᒧᒃ, ᐃᑲᔪᐃᓐᓇᑕᒻᒪᖓ 
ᖃᖓᒥᐊᒍᑦ ᐊᐱᖅᑯᓯᖃᕌᖓᒪᓘᓐᓃᑦ 
ᐃᑲᔪᖅᑕᐅᑐᓐᓂᕆᐊᖃᕋᒪᓘᓐᓃᑦ ᐊᓈᓇᒐ 
ᐃᑲᔪᐃᓐᓇᒪᓲᖑᒻᒪᑦ ᐅᕙᓐᓂᑦ ᑕᐃᒪᓐᖓᑦ 
ᒪ’ᓈᖅᐸᕋ. 
 
ᐃᓚᒃᑲ ᑖᒃᑯᐊ ᓇᔭᒃᑲᓗ ᓄᑲᕋᓗᒃ ᐊᖓᔪᒐᓗ 
ᐃᑲᔪᐃᓐᓇᑕᖅᖢᑎᓪᓗ ᐅᖃᐅᔾᔪᐃᑦᑕᖅᖢᑎᓪᓗ 
ᐊᒻᒪᓗ ᐃᑲᔪᕐᓂᖓᓂᑦᑕᐅᖅ ᐅᕙᑉᓄᑦ 
ᒪᓕᒐᓕᐅᕐᕕᒻᒥ ᐃᓗᐊᓃᓕᕌᖓᒪ 
ᒪᑭᑖᓂᓇᓂᓐᓇᒻᒫᖅᖢᓂ ᐃᑲᔪᒐᐅᔪᒪᔪᐃᑦ 
ᐃᓚᑉᑎᓐᓂ. ᐊᕐᓇᐅᕕᒃᑯᒃᑲ, ᐊᑦᓴᒃᑲ, ᐊᖓᒃᑲ, 
ᐊᒃᑲᒐᓗ ᐊᒻᒪᓗ ᖃᖏᐊᒃᑲᓗ ᐅᔪᕈᒃᑯᒃᑲ 
ᓇᓪᓕᒋᓗᑦᑖᖅᐸᔅᓯ. ᐊᖑᑎᖃᑏᒃᑲ ᐊᒻᒪ 
ᐊᕐᓇᖃᑏᒃᑲ ᓇᓂᓗᑦᑖᖅ ᓄᓇᕗᒻᒥᐅᒥᐅᑦᑕᐅᒻᒪᑎᒃ. 
 
ᐱᓗᐊᖅᑐᒥᒃ ᐃᓐᓇᕐᓄᑦ ᑕᐃᑲᓂ ᐅᑐᖅᑲᐅᕕᒻᒦᑦᑐᖅ 
ᖃᒪᓂᑦᑐᐊᖅ Martha Talorok Centre-ᒥ 
ᓈᒻᒪᓐᓂᐊᖅᐳᑦ ᐅᑉᓚᕐᓂᐊᓕᖅᐳᒍᑦᑕᐅᖅ ᐊᒻᒪᓗ 
ᑕᐃᒃᑯᐊ ᐃᓐᓇᐃᑦ ᑲᑎᒪᔨᖏᑦ ᕿᓚᐅᑎᒥᐅᑦ 
ᖃᒪᓂᑦᑐᐊᕐᒦᑦᑐᑦ ᑖᒃᑯᐊ ᐃᓚᖏᓪᓗ Merry 
Christmas-ᐸᒃᑲᓗ. ᐊᒻᒪᓗ ᐱᓗᐊᖅᑐᒥ, ᑖᒃᑯᐊ 
ᐅᑐᖅᑲᐅᕕᒻᒥ Martha Talorok Centre-ᒥᑦ 
ᐱᓕᕆᔪᑦ ᑖᒃᑯᐊ ᐱᓕᕆᔨᖅᔪᐊᑕᖅᑐᑎᑦ 
ᐃᑉᓕᕆᔭᑉᓯᓐᓂᑦ ᐃᓇᑉᑎᓐᓂ ᒥᐊᓂᕆᑦᑎᖃᑦᑕᕐᒪᑎᒃ 
ᒪ’ᓈᓪᓗᐊᕕᒃᐸᒃᑲ.  
 

(ᑐᓵᔨᑎᒎᓕᖅᑐᖅ) ᑕᐃᒃᑯᐊᓗ ᕿᑐᕐᖓᕆᔭᐅᔪᑦ 
ᐅᕕᒃᑲᐅᔪᓪᓗ ᑕᐃᒪ ᖁᕕᐊᓱᓐᓂᐊᕆᕗᓯ 
ᐊᑦᑕᓇᓐᖏᓪᓗᓯ ᐃᓚᒋᔭᐅᓗᓯ 
ᖃᓄᐃᓕᐅᕈᓘᔭᖅᑐᓂᑦ. ᐅᐱᒋᓗᒍ ᐃᓕᖅᑯᓯᕆᔭᕗᑦ. 
 
ᑕᐃᒃᑯᓄᖓ ᐃᓕᓴᐃᔨᓕᒫᓄᑦ ᐃᖅᑲᓇᐃᔭᖅᑐᓄᑦ 
ᐃᓕᓐᓂᐊᑎᑦᑎᕙᑦᑐᑦ ᐅᕕᒃᑲᖁᑎᒋᔭᑦᑎᓐᓂ 
ᐃᓕᓐᖓᓂᐊᕐᖓᑕ ᐃᓅᓯᖏᓐᓂ. 
ᐊᖏᖅᓯᒪᓂᖏᓐᓄᑦ ᑖᒃᑯᐊ ᐱᔪᓐᓇᑎᑦᑎᓂᐊᕐᖓᑕ 
ᐅᕕᒃᑲᕆᔭᑦᑎᓐᓂ, ᐅᐱᒋᕙᔅᓯ ᐱᓕᕆᑦᑎᐊᕋᔅᓯ. 
 
ᐊᒻᒪᓗ ᑕᐃᒃᑯᐊ ᐃᑲᔪᖅᐸᑦᑐᑦ 
ᐱᓐᖑᐊᕆᐊᖅᑐᖅᑐᓂᑦ ᐊᑭᓕᖅᓱᑕᐅᓐᖏᑦᑐᑦ 
ᐊᒃᓱᐋᓗᒃ ᓇᑭᓐᖔᖅᓯᒪᒻᒪᖔᑕ 
ᐅᐱᒍᓱᓕᖅᑎᑦᑎᕙᑉᐳᓯ ᑕᐃᑲᓂ ᖃᒪᓂᑦᑐᐊᕐᒥ 
ᐊᖏᖅᓯᒪᓂᖅᓯᓐᓄᑦ.  
 
ᐅᖃᖅᑏ, ᐊᖏᖅᑕᐅᔪᒪᕗᖓ ᑖᓐᓇ ᐱᔭᕇᕈᒪᓪᓗ 
ᐅᖃᐅᓯᔅᓴᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᑖᓐᓇ 
ᑲᑎᒪᔨᐅᖃᑎᕗᑦ ᐊᐱᕆᒻᒪᑦ ᐃᓕᔅᓯᓐᓄᓕᒫᖅ 
ᐊᖏᖅᑕᐅᔪᓐᓇᕈᒪᓪᓗᓂ ᐅᖃᐅᓯᔅᓴᓂ 
ᐅᖃᐅᓯᕆᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᐅᖃᐅᓯᔅᓴᑎᑦ 
ᐱᔭᕇᕈᓐᓇᖅᐸᑎᑦ. ᒥᔅᑕ ᐊᐅᐸᓗᒃᑐᑦ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 
ᖁᔭᓐᓇᒦᖅᑐᒋᓪᓗ ᒪᓕᒐᓕᐅᖅᑎᐅᖃᑎᒃᑲ. 
 
ᐊᒻᒪᓗ ᑕᐃᓐᓇ ᐃᑲᔪᖅᑎᕆᔭᕋ ᓘᓯ ᐃᕗ 
ᐅᖃᐅᔾᔨᒋᐊᕈᓐᓇᕐᒪᑦ ᑐᓴᐅᒪᑎᑦᑎᕙᑦᑐᓂᓗ  

ᐅᕙᓐᓄᑦ ᐊᒃᓱᕈᑦᑎᐊᐸᒻᒪ ᐊᒻᒪᓗ ᑐᓴᖅᑎᑦᑎᕙᒻᒪᑦ 
ᐅᕙᓐᓂ ᖁᔭᒋᕙᕋ.  
 
ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑏ, ᓯᕗᓕᖅᑎ, 
ᒥᓂᔅᑕᐅᔪᑦ, ᒪᓕᒐᓕᐅᖅᑎᐅᔪᓪᓗ, 
ᐱᓕᕆᖃᑎᒌᒍᒪᑦᑎᐊᕋᑦᑕ ᓄᓇᕗᑦ 
ᐱᐅᓂᖅᓴᐅᖁᓪᓗᒍ. ᑕᑯᓪᓈᖅᑐᖓ ᓈᓚᑦᑐᖓᓗ, 
ᐃᓕᔅᓯᓐᓂᓕᒫᖅ. 
 
ᒪᓕᒐᓕᐅᖅᑏᑦ ᐊᓪᓚᕕᖓ ᑎᑎᕋᖅᑎᖓᓗ. 
ᑕᒪᒃᑯᐊᓗ ᑎᑎᕋᖅᑎᖓᓄᑦ ᑕᒪᒃᑯᐊᓗ ᑕᕝᕙᓂ  
ᐊᑐᐊᒐᓕᕆᔨᐅᔪᖅ ᖃᐅᔨᓴᖃᑦᑕᖅᑐᑦ ᐊᒻᒪᓗ 
ᑕᑯᒃᓴᐅᕙᖏᑦᑑᒐᓗᐊᑦ. 
 
ᐊᒻᒪᓗ ᐃᖅᓱᖅᑎᒧᑦ, ᑖᓐᓇ ᐃᒫᒃ 
ᑐᓐᖓᓇᖅᑎᑕᐅᓲᖑᒻᒪᑦ ᐃᖅᓱᖅᑎᐅᔪᓄᑦ. 
 
ᐊᒻᒪᓗ ᐱᓗᐊᓐᖑᐊᖅᑐᒥᑦ ᑕᐃᒃᑯᐊ ᑐᓵᔨᐅᔪᓄᑦ 
ᐊᖏᖅᓯᒪᓂᖏᓐᓄ ᖃᐅᔨᒪᓪᓗᑎᑦ ᑕᐃᒫᒃ 
ᐱᓕᕆᐊᕆᔭᐅᓲᑦ, ᐅᐱᒋᔭᐅᑦᑎᐊᖅᐳᑦ ᐊᒻᒪᓗ 
ᐃᓕᔅᓯᓐᓂᑦ ᖁᔭᓕᑦᑎᖅᐊᐳᖓ ᐃᑲᕋᒐᓴᓐᓂᑦ 
ᐃᖅᑲᓇᐃᔭᖃᑦᑕᕋᔅᓯ. ᐃᕝᕕᐅᖏᑉᐸᑕ ᑕᒪᒃᑯᐊ 
ᐅᖃᐅᓯᕆᔭᕋᓗᐊᕗᑦ 
ᑐᓴᐅᑎᖃᑦᑕᐅᑎᖃᑦᑕᕋᔭᖏᓐᑕᕗᑦ ᐃᑲᔪᖅᑏᑦ. 
 
ᐱᔨᑦᑎᕋᖅᑏᑦ ᑕᕝᕙᓂ ᒪᓕᒐᔨᐅᕐᕕᒻᒥᑦ 
ᖁᔭᓕᑦᑎᐊᖅᑐᒍ ᐃᓕᓯᓐᓂᑦ ᐃᒫᒃ 
ᐃᒥᖅᑎᐊᑕᑦᑎᓐᓂᑦ ᖃᐃᑦᑎᓯᒪᐃᓐᓇᖅᑐᑦ.. 
 
ᖁᔭᓕᑦᑎᐊᖅᑐᒍ ᑕᒪᒃᑯᓂᖓ ᑕᐃᒃᑯᓄᖓᓗᑦᑕᐅᖅ 
ᐊᔾᔨᒌᖏᑦᑐᓂᑦ ᓄᓇᓕᓐᓂ ᐱᓕᕆᔪᑦᑕᐅᖅ  

ᐃᖅᑲᓇᐃᔮᖃᖅᑐᑦ ᐊᔪᖏᓐᓂᖃᖅᑐᑎᑦ 
ᖃᐅᔨᒪᓂᕐᒥᓂᑦ ᑐᓂᓯᒪᒻᒪᑕ ᐃᑲᔪᖅᑐᑎᑦ 
ᓄᓇᕗᒻᒧᑦ.  
 
ᐃᖅᑲᐃᑎᑦᑎᒋᐊᑐᐃᓐᓇᕐᒃᓗᖓ, ᑕᒪᒃᑯᐊᓗ 
ᓄᓇᕗᒻᒨᖅᑐᑦ ᐅᐱᒍᓱᖃᑦᑕᕆᔅᓯ ᑕᒪᒃᑯᓂᖓ 
ᐊᔾᔨᐅᖏᓐᓂᑎᓐᓂᑦ ᐃᓕᖅᑯᓯᕆᔭᑦᑎᓐᓂᑦ. 
ᒪᓕᖃᑦᑕᕆᑦᑎᔅᓴᐅᖅ ᐃᓕᖅᑯᓯᕆᔭᑦᑎᓐᓂᑦ 
ᖃᓄᐃᒋᐊᖃᕐᓂᑎᓐᓂᑦ. ᓴᐃᓕᔪᒦᓪᓗᑕ ᐊᒻᒪ 
ᖃᓄᐃᖏᑎᐊᕐᓗᑕ ᕿᖃᕐᓂᐊᖅᑯᒍᑦ ᓄᓇᕗᑦ 
ᓴᓐᖓᑎᑦᑎᓐᓇᕋᑦᑎᒍᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᓇᓄᓕᖕᒧᑦ, ᒥᔅᑕ ᓂᖏᐅᖓᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 133 - 3(2): 

ᖁᕕᐊᓱᕝᕕᓯᐅᑦᑎᐊᖁᔨᓂᖅ ᐊᒻᒪ ᐊᕐᕌᒍᒥᑦ 
ᓄᑖᒥᑦ (ᓂᖏᐅᖓᓐ) 

 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᓄᓕᐊᑯᓗᒐᓂᑦ ᐃᓕᓴᐱᒦᓛᒃ 
ᖁᕕᐸᓱᕝᕕᓯᐅᑦᑎᐊᖃᑦᑎᐊᕐᓂᐊᕈᒪᒐᒪ 
ᑕᐃᒫᑦᑎᐊᖁᓪᓗᒍᑦᑕᐅᖅ ᐃᓕᔮᑯᓗᕗᓪᓗ ᑕᒪᕐᒥᒃ. 
 
ᐊᕐᕌᒍᒥᓪᓗ ᓄᑖᒥᑦ ᖁᕕᐊᓇᖅᑐᒥᑦ 
ᐱᖃᑎᒋᔪᓪᓗᒋᑦ. ᐊᒻᒪᑦᑕᐅᖅ 
ᖁᕕᐊᓱᕝᕕᑦᓯᐅᑦᑎᐊᖁᓪᓗᒋᑦ ᐊᕐᕌᒍᒥᑦ ᓄᑖᒥᑦ 
ᖁᕕᐊᓱᖁᓪᓗᒋᑦᑕᐅᖅ ᑖᒃᑯᐊ ᐃᑲᔪᖅᑎᒋᖃᑦᑕᑖᒃᑲ 
ᐋᓐᔨᓚ ᒋᐸᓐᔅ ᐊᒻᒪ ᑭᐅᕋ ᑕᓇᔭᖅ. 
 
ᑕᒪᕐᒥᓪᓗ ᑖᒃᑯᐊ ᓴᓪᓕᕐᒥᐅᑦ ᐃᓪᓗᓕᒑᖅᔪᒥᐅᓪᓗ 
ᐊᒻᒪ ᓄᓇᕗᒻᒥᐅᑕᓕᒫᓪᓗ 
ᖁᕕᐊᓱᕝᕕᑦᓯᐅᑦᑎᐊᓂᐊᖅᐳᓯ. ᖁᔭᓐᓇᒦᒃ 
ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᕐᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᖁᔭᓐᓇᒦᖅᑐᖅ ᑲᒋᕐᖠᓂᕐᒥᐅᓂᑦ ᐊᒻᒪ 
ᓄᓇᕗᒻᒥᐅᑕᓂᑦ (ᑰᓕ) 

 
ᑰᓕ: ᖁᔭᓐᓇᒦᒃ ᐅᖃᖅᑎ. ᐄ, ᖁᕕᐊᓇᖅ. 
ᓯᕗᓪᓕᖅᐹᒥᑦ ᖁᔭᓐᓇᒦᒐᔅᓴᕗᑦ ᐊᒥᓱᑦ ᐱᓗᐊᖅᑐᒥᑦ 
ᐃᖃᓗᒻᒥᐅᑦ ᑐᓐᖓᓇᖅᑐᓪᓚᕆᐊᓘᖃᑦᑕᕐᒪᑕ ᑕᒫᓂ. 
 
ᑕᒫᓃᓚᐅᐱᓐᓇᕐᓂᐊᓕᖅᑎᓪᓗᑕ ᓵᓕᓗ 
ᖁᔭᓐᓇᒦᕈᒪᓪᓚᕆᖃᑦᑕᖅᑕᕗᑦ. ᖃᐅᑕᒫᑦ ᐃᓚᖏᑦ 
ᑐᑯᖃᑦᑕᖏᑕᕋᓗᐊᕗᑦ, ᑕᑯᒑᖓᑦᑎᒍᑦ 
ᑐᓐᖓᓇᐃᓐᓇᓲᖑᒻᒪᑕ ᐃᖃᓗᒻᒥᐅᑦ ᐊᒻᒪ 
ᑲᑎᒪᔨᓕᒫᑦᑎᐊᑦ. 
ᐊᓕᐊᓇᐃ ᑕᕝᕗᖓ ᐅᑭᐅᑉ ᐃᓱᐊᓄᑦ 
ᑎᑭᓕᖅᑎᓪᓗᑕ, ᐱᓕᕆᖃᑎᒌᓐᓂᕆᔭᕗᑦ ᑖᓐᓇ  
ᓴᕆᒪᒋᔭᐅᒻᒪᑦ ᓄᓇᕗᒻᒥᐅᓄᑦ my colleagues, 
ᑲᑎᒪᔨᐅᖃᑎᒃᑲ ᒥᓂᔅᑕᐅᖃᑎᒃᑲ ᖁᕕᐊᓇᖅ. 
ᐃᑲᔪᖅᑐᖅᑕᐅᑦᑎᐊᖃᑦᑕᖅᑐᖓᓗ ᐱᓕᕆᐊᑦᑎᓐᓂᑦ. 
 
ᓯᕗᓪᓕᐹᒥᑦ ᐅᖃᖅᑏ, ᐆᒥᖓ ᐅᖃᕈᒪᖅᑲᐅᔪᖓ 
ᐅᑭᐅᖑᖅᑲᐅᔪᖅ ᐊᔅᓱᕈᓐᓇᖅᑐ ᑰᒐᓕᖅᑲᐅᒻᒪᑕ 
ᓄᓇᕗᑦᒥᐅᓕᓂᒫᑦ ᑕᒪᓐᓇ ᐋᓐᓂᐊᕐᓂᐅᖅᑲᐅᔪᖅ 
ᐃᖏᕋᑎᓪᓗᒍ ᑭᓯᐊᓂ ᓂᕆᐅᒍᒪᕗᒍᑦ ᑖᓐᓇ 
2010-ᖑᖅᐸᓪᓕᐊᑎᓪᓗᒍ ᑕᒪᓐᓇ 
ᑭᖑᓂᑦᑎᓐᓃᖁᓕᖅᑐᒍ ᐃᓱᒫᓗᓐᓇᖃᑦᑕᖅᑲᐅᔪᖅ. 
 
ᑕᐃᑲᓂ ᑲᖏᕐᖠᓂᕐᒥᐅᖁᑎᒃᑲ ᑕᐃᒃᑯᐊ ᒫᓐᓇ 
ᖃᐅᔨᒪᖁᓪᓗᒋᑦ ᓵᓪᓕᓗ ᖃᐅᔨᒪᖁᔭᕗᑦ ᒫᓂ  

ᖁᕕᐊᓱᕝᕕᒃᓯᐅᕐᓂᐊᕋᑦᒃᑕ ᒫᓂ ᐃᖃᓗᓐᓂᒃ ᑭᓯᐊᓂ 
ᑕᐃᒃᑯᐊ ᐃᓕᓐᓂᐊᖅᑐᓕᒫᓪᓗ ᑲᖏᕐᖠᓂᖅ 
ᐱᕈᖅᐸᓪᓕᐊᓂᖓ ᒪᓕᑦᖢᒍ ᖃᐅᔨᒪᖁᔭᕗᑦ 
ᐳᐃᒡᒍᔾᔮᖏᑦᑎᐊᖅᑕᕗᑦ ᑲᖏᕐᖠᓂᐅᕐᒥᐅᑦ ᐊᒻᒪᓗ 
ᑕᐅᕙᓂ ᐊᔪᕐᓇᖏᑉᖅᐸᑦ ᑕᐅᕗᖓ 
ᑕᑯᔭᖅᑐᖃᑦᑕᓂᐊᖅᑐᒍᑦ. 
 
ᐊᒻᒪᓗ ᖃᐅᔨᒪᖁᔨᓪᓗᖓ ᑕᐃᒪ ᖃᐅᑉᐸᑦ 
ᑕᐅᕗᓐᖓᕐᓂᐊᕋᒪ Monday-ᒧᑦ ᑎᑭᓪᓕᒍ ᑕᐃᒃᑯᐊ 
ᑕᑯᒍᒪᔪᑦ ᐅᖃᓗᒍᓐᓇᖃᑦᑕᓂᐊᖅᑐᑦ. 
 
ᐆᒥᖓᓕ ᐅᖃᖅᑏ, ᓂᓪᓕᐊᔪᒍᒪᖅᑲᐅᔪᖓ ᑕᒫᓂ 
ᐃᖁᒪᐃᑦᑐᒃᑰᖃᐅᒐᓗᐊᖅᑎᓪᓗᑕ ᓂᕆᐅᓐᓂᐊᕋᑦᑕ 
ᓯᕗᓂᑦᑎᓐᓂ ᐱᓕᕆᖃᑎᒌᓂᕐᓗ ᑖᓐᓇ 
ᑲᔪᓯᕙᓪᓕᐊᓗᓂ. 
 
ᐊᒻᒪᓗ ᓂᕆᐅᒃᐳᖓ ᑖᓐᓇ ᐃᓅᕝᕕᐊᖑᑎᓪᓗᒍ 
ᖃᓄᐃᖏᑉᐹᓕᑦᑎᐊᕐᓗᓯ ᐃᓚᒌᑯᓗᐃᑦ ᓄᑕᕋᕇᑦ 
ᑲᑎᒪᓚᐅᐱᓪᓚᓚᐅᕐᒥᑕ ᐃᓚᒌᑎᒍᑦ ᑕᐃᒃᑯᐊ 
ᑲᑎᒪᔪᓐᓇᖅᑐᑦ.  
 
ᐊᒻᒪᓗ ᑕᐃᒃᑯᐊ ᐃᓚᐃᖅᓯᒪᔪᑦ 
ᓂᕿᖃᓗᐊᓐᖏᑉᐸᑐᓪᓗ ᓂᕿᑖᖅᑎᑕᐅᖃᑦᑕᕐᓗᑎᑦ, 
ᐊᒥᓲᓕᕐᒪᑕ ᐅᑉᓗᒥᐅᔪᖅ ᓂᕿ ᐊᔪᕐᓇᓲᖑᒻᒪᑦ 
ᐊᒻᒪᓗ ᐃᓚᐃᖅᓯᒪᔪᑦ ᐱᓗᐊᖅᑐᒥ ᑐᒃᓯᕋᕐᓂᖅ 
ᐊᔪᓕᐅᖅᑲᓲᕌᓘᒻᒪᑕ. 

ᐅᐱᒋᔭᐅᑦᑎᐊᕆᐊᖃᑦᑕᓂᐊᖅᐳᑦ ᓄᓇᑦᑎᓐᓂ 
ᓇᓕᓗᑦᑖᖅ ᑕᐃᒪᐃᑦᑐᖅᑕᖃᕐᒪᑦ.  
 
ᑕᕝᕗᖓ ᐃᓱᓕᑲᓚᐅᕐᓗᒍᑦ ᑖᓐᓇ 
ᓂᑉᓕᐅᑎᒋᔪᒪᖅᑲᐅᒐᒃᑯᓗ ᑕᐃᒃᑯᐊᓗ ᐊᐅᔭᖅ 
ᐊᕐᕕᖅᓯᐅᖃᑎᒋᓚᐅᖅᑕᒃᑲ ᓴᕆᒪᕆᑦᑎᐊᒻᒪᕆᑉᐸᒃᑲ 
ᐱᓗᐊᖅᑐᒥ ᑖᔅᓱᒪ ᑲᑎᒪᔨᐅᖃᑎᒪ ᑲᖏᖅᖠᓂᕐᒥᑦ 
ᓗᐊᓐ ᑯᓱᒐᖅ ᐅᖃᐅᓯᕆᓚᐅᖅᑕᖏᑦ, Captain-
ᒋᓚᐅᖅᑕᕗᑦ Paul Kanayuk - 
ᖁᔭᓐᓇᒦᕈᒪᖅᑲᐅᔭᕋ ᑕᐃᓐᓇ ᐱᔪᓐᓇᕐᓂᓕᒫᒥᒍᑦ 
ᐅᕙᑉᑎᓐᓄᑦ ᑐᓂᓯᓯᒪᓚᐅᕐᒪᑦ ᐊᒃᓱᕈᑦᑎᐊᖅᖢᓂ.  
 
ᖁᕕᐊᓱᕝᕕᓯᐅᑦᑎᐊᕆᔅᓯ ᑕᒪᑦᓯᑦᑎᐊᖅ 
ᐊᖏᕐᕋᔅᓯᓐᓂ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, 
ᒥᓂᔅᑕ ᑐᑐ.  

ᖁᔭᓐᓇᒦᖅᑐᖅ ᐊᒻᒪ 
ᖁᕕᐊᓱᕝᕕᓯᐅᑦᑎᐊᖁᔨᔪᖅ (ᑐᑐ) 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑖᓐᓇ ᑭᖑᓕᖅᐹᖑᓕᕐᖓᓂᓛᒃ 
ᑲᑎᒪᓂᕆᔭᑦᑎᓐᓂ ᑕᒫᓂ ᐊᕐᕌᒎᔪᒥ. 
ᐱᓕᕆᓯᒪᔪᒻᒪᕆᐋᓘᒐᑦᑕ ᐅᕙᑦᑎᓐᓄᓕᒫᖏᓛᖅ 
ᐱᔪᓐᓇᓂᑦᑎᒍᑦ. 
 
ᖁᔭᓐᓇᒦᕈᒪᔭᒃᑲ ᑕᕝᕙᓃᑦᑐᑦ 
ᐱᓕᕆᖃᑎᒌᖃᑦᑕᕐᓂᐊᕋᑦᑕ ᐊᖏᖅᓯᒪᕙᒌᕋᑦᑕ 
ᐅᖃᖃᑎᖃᖅᐸᑦᑐᑕ ᐃᒫᒃ  

ᑭᐅᖃᑦᑕᐅᑎᔪᓐᓇᖃᑦᑕᕋᑦᑕ ᐱᓕᕆᖃᑎᒌᒍᒪᓪᓗᑕᓗ 
ᑲᑐᔾᔨᖃᑎᒌᓪᓗᑕ ᐱᓕᕆᐊᔅᓴᑎᓐᓂ ᐱᓕᕆᓪᓗᑕ.  
 
ᐅᖃᖅᑏ, ᑕᐃᒪᑦᑕᐅᖅ 
ᖁᕕᐊᓱᕝᕕᓯᐅᑦᑎᐊᖁᔨᒻᒥᔪᖓ 
ᐃᓕᔅᓯᓐᓄᓕᒫᑲᓴᑦᑎᐊᖅ. ᐊᖏᕐᕋᑎᐊᕐᓂᐊᕆᕗᓯ 
ᖃᓄᐃᓐᖏᓪᓗᓯ ᖃᖓᑕᓗᓯ ᐊᖏᕐᕋᒧᑦ. ᕿᑲᕐᓇᒥᓗ 
ᖃᓄᐃᓐᖏᑎᐊᕐᓗᓯ.  
 
ᖁᔭᓐᓇᒦᕈᒪᓗᐊᓐᖑᐊᑕᒃᑲ ᐃᖅᑲᓇᐃᔭᖅᑎᒃᑲ 
ᑕᕝᕙᓂ ᐃᓪᓗᒦᑦᑐᑦ ᐊᒻᒪᓗ ᐃᓪᓗᓕᕆᔨᖅᔪᐊᒃᑯᓐᓂ 
ᐃᖅᑲᓇᐃᔭᖅᑎᒋᔭᒃᑲ ᐆᒻᒪᖅᑯᑎᓕᕆᔨᒃᑯᓐᓂ. 
ᐃᖅᑲᓇᐃᔭᖅᑎᑎᓪᓗ ᐅᖃᖅᑏ. ᖁᔭᓐᓇᒦᕈᒪᒻᒥᔭᒃᑲ 
Merry Christmas-ᓗᒋᑦ, ᑐᓵᔩᑦ, ᑐᓵᔨᐅᔪᑦ 
ᐅᕙᓃᑦᑐᑦ, ᑖᒃᑯᐊᓗᓇ ᑐᓵᔾᔪᑎᓂᒃ ᑲᒪᕙᑦᑐᑦ 
ᐃᓕᓴᕆᓚᐅᖅᓯᒪᕙᓐᖏᑕᕗᑦ. 
 
ᖁᕕᐊᓱᑦᑎᐊᖁᕙᒃᑲ ᐃᓚᒃᑲ.  
 
ᑭᖑᓪᓕᖅᐹᒥ, ᖁᔭᓐᓇᒦᕈᒪᔭᕋ Merry Christmas-
ᑐᒋᑦ ᑕᐃᒃᑯᐊ ᑭᒡᒐᑐᓐᖑᐊᑕᖅᓯᓐᓇᖅᑕᒃᑲ ᑕᕝᕙᓂ 
ᐃᖃᓗᐃᑦ ᕿᑎᐊᓂ. ᑕᐃᒪ 
ᖁᕕᐊᓱᕝᕕᓯᐅᑦᑎᐊᖁᓂᐊᖅᑲᒃᑲ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᑎᐊᕐᒧᑦ 
ᒪᓕᒐᓕᐅᖅᑎ, ᒥᔅᑕ ᐲᑕᓴᓐ.  

ᖁᔭᓐᓇᒦᖅᑐᖅ ᐊᒻᒪ 
ᖁᕕᐊᓱᕝᕕᓯᐅᑦᑎᐊᖁᔨᔪᑦ (ᐲᑕᓴᓐ) 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥᑦᑕᐅᖅ ᓂᑯᕕᑉᐳᖓ  

ᖁᔭᓕᔪᒪᓪᓗᖓ ᑭᒡᒐᑐᖅᑕᓐᓄᑦ ᐃᓚᓐᓄᑦ ᐊᒻᒪᓗ 
ᒪᕐᕉᒃ ᐃᑲᔪᖅᑏᒃᑲ ᐃᖃᓗᒃᑑᑦᑎᐊᕐᒥ 
ᐃᑲᔪᖅᑐᐃᔪᐋᓘᖃᑦᑕᕐᖓᑎᒃ 
ᖁᕕᐊᓱᕝᕕᓯᐅᑦᑎᐊᖁᕚᒃᑲ. ᑕᐃᒪ 
ᐃᖃᓗᒃᑑᑦᑎᐊᕐᒨᓛᕐᒥᒐᒪᓕ ᑕᐅᕙᓂᒥᐅᑕᐅᒐᒪ. 
 
ᖁᔭᓐᓇᒦᕈᒪᔭᒃᑲ ᒥᓂᔅᑕᐅᖃᑎᒋᔭᒃᑲ ᐊᒻᒪᓗ 
ᒪᓕᒐᓕᐅᖅᑎᓕᒫᑦ ᐃᑲᔪᖅᑐᐃᖃᑦᑕᕐᖓᑕ 
ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ. ᐃᓛᓐᓂᒃᑯᑦ 
ᐊᖏᖃᑎᒌᑉᐸᒃᑲᓗᐊᖅᑐᑕ 
ᐊᖏᖃᑎᒌᑉᐸᖏᒃᑲᓗᐊᖅᑐᑕᓗ ᑭᒡᒐᖅᑐᕋᑦᑕ 
ᐃᓄᖁᑎᑦᑎᓐᓂᑦ. ᑕᑯᓛᕆᕗᒍᑦ ᑕᖅᑭᐅᓛᖅᑐᒥ. 
ᒫᓐᓇᕈᓘᒌᓛᕐᒥᔪᑦ ᑮᓇᐅᔭᓕᕆᓕᕐᒥᑎᓪᓗᑕ. 
 
ᖁᔭᓐᓇᒦᕈᒪᒻᒥᔭᒃᑲ ᐃᖅᑲᓇᐃᔭᖅᑎᒋᔭᒃᑲ 
ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ ᒪᓕᒐᓕᕆᔨᒃᑯᑦ 
ᒪᓕᒐᓕᐅᖅᑏᓪᓗ ᐃᖅᑲᓇᐃᔭᖅᑎᓕᒫᖏᑦ. 
ᒥᓂᔅᑕᐅᓪᓗᑕᓗ ᑕᐃᒪ 
ᖃᐅᔨᒪᔪᐋᓘᔮᖅᑎᑕᐅᕙᑦᑐᒍᑦ ᑕᐃᒃᑯᐊ 
ᕿᑲᑦᑎᐊᖁᕙᒃᑲ. ᖁᔭᓐᓇᒦᕐᒥᓗᒍ, ᓂᒃ ᑕᐃᓐᓇ 
ᐃᑲᔪᖅᑎᒋᔭᕋ ᐃᒫᒃ ᖃᐅᔨᒪᑎᑦᑕᕐᒪᖓ. ᐃᓛᓐᓂᒃᑯᑦ 
ᐱᓕᕆᑦᑎᐊᖅᑐᒻᒪᕆᐊᓘᕙᒻᒪᑦ. 
 
ᖁᔭᓐᓇᒦᒃ ᓂᒃ, ᐊᒻᒪᓗ ᖁᔭᓐᓇᒦᕈᒪᒻᒥᔭᒃᑲ ᑖᒃᑯᐊ 
ᐃᖃᓗᓐᓃᑦᑐᑦ, ᐃᖃᓗᓐᓃᓕᖃᑦᑕᕋᒪ ᐊᑯᓂ, ᐃᒫᒃ 
ᐊᖏᕐᕋᑐᐃᓐᓇᕆᓕᕐᒥᒐᒃᑯᑦᑕᐅᖅ. 
 
ᖁᔭᒋᓗᐊᓐᖑᐊᖅᑐᒋᑦ ᑕᐃᒃᑯᐊ 
ᓂᕆᑎᑕᐅᑦᑎᐊᐸᒃᑲᒪ ᕕᓕᐲᓅᕈᔪᐃᑦ ᑕᐃᒃᑯᐊ,  

ᐃᒫᒃ ᓂᕆᑎᑕᐅᕙᒃᑐᖓᓗ ᖁᐃᑦᑎᓇᓗᐊᓐᖏᑦᑐᓂᑦ 
ᑕᐃᒃᑯᐊ ᖁᔭᓐᓇᒦᖅᑐᒋᑦ. 
 
ᐃᖃᓗᒻᒥᐅᑦ ᖁᕕᐊᓱᕝᕕᓯᐅᑦᑎᐊᖁᕙᒃᑲ 
ᑐᓐᖓᓱᒃᑎᑕᐅᕙᒃᑲᒪᓗ ᑕᕝᕙᓂ ᖁᔭᓕᕗᖓ. 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᔩᑎᒍᑦ): ᖁᔭᓐᓇᒦᒃ. (ᑐᓵᔨ 
ᓄᖅᑲᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᖏᑦ. 4, 
ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᒥᓂᔅᑕ ᓗᐃ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ 

 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 150 - 

3(2): ᐃᓄᓕᕆᔾᔪᑕᐅᔪᑦ 
ᖃᑦᑎᐅᖃᑦᑕᕐᓂᖏᑦ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᑖᓐᓇ ᔮᓐ ᓂᓐᖓᖅ ᐊᑯᓪᓕᕐᒧᑦ 
ᒪᓕᒐᓕᐅᖅᑎ ᐊᐱᕆᓚᐅᕐᒪᑦ ᓈᓴᐅᑎᓕᒻᒥᒃ 150-
3(2), ᑎᓯᒻᐸ 2-ᖑᑎᓪᓗᒍ. ᑖᒃᑯᐊ 
ᐊᐱᖅᑯᑎᒋᓗᐊᖅᑕᖏᑦ ᑕᒪᑐᒥᓐᖓ ᓂᖃᐃᓲᑎᓄᑦ 
ᐃᑲᔫᓯᐊᖅᐸᒃᑐᓄᑦ ᐱᔾᔪᑎᖃᖅᖢᓂ. 
 
ᑖᒃᑯᐊ ᑕᑭᓂᖓᓄᑦ ᑕᕝᕗᖓ ᑲᑎᒪᔾᔪᑎᓄᑦ 
ᐅᖃᓕᒫᖅᑕᐅᓯᒪᓂᕋᕐᓗᒋᑦ 
ᑐᓐᓂᖅᑯᑎᒋᔪᒪᑐᐃᓐᓇᖅᐸᒃᑲ, ᐅᖃᖅᑏ. 
 
ᐊᐱᖅᑯᑏᑦ: 
 

1) ᐅᖃᐅᔾᔭᐅᓯᒪᒐᒪ ᓇᐅᔮᓂ 
ᑰᒑᖅᔪᒻᒥᓗ ᑐᑭᓯᒪᒐᒪᓗ ᐃᓄᓐᓂᒃ 
ᐃᑲᔪᖅᑕᐅᔭᕆᐊᓕᓐᓂᒃ, ᐱᓗᐊᖅᑐᒥᑦ 
ᐅᑭᐅᖑᓕᖅᑎᓪᓗᒍ. ᐊᖏᕐᕋᖁᑎᓖᑦ 
ᐅᑭᐅᖑᑎᓪᓗᒍ 
ᑮᓇᐅᔭᓕᐅᕈᑎᖃᓐᖏᒻᒪᑕ ᐃᓚᖏᑦ.  
ᐊᓯᐊᒍᑦ ᐱᕕᖃᓐᖏᒃᑦᑐᑦ ᑭᓯᐊᓂᓕ 
ᐃᑲᔫᓯᐊᕐᓂᒃᑯᑦ.  
ᐅᖃᐅᔾᔭᐅᓚᐅᖅᓯᒪᒐᒪ ᐃᓪᓗᖁᑎᓖᑦ 
ᓇᒻᒥᓂᖅ 
ᑮᓇᐅᔭᖅᑖᖅᑎᐅᓚᐳᖅᓯᒪᒻᒪᑕ $500-
ᓂᒃ ᐃᑲᔫᓯᐊᕐᓂᒃᑯᑦ.  ᐃᑲᔫᐊᕐᓂᒃᑯᑦ 
$250-ᐅᓚᐅᖅᓯᒪᒋᓪᓗᓂ 
ᓯᕗᓂᑦᑎᓐᓂ.  ᐅᔾᔨᕆᑦᓯᐊᕋᓗᐊᕋᒃᑯ  

ᒥᓂᔅᑕ ᐅᖃᓚᐅᖅᓯᒪᒻᒪᑦ ᑕᒪᑦᓱᒥᖓ 
ᕿᒥᕐᕈᓂᐊᕐᒪᒡᒎᖅ. 
ᕿᒥᕐᕈᒌᖅᓯᒪᕙᖃᐃ? 

 
2) ᐊᖏᕐᕋᖁᑎᓖᑦ 

ᑮᓇᐅᔭᓕᐅᕈᑎᖃᓐᖏᑦᑐᐃᑦ ᖃᑦᓯᓂᒃ 
ᑮᓇᐅᔭᖃᖅᑎᑕᐅᓲᖑᕙᑦ 
ᐅᖅᓱᐊᓗᒻᒧᑦ ᐃᑲᔫᑎᑎᒍᑦ 
ᐱᓕᕆᐊᒥᒃ ᑕᖅᑭᑕᒫᖅ, ᐱᓗᐊᖅᑐᒥᑦ 
ᐅᑭᐅᖑᑎᓪᓗᒍ? 

 
3) ᐆᑦᑑᑎᒋᓗᒍ, ᓇᒻᒥᓂᖅ ᐃᓪᓗᖁᑎᓕᒃ 

ᑮᓇᐅᔭᓕᐅᕈᑎᖃᓐᖏᑉᐸᑦ, 
ᓇᓚᑦᓵᕋᔅᓴᐅᓐᖏᑉᐸᓪᓘᓐᓃᑦ 
ᑮᓇᐅᔭᖃᖅᑎᑕᐅᓂᐊᖅᐸᑦ $1,000-
ᓂᒃ ᐅᖓᑖᓂᓪᓘᓐᓃᑦ? 

 
4) ᐅᖃᐅᔾᔭᐅᓯᒪᒐᒪ 

ᐃᑲᔫᓯᐊᕈᑎᒋᒋᐊᕐᖓᖅᓯᒪᔭᖏᑦ 
$500-ᖑᖃᑦᑕᕆᐊᖏᑦ 
ᒥᑭᓪᓕᒋᐊᖅᑕᐅᓯᒪᓪᓗᑎᒃ $250-ᓄᑦ.  
ᑭᐅᖃᑕᐅᒍᓐᓇᕋᓗᐊᕋᒪᖃᐃ 
ᐊᐱᕆᓯᒪᔪᒧᑦ 
ᐃᑲᔪᖅᑕᐅᒃᑲᓐᓂᕆᐊᖃᕈᕕᑦ 
ᑮᓇᐅᔭᖅᑖᖅᑎᑕᐅᒍᓐᓇᕋᔭᕋᓗᐊᕋᕕᑦ 
$500 ᐅᖓᑖᓂᒃ. 

 
ᑭᐅᔾᔪᑏᑦ: 
 
ᓇᓗᓇᐃᔭᐃᒍᑎᑦ 
 
ᑭᐅᒋᐊᕈᒪᕙᒃᑲ ᓂᓐᖓᐅᑉ 
ᐊᐱᖅᑯᑎᒋᓚᐅᖑᖅᑕᖏᓐᓄᑦ ᐱᖓᔪᐊᓐᓂ, 
ᑎᓯᐱᕆ 2, 2009ᒥ ᐃᑲᔫᓯᐊᕐᓂᐅᑉ ᒥᒃᓵᓄᑦ. 
ᓯᕗᓪᓕᕐᒥ ᓇᓗᓇᐃᕆᐊᕈᒪᕙᕋ 
ᐃᑲᔫᓯᐊᕐᓂᐅᕙᒃᑐᐃᑦ ᐊᒻᒪᓗ ᐅᖅᓱᐊᓗᒻᒧᑦ 
ᐃᑲᔫᑎᐅᕙᒃᑐᓄᑦ ᐱᓕᕆᐊᑦ ᒥᒃᓵᓄᑦ. 
 
ᐃᑲᔫᓯᐊᕐᓂᕐᒧᑦ ᐱᔨᑦᑎᕋᐅᑎᑦ 
 
ᐃᑲᔫᓯᐊᕐᓂᕐᒧᑦ ᐱᔨᑦᑎᕋᐅᑏᑦ ᐱᔭᕆᐊᓕᓐᓄᑦ 
ᖃᐅᔨᓴᐅᑎᓕᒃᑯᑦ ᐱᕕᒃᓴᖃᖅᑎᑦᑎᕗᖅ 
ᐃᓄᓐᓄᑦ ᖃᑕᓐᖑᑎᓕᓐᓄᓪᓗ 
ᐃᓪᓗᒥᐅᖃᑎᒌᓄᑦ ᓂᕿᖃᖅᑎᑦᑎᓂᕐᒧᑦ, 
ᐃᒡᓗᖃᖅᑎᑦᑎᓂᕐᒧᑦ, ᐅᖅᓱᐊᓗᖃᖅᑎᑦᑎᓂᕐᒧᑦ 
ᐊᒻᒪᓗ ᖃᐅᒻᒪᖃᖅᑎᑦᑎᓂᕐᒧᑦ. ᑐᒃᓯᕋᖅᐸᒃᑐᐃᑦ 
ᑕᑕᑎᕆᕙᒃᐳᑦ ᖃᐅᔨᓴᐅᑎᑎᒍᑦ  

ᐃᑲᔫᓯᐊᖅᑎᒃᑯᑦ ᐃᖅᑲᓇᐃᔭᖅᑎᒧᑦ 
ᑭᓪᓕᓕᐊᕆᓯᒪᔭᓄᑦ ᑎᑭᓯᒪᓐᖏᒃᑲᓗᐊᕐᒪᖔᖅ. 
ᐃᑲᔫᓯᐊᒃᓴᒨᖓᔪᑦ ᑭᓪᓕᖃᖅᑎᑕᐅᓐᖏᓚᑦ 
ᑐᒃᓯᕋᖅᑐᓄᑦ ᑐᒃᓯᕌᖑᔪᐃᑦ 
ᐊᔾᔨᒌᓐᖏᑦᑐᐃᓇᐅᒻᒪᑕ. 
ᑮᓇᐅᔭᖃᖅᑎᑕᐅᒍᓐᓇᕐᓂᐅᔪᐃᑦ 
ᖃᐅᔨᓴᖅᑕᐅᕙᒃᐳᑦ ᒪᑯᐊ 
ᐃᓱᒪᒋᔭᐃᓐᓇᐅᓪᓗᑎᒃ, ᐃᓅᔾᔪᑎᒋᔭᐅᔭᕆᐊᓖᑦ, 
ᖃᑕᓐᖑᑎᒌᑦ ᐅᓄᕐᓂᖏᑦ, ᑐᒃᓯᕋᐅᑎᐅ 
ᒪᑭᑕᑎᑦᑎᔪᓐᓇᕐᓂᕆᔭᖓ 
ᑮᓇᐅᔭᓕᐅᕈᓐᓇᕐᓂᒃᑯᑦ. 
 
ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᐅᕙᒃᑐᑦ 
ᐱᓕᕆᔾᔪᑎᑦ 
 
ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᐅᕙᒃᑐᑦ 
ᐱᓕᕆᔾᔪᑎᑦ ᖃᐅᔨᓴᑎᖃᕐᒪᑦ 
ᑮᓇᐅᔭᓕᐅᕈᓐᓇᓂᕐᒧᑦ ᐃᑲᔫᑕᐅᕙᒃᑐᓂᑦ 
ᐃᓄᑐᖃᕐᓂᒃ ᐅᖅᓱᐊᓗᒻᒧᑦ ᐊᑭᑐᔫᑎᓂᑦ 
ᐅᖅᑰᓴᐅᑎᒧᑦ. ᑖᓐᓇ ᐱᓕᕆᔾᔪᑎᐅᔪᖅ 
ᐱᕕᒃᓴᖃᖅᑎᑦᑎᕗᖅ ᓇᒻᒥᓂᖁᑎᓕᓐᓄᑦ 
ᐃᒡᓗᓂᒃ ᐊᕐᕌᒍᓕᓐᓄᑦ 60 ᐅᖓᑖᓄᓪᓗ 
ᐊᒻᒪᓗ ᐊᓯᖏᑎᒍᑦ ᐃᑲᔫᓯᐊᕐᓂᖃᓐᖏᑦᑐᓂᒃ. 
ᐃᓄᑐᖃᕐᓄᑦ ᐅᖅᓱᐊᓗᒻᒧᑦ ᐃᑲᔫᑎᐅᕙᒃᑐᑦ 
ᐱᓕᕆᔾᔪᑎᑦ ᐊᕕᑦᑐᖅᓯᒪᕗᖅ ᓄᓇᕗᑦ 
ᓄᓇᓕᖏᑎᒍᑦ. ᐅᖅᓱᐊᓘᑉ ᐊᑭᖏᓐᓄᑦ 
ᐃᑲᕈᑎᓕᐅᖅᑕᐅᓲᖑᕗᑦ ᖃᓪᓗᑎᑦ 
ᐃᓱᓕᓐᓂᖃᕆᓪᓗᑎᑦ ᓄᓇᓕᖏᑎᒍᑦ 
ᐊᕕᑦᑐᖅᓯᒪᓂᖓᑎᒍᑦ. ᐱᕕᒃᓴᖃᕐᓂᖅ 
ᖃᐅᔨᓴᖅᑕᐅᓂᒃᑯᑦ ᑭᓯᐊᓂ 
ᓇᓗᓇᐃᖅᑕᐅᒍᓐᓇᕆᕗᖅ ᐃᒡᓗᖁᑎᓖᑦ 
ᐊᕐᕌᒍᑕᒫᑦ ᑮᓇᐅᔭᔾᔭᓵᖏᑦ ᒪᓕᒃᑐᒋᑦ ᑕᒪᓐᓇᓗ 
ᓇᓗᓇᐃᕆᓲᖑᕗᑦ 
ᐱᕕᒃᓴᖃᕈᓐᓇᕐᒪᖔᑕᓘᓐᓃᑦ. ᐃᒡᓗᖁᑎᓖᑦ 
ᑮᓇᐅᔭᓕᐅᕐᓂᖏᑦ ᐅᖓᑖᓅᖓᑉᐸᑕ 
ᑭᓪᓕᓕᐊᕆᓯᒪᔭᐅᔪᓄᑦ ᐃᑲᔫᑎᓄᑦ 
ᐃᖃᑕᐅᔪᓐᓇᓐᖏᓚᑦ. 
 
ᐃᓱᓕᒍᑎᖓ 
 
ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ ᑮᓇᐅᔭᒥᒃ 
ᐃᑲᔫᓯᐊᖑᔪᓐᓇᖅᑐᒥᒃ ᐃᒡᓗᒧᑦ ᐅᖅᓱᐊᓗᒃᓴᒥᒃ.  

ᑕᒪᓐᓇ ᑭᐅᔭᕆᐊᒥᒃ ᐱᔭᕆᐊᑐᒻᒪᑦ 
ᑐᒃᓯᕋᐅᑎᐅᕙᒃᑐᑦ ᐊᔾᔨᒌᓐᖏᑐᐃᓐᓇᐅᒻᒪᑕ. 
ᐊᑭᖏᑦ ᑭᓪᓕᓕᐅᖅᑕᐅᓯᒪᓐᖏᒻᒪᑕ 
ᒪᓕᒐᖏᑎᒍᑦ. ᓄᓇᓕᒻᒥᐅᑕᐃᑦ ᐱᖏᖑᓲᑎᓖᑦ 
ᐊᐱᖅᑯᑎᓖᓪᓗ ᐱᕕᒃᓴᖃᕐᓂᐅᔪᐃᑦ ᒥᒃᓵᓄᑦ 
ᖃᐅᔨᒋᐊᕈᓐᓇᑦᑎᐊᖅᐳᑦ ᑐᑭᒧᐊᖅᑎᑦᑎᔨᒧᑦ 
ᐃᖅᑲᓇᐃᔭᕐᓂᕐᒧᑦ ᐊᒻᒪᓗ ᓄᑲᑉᐱᐊᓄᑦ 
ᐱᔨᑦᑎᕋᕐᓂᕐᒧᑦ ᓄᓇᓕᖏᑕ 
ᐊᕕᑦᑐᖅᓯᒪᓂᖏᓐᓂ. 

 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᑖᒃᑯᐊ 
ᑲᑎᒪᔾᔪᑎᑦᑎᓐᓄᑦ ᐃᓕᔭᐅᓯᒪᓂᐊᖅᐳᑦ 
ᐅᖃᓕᒫᖅᑕᐅᓯᒪᔪᑎᑐᑦ. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓗᐃ ᑕᐹᖅᔪᒃ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 156 - 

3(2): ᐃᓕᓐᓂᐊᓂᕐᒧᑦ ᐃᓱᓕᒃᓯᓂᕐᒧᑦ 
ᖃᓄᐃᓕᖓᔭᕆᐊᖃᖅᑐᑦ ᐋᖅᑭᒃᑕᐅᓂᖏᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᐊᐱᕆᔭᐅᓚᐅᖅᐳᖓ ᒥᔅᑐ 
ᓂᖏᐅᖓᒻᒧᑦ, ᒪᓕᒐᓕᐅᖅᑎ ᓇᓄᓕᒻᒧᑦ 
ᓈᓴᐅᑕᓕᒻᒥᒃ 156-3(2) ᑎᓴᒻᐸ 2-ᖑᑎᓪᓗᒍ. 
ᑖᒃᑯᐊ ᐃᓕᓐᓂᐊᖅᐸᒃᑐᑦ ᓲᕐᓗ ᖁᑦᑎᓐᓂᖅᓴᒧᑦ 
ᐃᓕᓐᓂᐊᕆᐊᖃᕐᓂᐊᓕᕌᒐᒥᒃ ᖃᓄᖅ 
ᐃᑲᔪᖅᑕᐅᓲᖑᒻᒪᖔᑕ ᐃᑲᔪᖅᑕᐅᔪᓐᓇᕐᒪᖔᑕ. 
 
ᑖᓐᓇ ᑕᑭᓂᖓᓄᑦ ᑕᕝᕗᖓ ᑲᑎᒪᔾᔪᑎᓄᑦ 
ᐅᖃᓕᒫᖅᑕᐅᓯᒪᓂᕋᕐᓗᒋᑦ 
ᑐᓐᓂᖅᑯᑎᒋᔪᒪᒐᓗᐊᖅᑐᒋᑦ ᐅᖃᖅᑎᑦᑎᔩ. 
 
ᐊᐱᖅᑯᑎ:  
ᒥᓂᔅᑕ ᒪᓕᒐᓕᐅᕐᕕᒻᒧᑦ ᓇᓗᓇᐃᖅᓯᔪᓐᓇᖅᐹ 
ᐃᓕᓐᓂᐊᕐᓂᓕᕆᔨᒃᑯᑦ ᖃᓄᖅ ᑮᓇᐅᔭᓂᒃ 
ᐃᑲᔫᑎᔅᓴᖃᕐᓂᖏᓐᓂᒃ ᐃᔨᑦᑎᕐᕕᖃᕐᓂᖏᓐᓄᓪᓗ 
ᑕᒪᒃᑯᓄᖓ ᐃᓕᓐᓂᐊᕐᓂᓕᓐᓄᑦ 12-ᒧᑦ 
ᐃᓱᓕᑦᑎᕙᑦᑐᓄᑦ ᓄᓇᕘᒥᑦ, ᑕᒪᒃᑯᓄᖓ 
ᐃᓕᓐᓂᐊᒃᑲᓐᓂᕈᒪᔪᓄᑦ ᓯᓚᑦᑐᖅᓴᕐᑯᒻᒧᑦ 
ᐃᓚᐅᔾᔪᑎᔅᓴᖏᓐᓂᒃ? 
 
ᑭᐅᔾᔪᑎ: 
ᓄᑖᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᑦ 
ᐅᖃᖅᓯᒪᔪᖅ, ᐃᓕᓐᓂᐊᖅᑐᑦ ᐃᓕᓐᓂᐊᕐᕕᒻᒥ  

ᐃᓕᓐᓂᐊᖃᑕᐅᖏᓐᓇᕈᓐᓇᖅᐳᑦ ᐊᕐᕌᒍᖃᓕᕈᑎᒃ 
21-ᓂᒃ ᑎᑭᓪᓗᒍ. ᐃᓕᓐᓂᐊᖅᑐᖅ 
ᐃᓕᓐᓂᐊᖅᑕᒥᓂᒃ ᖁᕙᕆᐊᒃᑲᓐᓂᕈᒪᒍᓂ 
ᐃᓕᓐᓂᐊᕐᕕᒻᒧᑦ ᐅᑎᕈᓐᓇᖅᐳᖅ. ᐃᓕᓐᓂᐊᖅᑐᑦ 
ᐃᓕᓐᓂᐊᒃᑲᓂᕈᒪᔪᑦ ᓄᓇᕘᑉ ᓯᓚᑦᑐᖅᓴᕐᕕᖓᓐᓄᑦ 
ᐃᓕᓐᓂᐊᒃᑲᓐᓂᕈᓐᓇᕐᒥᔪᑦ. 
 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᕈᑎᔅᓴᒥᒃ 
ᐃᓕᕆᔾᔪᑎᔅᓴᐅᔪᓂᓪᓗ ᐋᖅᑭᖦᓱᐃᕙᓪᓕᐊᓕᖅᐳᑦ 
ᓇᓗᓇᐃᖅᓯᔾᔪᑕᐅᔪᓐᓇᕋᔭᖅᑐᓂᒃ ᐃᓕᓐᓂᐊᖅᑐᑦ 
ᐃᓕᓐᓂᐊᕐᕕᒃᑯᑎᒍᑦ ᐃᓕᓐᓂᐊᖅᐸᑦᑐᑦ 
ᐃᓕᓐᓂᐊᑦᑎᐊᕈᑎᖃᕈᓗᐊᕐᒪᖔᑕ ᐃᓕᓐᓂᐊᕈᑎᓂᒃ. 
ᐃᓕᒻᒪᔅᓴᕈᑎᔅᓴᐃᑦ ᑕᒪᒃᑯᓄᖓ 
ᖃᐅᔨᓴᕈᑕᐅᓂᐊᖅᑐᑦᓄᑦ ᐃᓕᓐᓂᐊᕐᕕᒻᒥ 
ᐃᖅᑲᓇᐃᔭᖅᑎᐅᔪᓄᑦ ᑲᔪᓯᓂᐊᖅᐳᖅ. 
 
ᓯᕗᓪᓕᖅ ᐊᐱᖅᑯᑕᐅᑲᓐᓂᖅᑐᖅ:  
ᖃᓄᕐᓕ ᐃᓕᓐᓂᐊᕐᓂᓕᕆᔨᒃᑯᑦ 
ᐃᑲᔪᖅᑕᐅᔾᔪᑎᔅᓴᓂᒃ 
ᐊᑐᐃᓐᓇᐅᑎᑦᑎᑲᓐᓂᕈᓐᓇᖅᐸᑦ ᑕᒪᒃᑯᓄᖓ 
ᐃᓕᓐᓂᐊᖅᑐᓄᑦ ᑕᒪᒃᑯᐊ ᐃᓕᓐᓂᐊᕈᑎᒋᔭᖏᑦ 
ᐃᓯᓕᑦᑎᔾᔪᑎᒋᕙᑦᑕᖏᑦ ᓈᒻᒪᖏᖃᑦᑕᖅᑎᓪᓗᒋᑦ 
ᐊᓯᖏᓐᓄᑦ ᑲᓇᑕᒥ ᓯᓚᑦᑐᖅᓴᕝᕕᔾᔪᐊᖑᔪᓄᑦ 
ᐃᓕᓐᓂᐊᕆᐊᕌᖓᑕ. ᑕᒪᓐᓇ 
ᐊᐱᖅᑯᓯᒋᓇᓱᖅᑲᐅᔭᕋ, ᐱᔾᔪᑎᖃᖅᑎᓪᓗᖓ 
ᓄᓇᕘᒥ ᐃᓕᓐᓂᐊᖅᑎᑦᑎᔾᔪᑎᒋᕙᑦᑕᑦᑎᓐᓂᒃ. 
ᑐᓴᖅᑲᐅᖏᓚᖓ ᑭᐅᔾᔪᑕᐅᔪᒥᒃ ᑕᒪᑐᒧᖓ. 
 
ᑭᐅᔾᔪᑎ:  
ᐃᓕᓐᓂᐊᓂᓕᕆᔨᒃᑯᑦ ᐃᖅᑲᓇᐃᔮᔅᓴᓄᑦ 
ᐸᕐᓇᒍᙱᔅᓴᓂᒃ ᐃᓕᓐᓂᐊᕈᑎᓴᖃᖅᐳᑦ ᑕᒪᒃᑯᓄᖓ 
ᐱᒋᐊᕈᑕᐅᓪᓗᓂ ᐃᓕᓐᓂᐊᕐᓂᓕᓐᓄᑦ 9-ᒥᑦ 
ᐃᓕᓐᓂᐊᖅᑐᓄᑦ ᐊᖑᔪᖅᑳᖏᓄᓪᓗ 
ᖃᐅᔨᓇᓱᒍᑕᐅᔪᓐᓇᖅᑐᓂᒃ ᐃᓕᐊᓐᓂᐊᕐᕕᒻᒥ 
ᖁᑦᑎᓐᓂᖅᓴᐅᔪᓂᒃ ᐃᓕᓐᓂᐊᒐᔅᓴᐅᔪᓐᓇᖅᑐᓂᒃ 
ᓂᕈᐊᖅᓯᕈᑕᐅᔪᓐᓇᖅᑐᓂᒃ. ᐃᓕᓐᓂᐊᕐᓂᕐᒧᑦ 
ᖁᑦᑎᓂᓕᒻᒧᑦ 10-ᒥᒃ ᐃᓕᓐᓂᐊᓯᒋᐊᓚᐅᖅᑎᓐᓇᒋᑦ 
ᐃᓕᓐᓂᐊᖅᑐᑦ ᐃᓕᕆᐊᕆᔪᒪᓇᔭᖅᑕᒥᓂᒃ 
ᐃᓕᓐᓂᐊᖅᓯᒪᒋᐊᖃᖅᐳᑦ 
ᐃᓯᕈᓐᓇᕈᑎᒋᓇᔭᖅᑕᒥᓂᒃ ᓯᓚᑦᑐᖅᓴᕐᕕᒻᒧᑦ, ᓲᕐᓗ, 
ᓴᓇᔭᔅᓴᖅᑖᕆᔪᒪᓇᔭᖅᑕᒥᓂᒃ, 
ᐃᖅᑲᓇᐃᔮᕆᔪᒪᓇᔭᖅᑕᒥᓂᓪᓗ 
ᖃᐅᔨᓯᒪᒋᐊᖃᖅᐳᖅ. 
 
ᐃᓕᓐᓂᐊᕐᕕᒻᒥᑦ ᐃᓕᓐᓂᐊᖅᑐᑦ ᐊᖓᔪᖅᑳᖏᓪᓗ 
ᓇᒻᒥᓂᖅ ᑲᒪᒋᔭᐅᖃᕆᐊᖃᖅᐳᑦ ᖃᔨᑦᑎᐊᕐᓗᑎᒃ 
ᐃᓕᓐᓂᐊᕈᒪᓇᔭᖅᑕᒥᓂᒃ 
ᐃᖅᑲᓇᐃᔮᕆᔪᒪᓇᔭᖅᑕᒥᓄᑦ ᐊᑐᐃᓐᓇᐅᑎᑕᐅᔪᓂᒃ  



ᐊᐃᑉᐱᖅ, ᑎᓯᐱᕆ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 1070 
 

 

ᐃᓕᓐᓂᐊᕐᕕᒻᒥᑦ. ᑕᒪᓐᓇ ᐃᓕᓐᓂᐊᕈᑎᔅᓴᐅᔪᖅ 
ᒪᓕᑦᑕᐅᑉᐸᑦ ᐃᓕᓐᓂᐊᖅᑐᓪᓗ 
ᐱᓇᓱᖃᑕᐅᑦᑎᐊᕈᑎᒃ ᐃᓕᓐᓂᐊᕐᓂᕐᒧᑦ ᑕᒪᒃᑯᓄᖓ 
ᐊᑐᐃᓐᓇᐅᑎᑕᐅᔪᓂᒃ ᐃᓕᓐᓂᐊᒐᔅᓴᐅᔪᓂᒃ ᐊᒻᒪᓗ 
ᑕᒪᒃᑯᐊ ᐃᓕᓐᓂᐊᑕᖏᑦ ᐱᐅᓂᑦᑎᐊᕐᓗᓂᒋᑦ 
ᐱᔪᓐᓇᑦᑎᐊᕈᓇᖅᐳᖅ ᐃᖅᑲᓇᐃᔮᕆᔪᒪᓇᔭᖅᑕᒥᓂᒃ. 
ᑭᓯᐊᓂᓕ ᐃᓕᓐᓂᐊᖅᑐ ᐃᓕᓐᓂᐊᖅᑕᒥᓂᒃ 
ᐃᓕᓐᓂᐊᕌᓂᔅᒪᖅᑎᐊᕆᐊᖃᖅᐳᖅ, ᐃᓕᓐᓂᐊᖅᑐᑦ 
ᓇᐅᑦᑎᖅᓱᕈᑎᖃᑦᑎᐊᕆᐊᖃᖅᑐᑦ ᖁᑦᑎᓐᓂᓕᒻᒧᑦ 
12-ᒧᑦ ᐃᓕᓐᓂᐊᕈᑎᔅᓴᐅᔪᑦ ᐊᑕᖏᓪᓗᒋᑦ 
ᐃᓕᓐᓂᐊᕈᑎᒋᑦᑎᐊᕐᓗᓂᒋᑦ, ᑕᒪᓐᓇᓗ 
ᖃᓗᓐᓈᑎᑐᐃᓐᓇᖅ ᐃᓕᓐᓂᐊᕈᑕᐅᔪᓐᓇᖏᒻᒪᑕ. 
 
ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᕐᓂᖃᓕᖅᐳᑦ 
ᐃᓕᓐᓂᐊᕐᓂᕐᒧᑦ ᐃᓱᓕᑦᑎᔾᔪᑕᐅᔪᓐᓇᖅᑐᓂᒃ 
ᐃᓕᓐᓂᐊᕈᑕᐅᒋᐊᖃᖅᑐᓂᒃ ᐊᒻᒪᓗ 
ᓴᖅᑭᑎᑦᑎᕝᕙᔾᓕᐊᓂᐊᖅᐳᑦ ᐱᖁᔭᐅᔪᓂᒃ 
ᐃᓕᓐᓂᐊᕈᑎᔅᓴᓂᒃ ᐅᑭᐊᔅᓵᖑᓛᖅᑐᒥᑦ 2011-ᒥᑦ. 
ᐅᖃᓚᖃᑎᖃᖅᐸᓪᓕᐊᓕᖅᐳᑦ ᐃᓕᓐᓂᐊᕐᕕᓐᓂᒃ, 
ᐃᓕᓐᓂᐊᖅᑐᓂᒃ, ᐊᒻᒪᓗ ᐊᕕᑦᑐᖅᓯᒪᔪᓂᒃ 
ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᒪᑐᒪᓂ 
ᐅᑭᐅᖑᔪᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᑖᒃᑯᐊ ᑭᐅᔾᔪᑎᖏᑦ 
ᐅᖃᓕᒫᖅᑕᐅᓯᒪᔪᑎᑐᑦ ᐃᓕᔭᐅᓯᒪᓂᐊᖅᐳᑦ 
ᑲᑎᒪᔾᔪᑎᑦᑎᓐᓄᑦ. ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᒥᓂᔅᑐ ᕼᐊᓐᑐ 
ᑐᑐ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 194 - 

3(2): ᐊᐅᓚᓂᕐᒧᑦ ᐸᕐᓇᐅᑎᐅᑉ ᐃᓕᖅᑯᓯᖓ 
(ᑐᑐ) 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᓇᓗᓇᐃᖅᓯᒍᒪᑐᐃᓐᓇᕋᒪ 
ᑎᑎᖅᑲᐅᖁᓪᓗᒍ ᐊᐱᖅᑯᑕᐅᓚᐅᖅᑐᒧᑦ ᐃᖃᓗᐃᑦ 
ᐱᓇᓐᓇᖓᓄᑦ ᒪᓕᒐᓕᐅᖅᑎᒧᑦ ᐃᒃᐸᒃᓴᖅ. 
ᓇᓗᓇᐃᖅᓯᔪᒪᒐᒪ ᑕᑉᐹᓂ ᓈᓚᒻᒪᑕ 
ᐊᖓᔪᖅᑳᖅᔪᐊᑦ ᖃᐅᔨᓴᖅᐸᒻᒪᑕ 
ᑕᐃᒫᒍᓐᖏᑦᑑᖅᑐᓂᑦ. 
 
ᐃᒃᐸᒃᓴᖅ ᐅᖃᓚᐅᕋᒪ ᓴᖅᑭᑎᑦᑎᔪᒥᓂᐅᓇᕋᖅᑐᖓ 
ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ 2008-09 
ᐅᓂᒃᑳᖓᓐᓂᒃ ᐊᕐᕌᒍᑕᒫᖅᓯᐅᑎᒥᒃ. ᐅᖃᖅᑏ, 
ᑕᐃᓐᓇᓕ ᓱᓇᐅᕝᕙ ᓴᖅᑭᖅᑎᓚᐅᖅᑕᕋ 2007-08-
ᒨᖓᖔᓚᐅᕐᒪᑦ. ᑖᓐᓇ 
ᐋᖅᑭᒋᐊᕆᒍᒪᑐᐃᓐᓇᖃᑖᖅᑕᕋ. 
ᐃᓚᒋᐊᕈᒪᒻᒥᔭᕋ, ᐅᖃᖅᑏ, ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᑦ ᐊᕐᕌᒍᑕᒫᒧᑦ ᐅᓂᒃᑳᖓ  

2008-09-ᒧᑦ ᒫᓐᓇ ᐱᓕᕆᐊᖑᕙᓪᓕᐊᒻᒪᑦ ᓱᓕ. 
ᑕᐃᒪ ᑮᓇᐅᔭᓄᑦ ᐅᓂᒃᑳᑦ 
ᐊᑎᓕᐅᖅᑕᐅᓯᒪᓕᑐᐊᖅᐸᑕ 
ᑕᒻᒪᖅᓯᒪᔪᖅᓯᐅᖅᑎᒃᑯᓐᓂᒃ ᓂᕆᐅᒃᑲᓗᐊᖅᑐᖓ 
ᓴᖅᑭᒍᓐᓇᖅᓯᓛᖅᑕᒃᑲ ᑖᓐᓇ ᐅᐱᕐᖔᖑᓛᖅᑐᒥ 
ᖃᐃᔪᒥ. 
 
ᐅᖃᖅᑏ, ᑭᐅᓇᓱᒍᒪᒻᒥᔭᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᓚᐅᖅᑕᖓ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᑦ ᒥᒃᓵᓄᑦ ᐊᐅᓚᓂᕐᒧᑦ 
ᐸᕐᓇᐅᑎᖓᓄᐊᖓᔪᖅ. ᑲᑎᒪᔩᑦ ᑎᓕᐅᕆᓂᖓᑦ 
ᒪᓕᒡᓗᒍ ᖁᓪᓕᒃᑯᑦ ᐊᐅᓚᑦᑎᔨᖏᓐᓄᑦ, 
ᐅᐸᓗᖓᐃᔭᐃᖁᓪᓗᒋᑦ ᐅᑭᐅᓄᑦ ᑕᓪᓕᒪᓄᑦ 
ᑎᒥᐅᔪᑎᒍᑦ ᐸᕐᓇᐅᑎᒥᒃ. ᑕᒪᓐᓇ ᐊᕙᓗᐃᒐᔭᖅᑐᖅ 
ᐃᑯᒻᒪᖅᑯᑎᓕᕆᔨᒃᑯᑦ ᐊᐅᓚᓂᕐᒧᑦ ᐸᕐᓇᐅᑎᖓᓂᒃ 
ᐊᒻᒪᓗ ᐊᑭᑐᔪᖅᑐᕈᑎᓄᑦ ᐸᕐᓇᐅᑎᖏᓐᓂᑦ 
ᐅᑭᐅᓄᑦ ᑕᓪᓕᒪᓄᑦ. ᓂᕆᐅᑉᐳᖓᑦᑕᐅᖅ ᑕᐃᒃᑯᐊ 
ᓴᖅᑭᑦᑐᒫᖅᑐᒋᑦ ᐊᕐᕌᒎᓂᐊᖅᑐᒥ ᖃᐃᔪᒥ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑕᒑᖅ 
ᑰᓕ. 
 
ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 193 - 

3(2): ᖁᑦᑎᑦᑐᒥ ᐊᖏᕐᕋᒥ 
ᑲᒪᒋᔭᐅᔾᔪᑎᑦ/ᓄᓇᓕᓐᓂ 
ᐋᓐᓂᐊᖅᑐᓕᕆᓂᖅ/ᐃᓄᓕᕆᔾᔪᑎᑦ 
ᐱᑕᖃᓐᖏᓐᓂᖏᑦ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. 
ᐅᓇᑦᑕᐅᖅ ᑭᐅᔾᔪᑎᒋᓚᐅᖅᑕᕋᓂᒃ ᐃᓚᒋᐊᕈᑕᐅᔪᖅ 
ᐊᐱᖅᑯᑕᐅᓚᐅᖅᑐᒧᑦ, ᑖᓐᓇ ᒪᓕᒐᓕᐅᖅᑎᐅᔪᖅ 
ᖁᑦᑎᑦᑐᕐᒧᑦ ᐊᒻᒪᓗ ᑐᓂᔾᔪᑎᒋᓂᐊᕋᒃᑯ ᓲᕐᓗ 
ᐅᖃᓕᒫᖅᑕᐅᓯᒪᔪᑐᑦ ᑕᕝᕗᖓ 
ᑎᑎᕋᖅᑕᐅᓯᒪᓂᐊᕐᒪᑦ ᐊᒻᒪᓗ ᑕᐃᑯᖓ 
ᑐᓂᔭᐅᓂᐊᖅᖢᓂ. ᖁᔭᓐᓇᒦᒃ. 
 
ᑎᓯᐱᕆ 7, 2009-ᒥ, ᑖᓐᓇ ᒪᓕᒐᓕᐅᖅᑎ 
ᖁᑦᑎᑦᑐᒧᑦ, ᒥᔅᑕ ᕌᓐ ᐃᐊᓕᐊᑦ, 
ᐊᐱᖅᑯᑎᖃᓚᐅᕐᒪᑦ ᐱᓪᓗᒋᑦ ᐊᖏᕐᕋᖏᓂᑦ 
ᐸᖅᑭᒃᖠᑎᕆᔨᖏᓐᓄᑦ ᐃᖅᑲᓇᐃᔭᖅᑎᖏᑕ 
ᐃᓂᖏᑦ ᖃᐅᓱᐃᑦᑐᒥᑦ ᐃᑉᐱᐊᖅᔪᒻᒥᓪᓗ. 
 
ᐅᖃᖅᑏ, ᐅᓪᓗᒥᒧᑦ ᑕᑯᓗᒍ, ᐅᖃᐅᑎᔪᓐᓇᖅᑕᕋ 
ᖃᐅᓱᐃᑦᑐᒥᑦ, ᒪᕐᕉᒃ ᐃᖅᑲᓇᐃᔭᖅᑐᔅᓵᒃ 
ᐱᒋᐊᖅᑎᑕᐅᓚᐅᖅᑐᑦ ᓄᕕᐱᕆᒥᑦ ᐊᒻᒪ 
ᐅᓪᓗᒥᐅᔪᖅ ᑲᑐᔾᔭᐅᓪᓗᓂ ᐊᑕᐅᓯᕐᒧᑦ ᐃᓂᐅᔪᖅ  



ᐊᐃᑉᐱᖅ, ᑎᓯᐱᕆ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 1071 
 

 

ᐊᖏᕐᕋᖏᓐᓂᒃ ᓄᓇᓕᓐᓂᓪᓗ ᐸᖅᑭᒃᖠᔨᒧᑦ 
ᐃᖅᑲᓇᐃᔭᑲᐃᓐᓇᖅᑕᖅᖢᑎᒃ. ᐊᐅᓱᐃᑦᑐᒥᑦ 
ᕿᓂᖅᓴᓕᖅᑑᒐᓗᐊᑦ ᐃᖅᑲᓇᐃᔭᖅᑎᔅᓴᒥᒃ 
ᐊᖏᕐᕋᖏᓐᓂᒃ ᓄᓇᓕᓐᓂᓪᓗ ᐸᖅᑭᒃᖠᔨᒥᒃ 
ᐃᓂᐅᔪᒧᑦ. ᑖᓐᓇᑦᑕᐅᖅ ᓇᓗᓇᐃᖅᓯᒪᔪᖅ 
ᐃᖅᑲᓇᐃᔭᑲᐃᓐᓇᖃᑦᑕᕐᓂᐊᖅᑐᖅ. 
 
ᐅᖃᖅᑏ, ᑖᒃᑯᐊ ᑮᓇᐅᔭᖃᖅᑎᑕᐅᕙᒻᒪᑕ 
ᐱᓕᕆᐊᖑᔪᑦ ᐊᖏᕐᕋᖏᓐᓂᒃ ᓄᓇᓕᓐᓂᓪᓗ 
ᐸᖅᑭᒃᖠᔩᑦ ᐃᓂᖏᑦ ᐊᑖᒍᑦ ᑲᓇᑕᐅᑉ 
ᐋᓐᓂᐊᖃᕐᓇᖏᑦᑐᓕᕆᔨᖏᑕ ᓴᖅᑭᔮᖅᑎᑕᖏᑦ 
ᓄᓇᖃᖅᑳᖅᓯᒪᔪᓄᑦ ᐃᓄᓐᓄᓪᓗ ᐊᖏᕐᕋᖏᓐᓂᒃ 
ᓄᓇᓕᓐᓂᓪᓗ ᐸᖅᑭᒃᖠᔨᔅᓴᖏᑕ ᐱᓕᕆᐊᖏᓐᓄᑦ. 
ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᐊ ᓄᓇᕘᒥᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᕝᕕᖓᓐᓄᑦ ᑐᓐᖓᕕᖃᖃᑦᑕᖅᓯᒪᕗᖅ 
ᐃᓄᒋᐊᓐᓂᖏᓐᓄᑦ ᓄᓇᓕᐅᑉ 
ᐱᔨᑦᑎᖅᑕᐅᔭᕆᐊᖃᖅᑐᖏᑕ. 
 
ᑐᓴᖅᑎᑦᑐᒪᓪᓗᒍ ᒪᓕᒐᓕᐅᖅᑎᐅᔪᖅ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᕿᒥᕐᕈᐃᖏᓐᓇᓲᖑᒻᒪᑕ 
ᑕᒪᒃᑯᓂᖓ ᐃᓂᐅᔪᓂᒃ ᐊᖏᕐᕋᖏᓐᓂᒃ ᐸᖅᑭᒃᖠᓂᕐᒧᑦ 
ᓄᓇᕘᑉ ᐃᓗᐊᓃᑦᑐᓄᑦ ᓇᓗᓇᐃᖅᑕᐅᓯᒪᔪᒃᑯᑦ, 
ᑐᓐᖓᕕᖃᖅᖢᑎᒃ ᐱᔭᕆᐊᖃᕐᓂᕆᔭᖏᑕ 
ᐃᑲᔪᖅᑕᐅᓲᖑᔪᐃᑦ ᐊᒻᒪᓗ ᓄᓇᓕᐅᔫᑉ 
ᓈᒪᑦᑎᑕᐅᓇᓱᒃᖢᑎᒃ ᑖᒃᑯᐊ ᑮᓇᐅᔭᐃᑦ 
ᐱᔨᑦᑎᕈᑎᒋᔭᖏᑦ ᓇᓕᒧᔅᓱᕋᓱᒃᖢᑎᒍᑦ ᓄᓇᕘᒥᐅᑦ 
ᐃᑲᔪᖅᑕᐅᔭᕆᐊᖃᕐᓂᖏᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᑖᒃᑯᐊ ᑭᐅᔾᔪᑎᖏᑦ 
ᑎᑎᕋᖅᑕᐅᓯᒪᓂᐊᖅᐳᑦ ᓲᕐᓗ 
ᐅᖃᓕᒫᖅᑕᐅᓯᒪᔪᑎᑐᑦ ᑕᕝᕘᓇ ᑲᑎᒪᑎᓪᓗᑕ 
ᑎᑎᕋᖅᑕᐅᕙᓪᓕᐊᔪᑎᒍᑦ. ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. (ᑐᓵᔨᑎᒎᓕᖅᑐᖅ) ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᓂ 
5. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ 
ᐳᓛᕆᐊᖅᓯᒪᔪᓂᑦ. ᒥᔅᑕ ᐲᑕᓴᓐ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᓱᒻᒪᕆᒃᑲᒪ ᐃᓕᓴᖅᓯᒋᐊᔅᓴᖅ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔭᖅᑎᖓ 
ᔮᑎᓴᓐ ᑕᐃᓐᓇ ᐊᕙᓂ ᐃᔅᓯᕙᔪᖅ. ᒥᔅᑕ ᔮᑎᓴᓐ, 
ᑖᓐᓇ ᓱᕈᓰᑦ ᓴᐳᔾᔭᐅᒋᐊᖃᖅᓯᒪᓂᖏᓐᓄᑦ 
ᐃᖅᑲᓇᐃᔭᖅᑎᐅᔪᑦ ᑕᐃᑲᓂ ᐃᖃᓗᒃᑑᑦᑎᐊᓂᑦ. 
ᖁᔭᓐᓇᒦᒃ, ᐅᖃᖅᑏ.  

 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᒥᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐱᕕᖃᕈᒪᒻᒥᒐᒪ ᑐᓐᖓᓱᖁᓪᓗᒍ 
ᒪᕐᕉᒃ ᑕᒫᓂ ᐳᓛᕆᐊᖅᓯᒪᔫᒃ ᒪᓕᒐᓕᐅᕐᕕᒻᒥ 
ᐱᖓᓲᖅᑲᐅᔫᒐᓗᐊᑦ ᐃᓚᖓᑦ 
ᐊᐅᓪᓚᕆᐊᖃᖅᑲᐅᒻᒪᑦ ᖁᓛᓂ. ᑐᕆᐊᕗ ᒍᐃᓐ, 
ᑖᓐᓇ ᑲᓇᑕᒥ ᐃᓪᓗᓕᕆᔨᖅᔪᐊᒃᑯᓐᓄᑦ ᓄᓇᕗᒻᒥ 
ᐊᖏᔪᖅᑳᕆᔭᐅᔪᖅ.  
 
ᑖᒃᑯᐊ ᒪᕐᕉᒃ ᑕᕝᕙᓃᑦᑑᒃ, ᐅᖃᖅᑏ, ᑖᓐ ᑯᐊᕕᓐ, 
ᐊᐅᓚᑦᑎᔨᖓᑦ ᐅᑭᐅᖅᑕᖅᑐᒥ ᐃᓪᓗᓕᕆᓂᕐᒧᑦ, 
ᑐᓐᖓᓱᑦᑎᓪᓗᒍ ᒪᓕᒐᓕᐅᕐᕕᒻᒧᑦ. ᑖᓐᓇ 
ᖁᕕᐊᓇᖅᓯᒪᔪᖅ ᐱᓕᕆᖃᑎᒋᓪᓗᒍ, ᐊᒻᒪᓗ 
ᓴᓂᑦᑎᐊᖓᓃᑦᑐᖅ ᐃᒪᓐᓇ ᑲᑐᔾᔨᖃᑎᒌᓐᓄᑦ 
ᐃᓪᓗᓕᕆᔨᖅᔪᐊᒃᑯᓐᓄᑦ ᐃᖅᑲᓇᐃᔭᑐᐃᓐᓇᖏᑦᑐᖅ, 
ᓱᓕᑦᑕᐅᖅ ᓂᕈᐊᖅᑕᐅᓯᒪᕕᒐᓃᒻᒥᒻᒪᑦ. 
 
ᑖᒃᑯᐊ ᑐᓐᖓᓱᑦᑎᐹᒃᑲ ᑕᒪᕐᒥᒃ. ᑕᐃᒫᒃ 
ᑲᔪᓯᓯᒪᒍᒪᓂᐊᖅᑯᖓ ᑖᒃᑯᐊ ᐱᓕᕆᖃᑎᒌᓪᓗᒋᒃ. 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. 
 
ᐅᕙᖓᑦᑕᐅᖅ ᐃᓕᓴᖅᓯᒍᒪᒐᒪ ᑕᒪᒃᑯᐊ ᐱᔨᑲᑖᕗᑦ 
ᐅᓪᓗᒥ ᐃᖅᑲᓇᐃᔭᖅᑐᑦ ᔨᓃᕙ ᓅᐳᓪ, ᔭᓂᕗ  

ᐊᒪᕈᐊᓕᒃ, ᓕᕙᐃ ᐃᓄᐊᕋᖅ-ᓯᑐᕋᐅᔅ. ᖁᔭᓐᓇᒦᒃ 
ᑕᕝᕙᓃᖃᑕᐅᒐᔅᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᐃᑦ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ 
ᐱᖓᓐᓇᖓᓄᑦ, ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 195 - 3(2): ᕿᒥᕐᕈᓂᖅ 

ᐃᑲᔫᓯᐊᕐᓂᕐᒧᑦ ᐆᑦᑑᑎᒥᒃ ᐃᒡᓗᓂᑦ 
ᓇᒻᒥᓂᖃᖅᑐᓄᑦ (ᐅᑲᓕᖅ) 

 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᒃᑯᐊ ᒥᓂᔅᑕᖓ ᐃᓪᓗᓕᕆᔨᖓ, ᑎᐅᕆ ᒫ, 
ᑐᓐᖓᓱᒋᑦ. ᐊᑎᖓᓂᒃ ᐅᖃᖅᑲᐅᖏᒻᒪᑦ. ᑖᒃᑯᐊ 
ᒪᓕᓪᓗᒋᑦ ᐃᓪᓗᓕᕆᓂᖅ ᑖᓐᓇ ᒥᓂᔅᑕᖓᑦ 
ᐃᓪᓗᓕᕆᔨᖅᔪᐊᒃᑯᑦ ᐊᐱᕆᔪᒪᒐᒃᑯ. 
 
ᓂᕈᐊᖅᑕᐅᕕᒋᓯᒪᔭᒃᑲᓂᑦ ᐱᓕᕆᕈᓘᔭᐃᓐᓇᕋᑦᑕ 
ᑖᒃᑯᐊ ᓇᒻᒥᓂᖃᖅᑐᓂᑦ. 
ᑮᓇᐅᔭᖅᑐᓗᐊᓐᖏᑎᑦᑎᒻᒪᑕ ᒐᕙᒪᒋᔭᑦᑎᓐᓂ 
ᑭᓯᐊᓂ ᐃᑲᔪᖅᑕᐅᒋᐊᖃᕐᖓᑕ. ᑖᓐᓇ ᒥᓂᔅᑕ 
ᐊᐱᕆᔪᒪᔭᕋ ᐃᓪᓗᓕᕆᔨᖅᔪᐊᒃᑯᓐᓄᑦ ᑖᒃᑯᐊ 
ᕿᒥᕐᕈᓂᐊᕐᒪᖔᑕ ᑖᒃᓰᔭᐃᔭᕈᑕᐅᔪᑦ 
ᐊᖏᕐᕋᖃᖅᑐᓄᑦ? 
 
ᑕᒪᓐᓇ ᐊᕐᕌᒍᑕᒫᖅ ᐱᓕᕆᐊᕆᖃᑦᑕᕋᑦᑎᒍ ᖃᓄᖅ 
ᓇᒻᒥᓂᖃᕐᓗᓂᑦ ᐊᑭᑭᑦᑐᑯᓘᓐᖏᒻᒪᑦ 
ᓂᐅᕕᕐᓂᐊᕐᓗᓂ ᐊᑭᑐᔪᐋᓘᒻᒪᑦ. ᑖᓐᓇ ᒥᓂᔅᑕ 
ᕿᒥᕐᕈᒍᓐᓇᕋᔭᕐᒪᖔᕐᒥ Income Tax-ᒍᑎᓂᑦ 
ᐃᑲᔪᖅᑎ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ  

ᐃᓪᓗᓕᕆᔨᖅᔪᐊᒃᑯᓐᓄᑦ, ᒥᓂᔅᑕ ᑐᑐ.  
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᐸᕋ ᓴᖅᑭᑦᑎᕋᑖᕐᖓᑦ. ᑕᒪᓐᓇ 
ᓴᖅᑭᑦᑕᐅᓚᐅᖅᑕᕗᑦ ᑕᒪᒃᑭ 
ᐃᑲᔪᕋᓱᐊᖅᓯᒪᖃᑦᑕᕐᖓᑦ ᓇᒻᒥᓂᖃᖅᑐᓂᑦ. 
ᑐᓴᕈᒥᓇᖅᑐᖅᑕᖃᖅᑐᒍᑦ ᑕᐃᒃᑯᐊ ᐅᖅᓱᐋᓗᐃᑦ 
ᐊᑭᖏᑦ ᐅᓄᓗᐊᕈᓐᓃᓂᖅᓴᐅᒻᒪᑕ ᐃᓚᖓᒍᑦ 
ᑕᒪᓐᓇ ᐃᑲᔫᑎᓂᐊᖅᑐᔅᓴᐅᒻᒥᔪᖅ. 
 
ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ ᐊᕐᕌᒎᓯᒪᔪᓂᑦ 
ᐊᓯᔾᔨᕈᓘᔭᖅᓯᒪᒻᒪᑦ ᑕᒪᒃᑯᐊ ᐅᑎᖅᑎᑕᐅᔪᑦ 100 
ᐅᓄᖅᓯᒋᐊᖅᓯᒪᓪᓗᑎᓪᓗ $125,000. ᒪᓕᑦᑐᒋᑦ 
ᑭᓇᒃᑰᓂᖏᑦ ᐃᓘᑉ ᐃᓗᐊᓂ. ᑕᒪᓐᓇ 
ᐊᓯᔾᔨᖅᑕᐅᓯᒪᓕᖅᑐᖅ ᐃᓚᖏᑦ ᐊᕐᕌᒎᓯᒪᔪᓂᑦ.  
 
ᐅᖃᖅᑏ, ᑖᒃᑯᐊ ᖃᓄᐃᓕᖅᐱᑕ ᐃᓚᒋᓚᖓᒻᒪᕆᑦ 
ᐃᓪᓗᓕᕆᔨᖅᔪᐊᒃᑯᑦ ᐃᓛᒃ ᐃᑲᔫᑎᓕᒫᒥᓂᓛ 
ᕿᒥᕈᓂᐊᕐᒪᖔᕐᒥᑦ ᐃᑲᔪᑦᑎᐊᓕᕋᓗᐊᕐᒪᖔᕐᒥᑦ 
ᐃᑲᔪᖅᑕᐅᒋᐊᖃᓗᐊᖅᑐᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐃᓚᒋᐊᕈᑎᒃ 
ᓯᕗᓪᓕᖅᐹᖅ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᑦᔩ. 
ᑕᐃᒪ ᐆᒻᒪᖅᑯᑎᓗᐊᖅᑕᐅᓕᒪᔪᐃᓐᓇᐅᒐᑦᑕ ᑭᓯᐊᓂ 
ᓇᒻᒥᓂᖃᖅᑐᑦ ᐃᓪᓗᓂᑦ ᐊᔅᓱᕈᕈᑎᖃᕐᒪᑕ  
ᑮᓇᐅᔭᓕᐊᖓ ᐊᑭᓖᒐᒃᓴᖃᖃᑦᑕᕐᒪᑕ ᐊᒻᒪᓗ 
ᐋᖅᑭᒋᐊᕆᒍᒋᒪᒐᓗᐊᖅᓱᑎᑦ 
ᐅᖅᓱᐊᓗᑦᑐᓗᐊᖏᔾᔪᑎᔅᓴᓂᑦ ᑭᓯᐊᓂ  

ᐊᔪᖅᑎᑕᐅᒻᒪᑕ ᑕᒪᒃᑯᓄᖓ ᐃᑲᔫᑕᐅᔫᒐᓗᐊᓄᑦ 
ᐅᓪᓗᒥ. 
 
ᑖᓐᓇ ᒥᓂᔅᑕ ᐊᐱᕆᔭᕋ ᑖᔅᓱᒥᖓ 
ᕿᒥᕈᕕᑲᐅᑎᒋᔪᓐᓇᓂᐊᕐᒪᖔᑦ. ᑕᒪᒃᑯᐊ 
ᓇᒻᒥᓂᖃᖅᑐᑦ ᐃᓪᓗᓂᑦ ᐸᕐᓇᐃᖃᑦᑕᕆᐊᖃᕐᖓᑕ 
ᐃᓪᓗᖓᑕ ᖃᓄᐃᓕᖓᓂᒃᓴᖓᓂᑦ ᓯᕗᓂᔅᓴᒥᑦ. ᐄ, 
ᑖᒃᑯᐊ ᐅᖃᐅᓯᕆᔪᓐᓇᓂᐊᖅᑐᔅᓴᐅᖑᔭᖏᑦ 
ᒪᓕᒐᓕᐅᕐᕕᒻᒥᑦ ᓄᑖᖑᓕᖅᑲᑦ ᐊᕐᕌᒍ? ᖁᔭᓐᓇᒦᒃ 
ᐅᖃᖅᑎᑦᑎᑦᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑐᑐ.   
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐄ, ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ 
ᐊᓯᔾᔨᕈᓘᔭᖅᓯᒪᒻᒪᑕ. 
 
ᑕᐃᒃᑯᐊ ᐅᑎᖅᑎᑦᑎᔪᑏᑦ ᐅᑭᐅᑕᖅᑐᒥᐅᑕᐃᑦ 
ᐊᒻᒪᓗ ᓄᓇᓕᒻᒥᐅᑕᐅᔾᔪᑏᑦ ᐃᓱᒪᒋᔭᐅᖃᑦᑕᖏᒻᒪᑕ 
ᑮᓇᐅᔭᓂᑦ ᐊᑭᑦᑐᖅᑕᐅᒋᐊᓂᐊᕐᓕᕌᖓᑕ 
ᑕᒪᒃᑯᓄᓇᓂ. ᑖᓐᓇ ᐲᔭᖅᑕᐅᓚᐅᕐᖓᑦ ᑕᒪᒃᑯᐊ 
ᐊᑐᓃᖅᑐᑦ ᖃᑕᓐᖑᑎᒌᓪᓗ ᐃᓛᒃ 
ᐊᑕᐅᓯᐅᖏᑦᑐᓂᑦ ᑮᓇᐅᔭᓕᐅᖅᑐᐃᑦ ᐃᓪᓘᑉ 
ᐃᓗᐊᓂ ᓲᕐᓗ ᐃᑲᔪᖅᑕᐅᔪᓐᓇᖁᓪᓗᒋᑦ. 
 
ᑖᒃᑯᐊ ᑯᐊᐳᕆᓴᒃᑯᑦ ᕿᒥᕈᒍᒪᓂᐊᖅᓯᒪᔪᐃᑦ 
ᐃᑲᔫᑎᓕᒫᒥᓂᑦ ᑭᓲᒐᓗᐊᖅᐸᑕ 
ᓈᒻᒪᑦᑎᐊᕋᓗᐊᕐᒪᖔᑕ ᐃᑲᔪᖅᑕᐅᒋᐊᖃᖅᑐᓂᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖃᑖᓂᑦ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᑦᔩ. ᐄ, 
ᑕᐃᒪ ᐅᖃᖅᑲᐅᒐ ᓇᒻᒥᓂᖃᖅᑐᑦ 
ᐃᑲᔪᖅᑕᐅᒋᐊᖃᕐᖓᑕ ᐅᓪᓗᒥᐅᒐᓗᐊᖅ ᑭᓯᐊᓂ 
ᐅᑕᖅᑭᔪᓐᓇᓂᐊᖅᑐᖓ ᑐᓴᖅᑎᑦᑎᒍᓐᓇᖅᑲᑦ 
ᖃᓄᖅ ᐃᑲᔫᑎᔅᓴᓂᑦ ᐊᕐᕋᒎᓂᐊᖅᑐᒧᓪᓘᓐᓃᑦ  

ᒫᓐᓇᓕᓛᒃ ᑭᖑᕙᓗᐊᕐᒪᑦ ᐊᕐᕌᒍᒥᑦ. ᑖᓐᓇ ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᕿᒥᕈᓂᐊᕐᓂᕐᒥᓂᒃ 
ᐅᓂᒃᑳᕆᓂᐊᕐᓗᒍᓗ ᐊᕐᕌᒎᓂᐊᖅᑐᖅ 
ᑕᒪᑐᒧᖓᖃᐃ ᓇᓗᓇᐃᖅᓯᒍᓐᓇᖅᑲ? ᖁᔭᓐᓇᒦᒃ 
ᐅᖃᖅᑎᑦᑎᑦᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑐᑐ.   
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᓇᓗᓇᐃᖅᓯᒍᓐᓇᖏᓐᓇᒪ ᑕᐃᒪᓐᓇ 
ᑐᐊᕕᓗᐊᕐᓗᖓ ᐋᖅᑭᒃᓯᒍᓐᓇᖏᓐᓇᒪ  
ᑕᖅᑭᐅᓂᐊᓕᖅᑎᓪᓗᒍ. ᑖᓐᓇ ᖃᐅᔨᒪᒻᒪᑦ 
ᒪᓕᒐᓕᐅᖅᑎ ᕿᒥᕈᓂᖅᑕᖃᖅᑎᓪᓗᒍ. ᐃᒪᓐᓇ 
ᐃᓱᒪᒋᑦᓯᐊᕆᐊᖃᕐᒪᑕ ᑕᐃᒪ ᐋᖅᑭᔅᓱᐃᓂᐊᕐᓗᓂ 
ᑐᐊᕕᐊᕆᒍᒪᖏᓇᒃᑯ ᑕᐃᒫᒃ 
ᐱᐊᓂᑦᑕᐅᖁᔭᐅᑎᓐᓇᖅᑎᓪᓗᒍ. 
 
ᖃᐅᔨᒪᒋᐊᕋᕋᑦᑕ ᑭᓱᓂᑦ ᐊᓯᔾᔨᒋᐊᖃᕋᔭᖅᔭᖔᑦᑕ 
ᑭᓱᓪᓗ ᐊᑐᓕᖅᑎᒋᐊᖃᕋᔭᕐᒪᖔᑕ ᑖᒃᑯᐊᓗ 
ᐊᑐᑦᓯᐊᕈᒪᓪᓗᒋᓪᓗ ᐃᖅᑲᓇᐃᔭᖅᑎᕗᓪᓗ ᐊᒻᒪᓗ 
ᐃᑲᔫᑎᒋᔪᓐᓇᖅᑕᕗᑦ. ᑕᒪᓐᓇ ᕿᒥᕈᔭᐅᓂᐊᖅᑐᖅ 
ᑭᓯᐊᓂ ᐅᓪᓗᖓᓂᒥ ᓇᓗᓇᐃᕆᒍᓐᓇᖏᓐᓇᒪ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓂᑦ ᐊᒻᒪ 
ᑭᖑᓪᓕᖅᐹᖅ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᑦᔩ. 
ᑖᒃᑯᐊ ᓇᒻᒥᓂᖃᖅᑐᑦ ᐅᓪᓗᒥ ᒐᕙᒪᒃᑯᓐᓂᑦ 
ᑮᓇᐅᔭᖅᑐᓗᐊᖅᑎᑦᑎᖏᒻᒪᕆᒻᒪᑕ. 
 
ᐊᐱᕆᓗᐊᕋᑎᓪᓗ ᐃᑲᔪᖅᑕᐅᔾᔪᑎᔅᓴᒥᑦ. ᑕᒪᓐᓇ 
ᕿᒥᕈᓂᖅ ᓴᖅᑭᖁᒐᓗᐊᖅᐸᕗᑦ  

ᓇᒻᒥᓂᖃᐃᓐᓇᓂᐊᕐᖓᑕ ᑕᐃᒪ ᐅᖅᓱᐊᓗᑦᑐᕋᑦᑕ 
ᑲᔪᓯᒍᓐᓇᖁᓇᖅᑑᒐᓗᐊᑦ. ᐃᒪᓐᓇ 
ᐊᖏᕋᖃᑦᑎᐊᕐᓗᑎᑦ or ᐅᑭᐅᒃᑯᓘᓐᓃᒃ 
ᐅᖅᑰᓂᖅᓴᐅᖁᓇᕐᖓᑕ. 
 
ᑕᒪᓐᓇ ᐊᐱᕆᒍᑎᑐᐊᕋᓗᐊᕋ, ᐊᖏᔪᐊᓘᖏᒻᒪᑦ 
ᓇᓗᓇᐃᕋᓱᐊᕐᓗᒍ. ᑕᐃᒪ 
ᑮᓇᐅᔭᖅᑐᓗᐊᖏᔾᔪᑎᒋᒐᔭᖅᑕᒍᑦ ᓯᕗᓂᔅᓴᒧᑦ 
ᑕᒪᓐᓇ ᖁᕕᐊᓲᓯᐊᕆᓗᒍ ᖁᕕᐊᓇᕕᐅᑎᒐᔭᖅᑐᖅ. 
ᖁᔭᓐᓇᒦᒃ ᐅᖃᖅᑎᑦᑎᑦᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑐᑐ.   
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑏ, ᐅᖃᖅᑲᐅᒐᒪ ᑖᓐᓇ ᒪᓕᒐᓕᐅᖅᑎ 
ᖃᐅᔨᒪᔪᖅ ᑕᒪᒃᑯᐊ ᓴᖅᑭᑕᖏᑦ 
ᓴᖅᑭᑕᐅᖃᑦᑕᖅᓯᒪᓕᖅᑐᑦ ᒪᓕᒐᓕᐅᕐᕕᐅᑉ ᐃᓗᐊᓂ 
ᐊᓯᔾᔨᖅᑕᐅᕙᓚᐅᖅᑐᑦ ᒫᓐᓇ 
ᐊᑐᓕᖅᑎᑕᐅᑕᐃᓐᓇᕐᒪᑕ ᐱᕕᖃᕆᐊᖃᕐᒪᑕ 
ᐃᒪᓐᓇᑐᐃᓐᓇᖅ ᓴᖅᑭᕈᓐᓇᖏᒻᒪᑕ.  
 
ᑕᒪᓐᓇ ᑐᐊᕕᕆᓗᐊᕐᓗᒍᑦ ᐃᓱᒪᓕᐅᕈᑎᒋᓗᒍ 
ᓈᒻᒪᒐᔭᓐᖏᒻᒪᑦ. ᑖᒃᑯᐊ ᐃᓪᓗᓕᕆᔨᖅᔪᐊᒃᑯᑦ 
ᓈᒻᒪᔪᓂᑦ ᕿᒥᕐᕈᓚᖓᔪᐃᑦ ᑮᓇᐅᔭᐃᔭᕈᑎᒥᓂᒃ 
ᐊᓯᔾᔨᕆᐊᖃᖅᑐᓪᓗ ᐊᓯᔾᔨᐅᑕᐅᓗᑎᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑐᑐ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, 
ᒥᔅᑕ ᐸᐅᓗᓯ.  

ᒥᕐᖑᐃᓯᕐᕕᒃ ᐊᒻᒪ ᓄᓇᓂᑦ ᕿᓂᖅᑎᓂᑦ 
ᑕᑯᔭᒐᖃᕐᕕᒃ (ᐸᐅᓗᓯ) 

 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᐃᓕᖅᑯᓯᓕᕆᔨᒃᑯᑦ. 
 
ᐅᖃᖅᑏ, ᑖᒃᑯᐊ ᐊᐱᖅᑯᑎᒋᓚᐅᖅᑕᒃᑲ 
ᑲᑎᒪᔨᕋᓛᓄᑦ ᑕᓪᓕᒻᒥᐅᓚᐅᖅᑎᓪᓗᒍ. ᑖᓐᓇ 
Northwest Passage Park ᒥᕐᖑᐃᓯᕕᔅᓴᖅ 
ᐊᒻᒪᓗ ᐱᖅᑯᓯᓕᕆᕝᕕᔅᓴᖅ. 
 
ᑕᐃᒪ ᒥᕐᖑᐃᓯᕐᕕᑦᑕᖃᕐᒪᑦ ᐅᖅᓱᖅᑑᒥ ᑖᓐᓇ 
ᐱᓱᕝᕕᖃᖅᑐᖅ ᐊᒻᒪᓗ 9-ᓂᑦ ᑕᒪᒃᑯᓂᖓ 
ᐊᑎᕆᔭᐅᔪᓂᑦ ᓇᑉᐸᖅᕕᐅᓯᒪᓪᓗᓂ ᐅᖅᓱᖅᑑᒥ. 
ᑖᓐᓇ ᐅᖅᓱᖅᑑᒥ ᐱᖅᑯᓯᑐᖃᕐᕕᒃ ᐅᖃᐅᓯᐅᔪᖅ 
ᐃᓐᓇᒃᑯᕕᐅᒻᒪᑦ ᐊᒻᒪᑦᑕᐅᖅ 
ᐅᖃᐅᓯᖃᖅᑐᖃᖃᑦᑕᕐᒪᑦ Northwest Passage 
ᑕᑯᔭᒐᖃᕐᕕᒃ. ᑖᓐᓇ ᕼᐊᒻᒪᓚᒃᑯᑦ 
ᐊᓪᓚᕝᕕᖓᓃᑦᑐᖅ. 
 
ᓱᓇᒥᑦ ᐃᓪᓗᑕᖃᓐᖏᒻᒪᑦ ᑕᒪᒃᑯᓄᖓ 
ᐱᒻᒪᕆᐅᔪᓄᑦ ᑐᑭᓯᒋᐊᕈᑎᔅᓴᓄᑦ ᐱᑐᖃᕐᓄᑦ 
ᑕᑯᕕᐅᒍᓐᓇᕋᔭᖅᑐᓂᑦ.  
 
ᐅᖃᖅᑏᑦ, ᐊᐱᕆᔪᒪᒐᒃᑯ ᒥᓂᔅᑕ 
ᐊᐱᕆᔪᓐᓇᕐᒪᖔᖅ ᐊᖏᔪᖅᑳᖁᑎᒥᓂᒃ 
ᕿᒥᕐᕈᖁᓗᒋᑦ ᐋᖅᑭᓯᒐᔭᕐᒪᖔᑕ ᐱᖅᑯᓯᑐᖃᓕᕆᕕᒃ 
ᐱᖁᑎᑐᖃᕕᓕᔅᓴᒥᒃ ᑕᐃᑲᓂ 
ᐃᓕᓐᓂᐊᕈᑕᐅᓂᐊᕐᓗᓂ King William Island 
ᑕᒪᒃᑯᐊ ᐳᓚᕋᑦᑐᑦ ᐊᒥᓲᖃᑦᑕᓕᖅᑎᓪᓗᒋᑦ ᐊᒻᒪᓗ 
ᖃᐅᔨᓴᕆᐊᖅᑐᑦ ᐊᒥᓲᖃᑦᑕᓕᖅᑎᓪᓗᒋᑦ ᑕᐅᕙᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᐅᓗᓯ. 
ᒥᓂᔅᑕ ᐱᓕᕆᐊᓕᒃ ᐃᓕᖅᑯᓯᓕᕆᓂᕐᒧᑦ, 
ᐅᖃᐅᓯᓕᕆᓂᕐᒧᑦ, ᐃᓐᓇᑐᖃᓕᕆᓂᕐᒧᑦ, 
ᒪᒃᑯᑦᑐᓕᕆᓂᕐᒧᓪᓗ, ᒥᓂᔅᑕ ᓗᐃ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᕆᓵᕐᒪᑦ.  

ᑕᐃᒪ ᑕᒪᒃᑯᓄᖓᐃᓛᒃ ᐃᑲᔫᑎᖃᕈᓐᓇᕋᑦᑕ 
ᑕᑯᔭᕋᖃᕐᕖᑦ ᐱᓗᐊᓐᖑᐊᖅᑐᒥᑦ ᑕᒫᓂ ᓄᓇᕗᒻᒥ 
ᐱᑕᖃᐅᒐᓛᒻᒪᑦ 
 
ᑕᐃᒪ ᑐᒃᓯᕋᐅᑎᓂᓪᓘᓐᓃᑦ ᑎᑎᕋᒥᓪᓘᓐᓃᑦ 
ᕼᐋᒻᒪᓚᒃᑯᓂᓪᓘᓐᓃᑦ ᐊᓯᖏᓐᓂᓗ 
ᑲᑐᔾᔨᖃᑎᒌᑦᑐᑦᑕᖃᖅᐸᑦ ᑕᐃᑲᓂ ᐅᖅᓱᖅᑑᒥ. 
 
ᑕᐃᒪ ᑕᑯᔪᒪᑐᐃᓐᓇᖅᐳᖓ ᑕᒪᒃᑯᓂᖓ 
ᐃᑲᔪᖅᑕᐅᔪᒪᔾᔪᑎᒧᑦ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᐸᐅᓗᓯ.  
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᒥᓱᓂᑦ ᑐᑭᓯᒋᐊᕈᑎᔅᓴᐃᑦ ᐅᖅᓱᖅᑑᒥ ᐱᑕᖃᕐᖓᑦ 
ᑖᓐᓇ ᐱᔾᔪᑎᒋᓪᓗᒍ ᐊᒪᓐᓴᓐ ᐊᒻᒪᓗ 
ᐅᒥᐊᖅᑐᖃᑎᒋᓚᐅᖅᑕᖏᑦ ᑕᒪᐅᓇ 
ᐃᖏᕐᕋᓚᐅᖅᑐᑦ Northwest Passage-ᑯᑦ. 
ᑭᓯᐊᓂ ᑐᑭᓯᒋᐊᒍᑎᒃᓴᐃᑦ ᑕᑯᔅᓴᐅᓐᖏᓗᐊᕐᖓᑕ 
ᑖᓐᓇ ᐱᔾᔪᑎᒋᓪᓗᒍ Captain Sir John Franklin 
ᔭᒐᓚᐅᕐᓂᖓ.  
 
ᐅᒃᐱᕈᓱᒃᑲᒪ ᐅᖅᓱᖅᑑᖅ ᐱᑕᖃᖅᑐᔅᓴᐅᓂᖓᓂ 
ᑕᑯᔭᒐᖃᕐᕕᒻᒥ ᑖᒃᑯᐊ ᐃᓂᒋᓂᐊᖅᑕᖏᓐᓂ 
ᐱᖁᑎᑐᖃᐃᑦ ᐱᔾᔪᑎᖃᖅᑐᑦ ᑐᑭᓯᒋᐊᕈᑎᔅᓴᓂᑦ 
ᐃᓄᐃᑦ ᖃᓄᖅ ᐃᑲᔪᓚᐅᕐᓂᖏᓐᓂ. 
 
ᑖᓐᓇ ᒥᓂᔅᑕ ᐊᖏᖅᐹ ᑕᒪᓐᓇ ᐱᐅᒐᔭᕐᓂᖓᓂ 
ᐃᓕᖅᑯᓯᓕᕆᔨᒃᑯᑦ ᑕᑯᔅᓴᐅᑎᑦᑎᑉᐸᑕ ᑕᒪᑐᒥᖓ  

ᓄᓇᕗᒻᒥᐅᓂᑦ ᐊᒻᒪᓗ ᐳᓚᕋᑦᑐᓄᑦ 
ᑐᑭᓯᒋᐊᕐᕕᔅᓴᒥᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᐅᓗᓯ. 
ᒥᓂᔅᑕ ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑖᓐᓇ ᑭᐅᔾᔪᑎᒐ, 
ᐊᖏᖃᑎᒋᑦᑎᐊᖅᑕᕋ. ᐊᖏᖃᑎᒋᕕᔾᔪᐊᖅᑕᒋᑦ 
ᑭᓯᐊᓂ ᑐᒃᓯᕋᖅᑐᖃᖅᑎᓐᓇᒍ 
ᑎᑎᖅᑲᖅᑕᖃᖅᑎᓐᓇᒍ ᓇᓗᓇᓲᖑᒻᒪᑦ 
ᐱᔪᒪᔪᕕᓂᐅᒐᓗᐊᓂᑦ.  
 
ᑕᐃᒪ ᐱᓕᕆᐊᖃᑎᒋᑐᐃᓐᓇᕈᒪᒐᔭᖅᑕᒃᑲ ᑖᒃᑯᐊ 
ᐅᖅᓱᖅᑑᕐᒥᐅᑦ ᑕᒪᒃᑯᓂᖓ ᑕᑯᔭᒐᖃᕐᕕᒥᓪᓗ 
ᐊᓯᖏᓐᓂᓪᓗ ᐃᑦᑕᕐᓂᓴᕆᔪᑎᕈᔪᓐᓄᑦ 
ᐱᖓᔪᒍᒪᔪᐃᓐᓂᖅᐸᑕ, ᐅᑕᖅᑭᑐᐃᓐᓇᖅᐳᖓ 
ᐊᒻᒪᓗ ᑎᑎᖅᑲᒥᑦ ᖃᐃᑦᑐᑐᐊᖅᐸᑦ ᑕᒪᓐᓇ 
ᐊᐅᓚᔾᔭᑎᑕᐅᒍᓐᓇᖅᓯᐸᓵᖅᑐᑎᒍᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᑦ 
ᐃᓚᒋᐊᕈᑦ, ᒥᔅᑕ ᐸᐅᓗᓯ. 
 
ᐸᐅᓗᓯ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᐅᓇ 
ᑭᖑᓪᓕᖅᐹᕆᓂᐊᖅᑕᕋ ᒥᓂᔅᑕ ᖁᔭᓐᓇᒦᕈᒪᕙᕋ 
ᑭᐅᔪᓐᓇᕐᒫᖓ  ᑖᑉᑯᓄᖓ ᒥᔅᓵᓄᑦ. 
 
ᑕᐃᒪ ᐊᖏᕐᕋᐅᓕᕈᒪ ᐅᖅᓱᖅᑑᒥᑦ ᑖᒃᑯᐊ 
ᐅᖃᐅᓯᕆᔪᒫᕋᒃᑭᑦ ᑐᔅᓯᕋᐅᑎᓂᑦ ᐃᓪᓗᐊ 
ᖃᐃᖅᑯᔨᓗᖓ. ᑐᐊᖅᑎᑦᑐᓐᓇᕐᒫᖓ ᑕᐃᒪᐃᑦᑐᒥᑦ  

ᖁᔭᓐᓇᒦᖅᐳᖓ. ᖁᔭᓐᓇᒦᑦ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐸᐅᓗᓯ. ᖁᔭᓐᓇᒦᒃ 
ᒥᓂᔅᑕ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ Hudson Bay-ᒧᑦ, ᒥᔅᑕ ᕋᒻᐴᑦ. 
 
ᐊᐱᖅᑯᑦ 197 - 3(2): ᓄᓇᕗᑦ 

ᐃᒡᓗᓕᕆᔨᖅᔪᐊᒃᑯᑦ ᐃᖃᓗᓐᓂ ᓯᕐᓗᐊᒥᒃ 
ᓂᐅᕕᕐᓂᖓᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᒐ ᒥᓂᔅᑕᖓᓐᓄᑦ ᓄᓇᕗᒻᒥ 
ᐃᓪᓗᓕᕆᔨᖅᔪᐊᑯᓐᓄᑦ. 
 
ᐃᑉᐸᔅᓴᖅ ᒪᓕᒐᓕᐅᕐᕕᒻᒥ 
ᐃᓱᒪᖅᓴᖅᓯᐅᕈᑎᖃᓚᐅᕋᑦᑕ ᐃᓪᓗᓕᕆᔨᖅᔪᐊᒃᑯᑦ 
ᑐᒃᓯᕋᐅᑎᖓᓂᑦ $150,000 ᐊᒡᒍᖅᓯᒪᔪᓂ 
ᓂᐅᕕᕐᓂᐊᕐᓗᑎᑦ ᐃᖃᓗᓐᓂᑦ ᓯᕐᓗᐊᒃᓴᓂᑦ 
ᐃᓪᓗᓕᕆᔨᒃᑯᓐᓄᑦ ᐊᓪᓚᕕᔅᓴᖓᓂᓪᓗ ᓄᓇᕗᒻᒥ 
ᐃᓪᓗᓕᕆᔨᖅᔪᐊᒃᑯᑦ. ᒥᓂᔅᑕ ᑐᓴᖅᑎᑦᑎᓚᐅᕐᒪᑦ 
ᑖᒃᑯᐊ ᓯᕐᓗᐊᒃᓴᐅᑉ ᑕᒫᓃᒐᔭᕐᓂᖓᓂᑦ $5.5 
ᒥᓕᐊᓐ. 
 
ᑖᓐᓇ ᒥᓂᔅᑕ ᐅᖃᕈᓐᓇᖅᑳ ᖃᖓ ᑖᒃᑯᐊ ᒐᕙᒪᒃᑯᑦ 
ᑐᔅᓯᕋᓐᓂᐊᕐᒪᖔᑕ ᐊᒥᐊᒃᑯᖏᓐᓂᑦ ᑕᒫᓂ 2010-
2011 ᐱᖁᑎᖅᔪᐊᓕᕆᔾᔪᑎᓂᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᐃᓪᓗᓕᕆᓂᕐᒧᑦ ᐱᓕᕆᐊᖃᖅᑐᖅ, ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᑖᒃᑯᐊ ᐱᖓᓲᓕᖓᕙᓪᓚᐃᕋᑖᕐᖓᑕ  

ᐊᐱᖅᑯᑎᖏᑦ, ᐋᒥᑦᓯᒍᐳᒪ ᐃᖅᑲᐃᑎᑕᐅᓂᐊᖅᑯᖓ. 
 
ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᐃᑉᐸᔅᓴᖏᓛᖅ 
ᑲᑎᒪᓴᑐᐃᓐᓇᖅᑎᓪᓗᒋᑦ ᑖᒃᑯᐊ ᐊᑭᖏᓐᓂᑦ 
ᓄᑖᖑᓂᐊᖅᑐᑦ ᓯᕐᓗᐊᒃᓴᐅᑉ ᐊᓪᓚᕕᐅᓂᐊᕐᓗᓂᓗ 
$5.5 ᒥᓕᐊᓐᖑᓂᕋᓚᐅᕋᒃᑯ. ᐅᖃᖅᑏ, ᑕᐃᒃᑯᐊ 
ᐱᖁᑎᖅᔪᐊᓅᖓᔪᑦ ᐃᒪᓐᓇ ᑐᕌᒐᒃᓴᖃᖏᓇᑦᑕ 
ᓇᓗᓇᐃᖅᑕᐅᕌᓂᑉᐸᑕ ᑖᒃᑯᐊ ᑐᕌᕆᓂᐊᖅᑕᕗᑦ 
ᑮᓇᐅᔭᖅᑑᑎᒃᓴᐃᑦ ᑕᕝᕗᖓ ᐃᖃᓗᐃᑦ 
ᓯᓪᓗᐊᖅᓴᖓᓄᑦ. 
 
ᑕᒪᓐᓇ ᐋᖅᑭᓚᐅᖏᒻᒪᑦ ᐃᓱᒫᓘᑎᓂᑦ 
ᓴᖅᑭᑦᑐᖃᓚᐅᕐᖓᑦ, ᒫᓐᓇ ᑕᐃᒃᑯᐊ ᐃᓂᒋᔭᖓ 
ᐊᑦᑕᓇᖅᑐᖃᕐᖓᑦ. ᐃᖃᓗᐃᑦ ᐃᓪᓗᓕᕆᔨᖏᑕ 
ᓯᕐᓗᐊᖃᕐᕕᖓ ᐃᓛᒃ, ᓴᓇᕕᖓᑦ ᓴᓇᐅᓯᒪᔪᖅ 
ᑖᒃᑯᓄᖓ ᐃᖅᑲᓇᐃᔭᖅᑐᑦ ᐋᓐᓂᖅᑎᓪᓗᒋᑦ 
ᓇᓪᓕᐅᒃᑯᒫᓕᕆᔨᓂᑦ. ᑖᒃᑯᐊ 
ᐅᖃᐅᓯᒋᐊᖃᑲᐅᑎᒋᓚᐅᕋᑦᑎᒍᑦ. ᑖᒃᑯᐊ 
ᑲᒪᒋᔭᖃᕐᖓᑕ ᑕᒫᓂ ᑕᐅᓴᓐ ᐅᖓᑖᓂᑦ ᐃᓪᓗᓂᑦ. 
 
ᑕᐃᒪᐃᒻᒪᑦ ᑕᕝᕗᖓ ᐸᕐᓇᒍᑕᐅᓯᒪᖅᑲᐅᖏᑦᑐᖅ 
ᑖᒃᑯᐊ ᐃᓚᓕᐅᑎᖔᕈᒪᔭᕋᓗᐊᕗᑦ 
over-ᓯᒪᔭᕋᓗᐊᕗᑦ ᖃᑦᓯᑲᓪᓚᓐᓄᑦ ᐊᕐᕌᒍᓄᑦ. 
ᑕᐃᒪ $475,000-ᓂᑦ ᓇᓗᓇᐃᖅᓯᒍᓐᓇᓚᐅᖅᑐᒍᑦ 
ᑕᐃᒪᑦᑕᐅᖅ ᐊᓯᐊᑦᑕᖅ $4.75 ᒥᓕᐊᓐ 
ᓴᖅᑭᓂᐊᖅᑐᑦ ᐃᓪᓗᓕᕆᔨᖅᔪᐊᒃᑯᑦ 
ᑮᓇᐅᔭᒃᑯᕕᐊᓂᑦ ᐱᖁᑎᖅᔪᐊᓕᕆᔾᔪᑎᔅᓴᑎᓐᓂᑦ. 
 
ᑖᒃᑯᐊ ᑯᐊᐳᕆᓴᒃᑯᑦ ᐊᑐᕐᓂᐊᖅᐸᑕ ᓇᓪᓕᐊᓐᓂᑦ 
ᐱᖁᑎᖅᔪᐊᓕᕆᔾᔪᑎᓂᑦ ᑐᓴᖅᑎᑦᑎᓚᐅᕐᓗᓂ  

ᑭᓯᐊᓂ ᒪᓕᒐᓕᐅᕐᕕᒻᒨᕋᔭᖅᑐᖅ ᑎᑎᕋᕐᓗᓂ. ᑖᒃᑯᐊ 
ᐊᖏᖅᑕᐅᓚᐅᕐᒪᑕ ᑎᑎᖅᑲᖅᑖᖅᑐᐃᓐᓇᐅᓂᐊᖅᑐᑦ 
ᑐᐊᕕᐊᕆᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖁᔭᓐᓇᒦᖅᑲᕋ ᓇᓗᓇᐃᖅᓯᕋᑖᕐᖓᑦ. ᑖᓐᓇ ᒥᓂᔅᑕ 
ᐅᖃᕈᓐᓇᑲ ᖃᓄᐃᓘᓲᖑᒻᒪᖔᑕ. ᒥᓂᔅᑕ ᑐᑐ, 
ᖃᓄᖅ ᐃᓕᖅᑯᓯᖃᓲᖑᒻᒪᖔᑕ ᓯᕐᓗᐊᑖᓂᕐᒧᑦ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑏ. ᐅᖃᖅᑏ, ᑖᓐᓇ ᖃᐅᔨᒪᑦᑎᐊᖅᑐᖅ 
ᒪᓕᒐᓕᐅᖅᑎ ᑕᒪᒃᑯᐊ ᐊᑭᑐᔫᑎᑦ ᐱᓕᕆᐊᖑᔪᑦ 
ᓄᓇᓕᓐᓂ ᐃᒡᓗᓕᕆᔨᒃᑯᓐᓂᓘᓐᓃᑦ 
ᐱᔭᕆᐊᖃᖅᑐᒋᒍᑎᒃ ᓄᑖᒥᓪᓘᓐᓃᑦ ᐊᓪᓚᕕᒻᒥᒃ 
ᓯᕐᓗᐊᓴᒻᒥᓘᓐᓃᑦ ᑕᒪᒃᑯᐊ ᑐᓂᔭᐅᖃᑦᑕᓲᑦ 
ᐊᓪᓚᕝᕕᖏᓐᓄᑦ ᐊᕕᑦᑐᖅᓯᒪᔪᓂ ᕿᑎᒻᒥᐅᓃᑉᐸᑦ 
ᑭᕙᓪᓕᕐᒥ ᕿᑭᖅᑖᓗᒻᒥᓘᓐᓃᑦ. ᐊᒻᒪᓗ ᑕᕝᕗᖓ 
ᐃᓚᓕᐅᔾᔭᐅᓪᓗᑎᒃ ᐊᑭᑐᔪᖅᑐᕈᑎᒃᓴᓕᒫᓄᑦ 
ᐊᑐᖅᑐᒃᓴᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᖁᔭᓐᓇᒦᒃ ᒥᔅᑕ ᕋᒻᐴᑦ. 
 
ᐊᐱᖅᑯᑦ 198 - 3(2): ᐃᑯᒻᒪᑎᑦ ᐸᕐᓇᐅᑎᐅᑉ 

ᖃᓄᐃᓕᖓᓂᖓ (ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᐱᖅᑯᑎᖃᕈᒪᔪᖓ ᐆᒻᒪᖅᑯᑎᓕᕆᔨᒃᑯᓐᓄᑦ, ᓗᐊᓐ 
ᑯᓱᒐᕐᒧᑦ. 
 
ᑕᐃᒪᐃᓛᒃ ᑐᓴᖃᑦᑕᓕᕋᑦᑕ ᐱᓇᓱᐊᕈᓰᓐᓂᒃ 
ᒪᕐᕉᓐᓂᒃ ᓄᓇᕗᑦ ᑭᒡᒐᑐᖅᑕᐅᓂᐊᓚᐅᕐᒪᑦ ᓯᓚᐅᑉ 
ᓱᕐᕋᕝᕙᓪᓕᐊᓂᖓᓄᑦ ᑰᐸᓐᕼᐊᐃᒐᓐᒥ ᐊᒻᒪᓗ 
ᒥᓂᔅᑕ ᐅᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥ 
ᒐᕙᒪᒃᑯᑦ ᐃᑯᒻᒪᑏᑦ ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᒍᑎᖓᓐᓂᒃ. 
 
ᐅᖃᖅᑏ, ᒪᑉᐱᒐᖓᓂ 14-ᒥ ᐃᑯᒻᒪᑏᑦ ᐆᒻᒪᖅᑯᑏᑦ 
ᐸᕐᓇᒍᑎᖏᓐᓂ ᓇᓗᓇᐃᖅᓯᔪᑦ ᐃᒪᐃᓕᖓᔪᑦ: 
“ᓄᓇᕗᑦ ᒐᕙᒪᒃᑯᖏᑦ ᐊᐅᓚᔾᔭᐃᕙᓪᓕᐊᓂᐊᖅᑐᑦ 
ᓄᓇᕗᒻᒥᐅᓂᑦ ᓂᐅᕕᖃᑦᑕᖁᓪᓗᒋᑦ 
ᐆᒻᒪᖅᑯᑎᑐᓗᐊᓐᖏᑦᑐᓂᑦ ᓄᓇᓯᐅᑎᓂᑦ.” 
 
ᑖᓐᓇ ᓇᓗᓇᐃᖅᓯᒍᓐᓇᖅᑳ ᖃᓄᓪᓚᕆᒃ 
ᓂᐅᕕᖃᑦᑕᕈᓐᓇᕐᓂᐊᕐᒪᖔᑕ ᓄᓇᓯᐅᑎᓂᑦ 
ᑕᒪᒃᑯᓂᓐᖓ ᐊᑐᓗᐊᓐᖏᑦᑐᓂᑦ 
ᐅᖅᓱᖅᑕᓗᐊᓐᖏᑦᑐᓂᓪᓗ ᖃᒧᑕᐅᔭᓂᑦ 
ᐅᒥᐊᓂᓪᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᒥᓂᔅᑐ 
ᐱᓕᕆᐊᓕᒃ ᐆᒻᒪᖅᑯᑎᓕᕆᓂᕐᒧᑦ, ᒥᓂᔅᑕ ᓗᐊᓐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᒥᔅᑐ ᓂᖏᐅᖓᓐ 
ᑖᑉᓱᒥᓐᖓ ᐊᐱᖅᑯᑎᑦᑎᐊᕙᒻᒪᕆᐊᓗᒻᒥᖏᓛᒃ 
ᐊᐱᕆᒻᒪᑦ, ᕿᓂᕆᐊᖃᓕᖅᑐᑕ ᓱᓇᓂᒃ 
ᐅᖅᓱᖅᑐᓐᖏᓐᓂᖅᓴᐅᔪᓂᑦ 
ᐃᑭᑦᑕᖅᑐᖅᑐᓐᖏᓐᓂᖅᓴᐅᔪᓂᑦ, ᑖᓐᓇ ᑕᕝᕗᖓ 
ᐊᑕᒻᒪᕆᒻᒪᑦ. ᑕᐃᑲᓂᓗ ᐅᖃᐅᓯᕆᔭᖓᑕ ᐃᓗᐊᓂ 
ᐅᖃᖅᓯᖅᒪᒻᒪᑦ ᑕᒪᓐᓇ ᕿᒥᕐᕈᔭᕆᐊᖃᕐᓂᑉᑎᓐᓂᒃ 
ᖃᓄᖅ ᑕᒪᒃᑯᓂᖓ ᐅᖅᓱᖅᑐᖅᑐᓂᓪᓗ 
ᐃᑭᑦᑕᖅᑐᖅᑐᓂᓪᓗ ᐊᑐᓐᖏᓐᓂᖅᓴᐅᔪᓐᓇᕐᒪᖔᑉᑕ. 
 
ᑕᐃᒪᓐᓇ ᑎᑎᕋᖅᓯᒪᒐᓗᐊᖅᑎᓪᓗᒍ ᑖᑉᓱᒪᑉ 
ᐃᕐᕋᕕᖏᑦ ᐃᓗᓕᖏᑦ ᖃᓄᖅ ᑕᒪᓐᓇ  

ᐱᒋᐊᕐᓂᐊᕐᒪᖔᑉᑎᒍ ᓱᓕ 
ᐃᓱᒪᖅᓴᖅᓯᐅᕈᑎᒋᒐᑉᑎᒍ ᐱᑕᖃᕋᓗᐊᖅᑎᓪᓗᒍᓕ 
ᓲᕐᓗ ᓇᒻᒥᓂᖅ ᐃᒡᓗᖃᖅᑐᑦ ᑕᒪᒃᑯᓂᓐᖓ 
ᐸᓂᖅᓰᔾᔪᑎᓂᓪᓗ ᖁᐊᖅᓰᕕᓐᓂᓪᓗ 
ᐃᑭᑦᑕᖅᑐᖅᑐᓐᖏᓐᓂᖅᓴᐅᔪᓂᑦ ᓂᐅᕕᕌᖓᑕ 
ᐅᑎᐅᕐᕕᐅᖃᑦᑕᕐᒪᑕ. ᑕᐃᒪᓐᓇᐃᑦᑐᖅᑕᖃᓐᖏᒻᒪᓪᓕ 
ᑕᒪᒃᑯᓄᖓ ᓄᓇᒃᑰᕈᑎᑖᖅᐸᒃᑐᓄᓪᓗ 
ᓯᑭᑑᖅᑖᖅᐸᒃᑐᓄᑦ ᕼᐋᓐᑕᑖᖅᐸᒃᑐᓄᑦ. ᑕᒪᓐᓇ 
ᖃᓄᖅ ᑕᐃᒪᓐᓇᐃᑦᑐᕐᓚᐅᔪᓐᓇᕐᒪᖔᖅ ᖃᓄᖅ 
ᐋᖅᑭᐅᒪᓇᔭᕐᒪᖔᖅ ᕿᒥᕐᕈᓇᓱᒃᑕᕗᑦ ᒫᓐᓇ. 
ᖁᕕᐊᓇᕋᔭᖅᐸᑦ ᓲᕐᓗ ᐃᓱᒪᖅᓴᖅᓯᐅᖅᓯᒪᔪᖃᖅᐸᑦ 
ᖃᓄᖅ ᐱᑦᑎᐊᕋᔭᕐᒪᖔᑦ ᐅᖃᐅᔾᔭᐅᔪᓐᓇᕈᑦᑕ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑐ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. 
ᐅᔾᔨᕆᒐᓗᐊᖅᑐᖓ ᒥᓂᔅᑑᑉ ᑭᐅᔾᔪᑎᒋᔭᖓᓂᒃ. 
 
(ᑐᓵᔨᑎᒍᑦ) ᒐᕙᒪᒃᑯᑦ ᐆᒻᒪᖅᑯᑎᓕᕆᓂᕐᒧᑦ 
ᐸᕐᓇᒍᑎᖓᑦ ᓇᓗᓇᐃᖅᓯᓯᒪᒻᒥᒻᒪᑕ ᒐᕙᒪᒃᑯᒡᒎᖅ 
ᐃᓱᒪᖅᓴᓯᐅᖅᓯᒪᒻᒪᑕ ᓴᖅᑮᕙᓪᓕᐊᓂᕐᒧᑦ 
ᐊᑭᓖᔾᔪᑕᐅᕙᓐᓂᐊᖅᑐᓂᑦ ᑎᑎᕋᖅᑖᓂᖏᓐᓄᑦ 
ᒪᓕᓪᓗᒍ ᐊᐅᓚᐅᑎᖏᑦ ᓄᓇᓯᐅᑏᑦ. ᓄᓇᕗᑦ 
ᒐᕙᒪᒃᑯᖏᑦ ᑕᐃᒫᒃ ᐃᓱᒪᕚᑦ, ᐊᒻᒪᓗ ᖃᖓ 
ᑕᒪᓐᓇ ᓴᖅᑭᑕᐅᒐᔭᖅᑲ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. ᒥᓂᔅᑐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ ᑖᑉᓱᒥᓐᖓ 
ᐊᐱᕆᒐᕕᑦ. ᑖᓐᓇᐃᓛᒃ ᑕᒪᒃᑯᐊ ᑕᒪᕐᒥᒃ 
ᕿᒥᕐᕈᔭᐅᒻᒪᑕ ᓇᓗᓇᐃᑦᑎᐊᕈᓐᓇᖅᓯᑐᐊᖅᐸᑕ 
ᑖᑉᑯᐊ ᖃᑯᒍ ᒪᓕᑦᑕᐅᔭᕆᐊᖃᓕᕋᔭᕐᒪᖔᑕ 
ᓇᓗᓇᐃᖅᓯᔪᒫᖅᑐᒍᑦ. ᑭᓯᐊᓂ ᒫᓐᓇ 
ᕿᒥᕐᕈᑐᐃᓐᓇᖅᑕᕗᑦ ᑕᒪᒃᑯᐊ ᑖᑉᓱᒪ ᐃᓗᐊᓃᑦᑐᑦ 
ᐅᖃᐅᓯᕆᖓᑕ ᓇᓛᒍᑦ. ᖁᔭᓐᓇᒦᒃ ᐅᖃᖅᑎᑉᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑐ ᓂᖏᐅᖓᓐ. 
 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐅᖃᖅᑏ, ᐃᒫᒃ ᒥᓂᔅᑕᐅᔪᓖᒪᑦᑎᐊᑲᓴᐃᑦ ᑕᕝᕙᓂ 
ᐆᒻᒪᖅᑯᑎᓕᕆᓂᕐᒧᑦ ᑐᕌᖓᔪᒥᑦ ᐱᓕᕆᐊᖃᕐᖓᑦ?  
 
ᐆᒃᑑᑎᒋᓗᒍ ᓯᕗᓕᖅᑎ ᑲᒪᑦᑕᖅᑯ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᓪᓚᕝᕕᖓᓐᓄᑦ 
ᐆᒻᒪᖅᑯᑎᓕᕆᓂᕐᒧᑦ, ᐆᒻᒪᖅᑯᑎᓕᕆᓂᕐᒧᑦ 
ᒥᓂᔅᑕᐅᔪᖅ ᒪᑯᓄᖓ ᐅᖅᓱᐊᓗᓐᓄᑦ 
ᐃᓐᓇᒻᒪᕆᐅᔪᓄᑦ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 
ᑕᐃᒃᑯᓄᖓ ᐅᖅᓱᐊᓗᓐᓄᑦ ᓂᐅᕕᖅᑕᐅᔪᓄᑦ 
ᐅᑎᖅᑐᔅᓴᓄᑦ ᐊᖑᓇᓱᑦᑎᓐᓄᑦ. ᒐᕙᒪᒃᑯᑦ 
ᕿᒥᕐᕈᓯᒪᕚᑦ ᖃᐅᔨᓴᕈᓐᓇᕋᔭᕐᒪᖔᑕ ᑕᒪᒃᑯᐊ 
ᑲᒪᒋᔭᐅᔭᕆᐊᓖᑦ ᐆᒻᒪᖅᑯᑎᓕᕐᒦᒍᒪᔪᑦ 
ᐊᑕᐅᓯᕐᒦᖔᖅᔫᒥᓂᐊᕐᖓᑕ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᑕᐃᒪᓐᓇᐃᓛᒃ 
ᐃᑭᑦᑕᖅᑐᓂᒡᒎᖅ ᑕᒪᒃᑯᓂᖓ ᐊᑐᓗᐊᖅᑕᐃᓕᒪᓂᖅ 
ᓯᐊᒻᒪᒋᐊᔭᑦᑐᐊᓘᒻᒪᑦ ᐊᔾᔨᒌᓐᖏᑦᑐᓄᑦ ᑎᒥᐅᔪᓄᑦ. 
ᑕᒪᓐᓇ ᐅᖃᐅᓯᕆᕙᓪᓕᐊᒐᓗᐊᖅᑕᕗᑦ ᖃᓄᖅ 
ᐋᖅᑭᒃᑲᓐᓂᕈᓐᓇᕐᒪᖔᖅ ᑕᒡᕙᓂ ᒐᕙᒪᐅᑎᓪᓗᑕ. 
ᑕᐃᒪᓐᓇ ᓯᐊᒪᔪᑐᖃᐅᖕᒪᑦ ᖃᓄᖅ ᐅᖃᐅᓯᕆᔭᖓᑕ 
ᒥᒃᓵᓄᑦ ᐊᑕᐅᓯᔾᔫᒥᒧᑦ ᐃᖏᕐᕋᔪᓐᓇᕐᒪᖔᑦ 
ᐱᓕᕆᐊᕆᓇᓲᔭᕋᓗᐊᕐᒥᔭᕗᑦ, ᐅᖃᖅᑎᑦᑎᔩ.   
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐱᖓᔪᐊᑦ ᑭᖑᓪᓕᖅᐹᖑᓪᓗᓂᓗ ᐃᓚᒋᐊᕈᑦ, ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᓐᓇ ᒥᓂᔅᑕᐅᔪᖅ ᑲᒪᒋᔭᖃᕐᒥᒻᒪᑦ ᓄᓇᕗᑦ 
ᒐᕙᒪᒃᑯᖏᑦᑕ ᐅᖅᓱᐊᓗᑖᕐᓂᕆᕙᑦᑕᖓᓂ 
ᐊᕐᕌᒍᑕᒫᖅ. ᒥᓂᔅᑕᐅᔪᖅ ᐅᖃᕈᓐᓇᖅᐹ ᑕᐃᒃᑯᐊ 
ᐅᖅᓱᐊᓗᑦᑖᕐᕕᐅᕙᑦᑐᑦ ᓄᓇᓕᖅᔪᐊᖑᔪᓂᑦ 
ᓯᓚᑎᑦᑎᓐᓂᑦ ᑕᐃᒃᑯᐊ ᐃᒫᒃ ᐊᕙᑎᑦᑎᓐᓄᑦ 
ᑲᒪᑦᑎᐊᖃᑦᑕᓂᕐᒧᑦ 
ᓇᓗᓇᐃᒃᑯᑕᖅᑖᖅᓯᒪᒐᓗᐊᕐᒪᖔᑕ? ᖁᔭᓐᓇᒦᒃ, 
ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᖁᔭᓐᓇᒦᒃᑕᐅᖅ ᑖᒃᓱᒥᖓ ᐊᐱᕆᒐᕕᑦ. ᑖᒃᑯᐊ 
ᐅᖅᓱᐊᓗᒃᑖᕆᖃᑦᑕᖅᑕᕗᑦ, ᖃᐅᔨᒪᔭᑉᑯᓪᓕ ᐄ 
ᑖᒃᑯᐊ ᑕᒫᓐᖓᒥᐊᖅᑕᐅᖅ ᐅᖅᓱᐊᓗᖕᓂᐊᕐᒥ 
ᐱᓇᓱᖃᑦᑕᖏᒻᒥᒐᑉᑕ ᐅᖅᓱᐊᓗᒃ 
ᐱᐅᓂᖅᐹᖑᑎᒋᐊᖅᖢᒍ ᑲᓇᑕᒥ ᐊᒡᓛᒃ, 
ᐅᖅᓱᐊᓗᒃᑖᕋᓱᐊᕋᑦᑎᒍᑦ ᐅᖅᓱᑖᕆᓪᓗᑎᒍᓪᓗ. 
ᑖᒃᑯᐊ ᑲᓇᑕᒥ ᐅᖅᓱᖅᑖᕆᖃᑦᑕᖅᑕᕗᑦ 
Woodworks-ᑯᓐᓂ ᑕᒪᐅᖓ ᕿᑭᖅᑖᓗᖕᒧᓪᓗ 
ᑭᕙᓪᓕᕐᒧᓪᓗ ᑐᕌᖓᓲᖑᑉᓗᑎᑦ ᐊᒻᒪᓗ ᑕᐅᕙᒃᑯᐊ 
ᕿᑎᕐᒥᐅᑦ ᐅᖅᓱᖏᑦ ᐅᖅᓱᐊᓗᖏᓪᓗ NTCL-
ᑯᑎᒍᑦ ᓂᐅᕕᖅᑕᐅᓲᖑᖕᒥᖕᒪᑕ ᐅᖅᓱᐊᓗᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 
ᒥᔅᑕ ᓂᓐᖓᖅ.  
 
ᐊᐱᖅᑯᑦ 199 - 3(2): ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᓴᓐᖏᓂᕆᔭᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ ᐊᑖᓂ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔭᕋ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᒥᓂᔅᑕ ᓗᐃ 
ᑕᐹᖅᔪᒃ. 
 
ᒪᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ 
ᓂᕈᐊᖅᑕᐅᓲᖑᖕᒪᑕ ᑲᑎᒪᔨᖃᖃᑦᑕᕐᒪᑕ ᓄᓇᓕᖕᓂ 
ᐊᒻᒪᓗ ᐃᓛᓐᓂ ᓴᓐᖏᓂᕐᒥᓂᒃ 
ᓂᕈᐊᖅᑕᐅᓯᒪᓪᓗᑎᑦ ᑖᔅᓱᒪ Education Act- 
ᖃᓪᓗᓈᑎᒍᑦ ᒪᓕᒐᖅᔪᐊᑉ ᐊᑖᓂ 
ᑐᓂᔭᐅᓯᒪᕙᒃᑲᓗᐊᖅᖢᑎᑦ. 
 
ᐃᓛᓐᓂᒃ ᐃᓚᖏᑦ ᖁᒃᓴᓱᒃᓴᕋᐃᓐᓂᖅᓴᐅᕙᖕᒪᑕ 
ᓴᓐᖏᓂᕐᒥᓂᒃ ᐊᑐᕈᓐᓇᕋᓗᐊᖅᖢᑎᒃ. ᑕᐃᒪᓕ 
ᐊᐱᕆᔪᒪᔭᕋ ᐆᒥᖓ, ᑕᐃᒪᖃᐃ ᑰᒑᖅᔪᖕᒥᐅᑦ 
ᐃᓕᓐᓂᐊᖅᑐᓕᕆᔨᒃᑯᖏᑦ ᑕᒪᑐᒪ Education  

Act-ᒥᒃᓵᓄᑦ ᓇᐃᒡᓕᒋᐊᖅᓯᒪᒐᓗᐊᖅᖢᒍ 
Summary ᓴᓐᖏᓂᕐᒥᓂᒃ ᖃᓄᐃᓕᐅᕈᓐᓇᕐᒪᑕ 
ᓄᓇᓕᐅᑉ ᐃᓗᐊᓂ?  
 
ᖃᓄᖅ ᐃᓕᓐᓂᐊᖅᑎᑦᑎᔩ ᓴᓐᖏᓂᖃᖅᐸᑦ 
ᐃᓱᒪᑕᖓᑦ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 
ᖃᓄᖅ ᐱᔪᓐᓇᖅᑎᒋᕙᑦ ᑲᑎᒪᔨᐅᓂᑎ ᐊᑐᕐᓗᒍ 
ᐊᒻᒪᓗ ᐊᖓᔪᖅᑳᖅ ᖃᓄᖅ ᓇᓃᑉᐸᑦ ᑕᒪᑐᒧᖓ? 
 
ᑎᑭᑦᑐᖃᕈᓐᓇᖅᐳᖃᐃ ᕿᑎᕐᒥᐅᓂᓪᓘᓐᓃᑦ 
ᐅᕝᕙᓘᓐᓃᑦ ᒐᕙᒪᒃᑯᓐᓃᓐᖔᖅᑐᒥᑦ 
ᐃᓕᓐᓂᐊᖅᑎᑕᐅᑲᓐᓂᖁᓪᓗᒋᑦ? 
ᐃᓕᓯᒪᓐᖏᓗᐊᖅᑐᑦ ᐃᓱᒪᓐᖏᒃᑲᓗᐊᖅᑐᖓ 
ᖃᐅᔨᒪᔾᔫᒥᖁᓪᓗᒋᑦ ᓴᓐᖏᓂᕐᒥᓂᒃ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᓗᐃ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᖓᔪᓐᖑᐊᕆᕙᓚᐅᖅᑕᕋ ᔮᓐ ᓂᓐᖓᖅ ᐊᑯᓪᓕᕐᒧᑦ. 
 
ᐃᓛᒃ ᑖᒃᑯᐊ ᑕᐃᒪ ᐊᐅᔭᖏᓛᖅ ᐅᑭᐊᔅᓵᐸᓗᒃ 
ᑲᑎᒪᔭᖅᑐᖃᓚᐅᖅᓯᒪᒻᒪᑕ ᑕᒪᐅᖓ ᐃᓕᓐᓂᐊᕐᕖᑦ 
ᐊᖏᔪᖅᑳᖏᓐᓄᑦ Principals ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᐃᒃᓯᕙᐅᑕᖏᑦ 
ᑕᒪᐅᖓ ᐃᓕᓐᓂᐊᕆᐊᖅᓯᓐᓈᑦ 
ᑲᑎᒪᔭᖅᑐᓯᓐᓈᓚᐅᖅᓯᒪᒻᒪᑕ ᖃᓄᐃᑦᑐᒥᑦ ᑖᓐᓇ 
ᐃᓕᓐᓂᐊᖅᑐᓕᕆᓂᖅ ᒪᓕᒐᒃᓴᑦᑖᓵᖅ 
ᓂᕆᐅᒋᔭᐅᒍᓐᓇᓂᐊᕐᒪᖔᑦ.  

ᑕᒪᒃᑯᐊ ᓲᕐᓗ ᐱᓕᕆᐊᕆᓇᓱᓪᓚᕆᒃᑲᑦᑎᒍ 
ᑕᒪᑐᒪᓂ ᐅᑭᐅᖑᔪᒥ 2010 ᑕᒪᒃᑯᐊ ᓲᕐᓗ 
ᑭᓪᓕᓯᓂᐊᕐᓂᐊᕋᑕ 
ᑐᓴᐅᒪᑎᑦᑎᕙᓪᓕᐊᒐᓱᓐᓂᐊᕋᑦᑕ. ᐅᑯᐊ 
ᐱᓗᐊᓐᖑᐊᖅᑐᒥ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᕈᑎᖏᑦ ᖃᓄᖅ 
ᐊᐅᓚᑕᐅᔭᕆᐊᖃᕆᐊᔅᓴᖏᓐᓂᑦ ᐊᒻᒪᓗ 
ᐃᓅᖃᑎᒌᑦᑎᐊᕐᓂᖅ ᐃᓕᓐᓂᐊᓂᕐᒧᑦ ᖃᓄᐃᒻᒪᖔᑦ 
ᐊᒻᒪᓗ ᖃᓪᓗᓈᑐᓪᓗ ᐃᓄᑦᑐᓪᓗ 
ᐃᓕᓐᓂᐊᖅᑐᖃᕐᓂᐊᑎᓪᓗᒍ ᖃᓄᐃᑦᑐᒥᑦ 
ᓂᕆᐅᒋᔭᐅᒻᒪᖔᖅ.  
 
ᐅᓇ ᐊᐱᖅᑯᑎᒋᓗᐊᖅᑰᕐᒪᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᖃᓄᖅ 
ᐊᐅᓚᓂᖃᕋᔭᖅᐸᑦ ᐱᔪᓐᓇᓂᖃᕋᔭᕐᒪᖔᑕᓗ? ᑕᐃᒪ 
ᐅᑭᐅᖑᔪᒥᑦ ᑕᒪᑐᒪᓂ 2010-ᒥᑦ ᑕᒪᓐᓇ 
ᐃᓕᓐᓂᐊᖅᕕᓕᒫᑦ ᑕᐃᒫᒃ ᖃᐅᔨᔭᐅᒐᓱᓐᓂᐊᕐᒪᑕ 
ᐅᐸᖃᑦᑕᖅᑕᐅᓗᑎᓪᓗ. ᑕᒪᓐᓇ ᐊᕐᕌᒍᓄᑦ 
ᐱᖓᓱᓄᑦ ᒪᓕᒐᒃᓴᖅ 
ᐊᑐᓕᖅᑎᑕᐅᕙᓪᓕᐊᒐᓱᓐᓂᐊᕋᑦᑎᒍ ᑕᒪᒃᑯᐊ ᑕᐃᒪ 
ᐋᖅᑭᓱᖅᓯᒪᒻᒪᑕ ᓇᓪᓕᐊ ᑲᒪᒋᖃᑦᑕᓂᐊᕐᒪᖔᑦᑎᒍ 
ᐊᒻᒪᓗ ᐃᓱᒪᓇᖅᑑᒐᓗᐊᖅᑐᖅ. 
 
ᑕᒪᓐᓇᐃᓛᒃ ᐃᓄᑦᑐ ᐅᖃᐅᓯᖅ ᒪᓕᒐᐅᓕᖅᑎᓪᓗᒍ 
ᐃᓕᓐᓂᐊᖅᑐᓕᕆᓂᕐᓗ ᒪᓕᒐᐅᓕᖅᑎᓪᓗᒍ ᐊᒻᒪᓗ 
ᑕᒪᒃᑯᐊ ᐃᓕᓴᐅᑎᔅᓴᐃᑦ ᐋᖅᑭᓱᑦᑕᐅᔭᕆᐊᖃᖅᑐᑦ 
ᐱᔭᕆᐊᑐᒐᔭᖅᑐᕈᓘᒻᒪᑦ. ᑕᒪᓐᓇ ᖃᐅᔨᒪᔭᕗᑦ 
ᑐᒃᓯᕌᖑᓯᒪᔪᑦ ᐊᒻᒪᓗ ᐅᑭᐅᒥ ᑕᒪᑐᒪᓂ ᑕᐃᒪ 
ᑲᒪᒋᒋᐊᕋᓱᓐᓂᐊᖅᑕᕗᑦ ᐃᓕᓐᓂᐊᖅᑐᓕᕆᔩᑦ 
ᑐᑭᓯᑎᒃᑲᓐᓂᕋᓱᐊᕐᓗᒋᑦ ᖃᓄᐃᑦᑐᓂᑦ 
ᐱᔭᔅᓴᖃᕐᒪᖔᑕ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒥᓂᔅᑕ 
ᐊᒃᓱᐋᓗᒃ ᖁᔭᓐᓇᒦᖅᐸᕋ ᑭᐅᒻᒪᑦ. ᓲᕐᓗ 
ᑐᓴᓚᐅᖅᓯᒪᒐᑉᑕ ᑰᒑᖅᔪᒻᒥ ᐃᓕᓐᓂᐊᖅᑐᖅ  

ᐃᓐᓇᐅᓗᐊᓕᕈᓂ ᖃᓄᖅ ᐃᓇᐅᓗᐊᓕᕈᓂ 
ᐃᓕᓐᓂᐊᕋᔭᓐᖏᓛᖅ ᐃᓕᓐᓂᐊᕋᔭᖅᐸᓘᓐᓃᑦ 
ᐃᒪᓐᓇ ᐊᐱᕆᔪᒥ ᑐᓴᓚᐅᕋᑦᑕ. 
 
ᐊᒻᒪᓗᑦᑕᐅᖅ ᑐᓴᓚᐅᕆᓪᓗᑕ 
ᐃᓕᓐᓂᐊᕆᐊᖅᑐᖃᑦᑕᓐᖏᓗᐊᖅᐸᓐᖒᖅ ᑕᕝᕙᓂ 
ᐅᑭᐅᒥ ᐊᑐᖅᑐᒥ ᑕᐃᒪ ᐃᓗᐊᓂ ᐃᓕᓐᓂᐊᕐᓂᖅ 
ᐊᔪᓕᕐᓂᐊᖅᖢᓂ ᓈᓚᓐᖏᑐᐊᖅᐸᑦ 
ᓈᓚᓐᖏᓗᐊᑐᐊᖅᐸᑦ. ᑰᕌᖅᔫᑉ ᐃᓗᐊᓂ 
ᐃᓕᓐᓂᐊᕐᓂ ᐊᔪᓕᕐᓂᐊᖅᖢᓂ ᑭᓯᐊᓂ ᑕᐅᕗᖓ 
ᐊᓯᐊᓄᑦ ᐃᓕᓐᓂᐊᑲᓐᓂᕈᒪᓗᓂ. ᑕᒪᓐᓇ 
ᓈᒻᒪᓗᐊᖅᑑᔮᓐᖏᒻᒪᑦ.  
 
ᐃᒪᐃᖃᑦᑕᕋᑦᑕ ᐃᓄᑦᑎᒍᑦ ᑕᒪᑉᑕᖃᐃ, ᐅᕙᖓ 
ᓇᓗᓐᖏᓂᖅᓴᐅᔪᒪᓪᓗᖓ ᐃᓱᒪᖓ ᑕᐃᓐᓇᑦᑕᐅᖅ 
ᐅᕙᓐᓂ ᓇᓗᓇᓐᖏᓂᖅᓴᐅᔪᒪᓪᓗᓂ 
ᑕᐃᒪᓐᓇᐃᓕᐅᓕᕌᖓᑕ ᐋᖅᑭᓯᓂ 
ᐊᔪᓕᖅᑰᖃᑦᑕᕐᒪᑕ. 
 
ᑎᑭᑦᑐᖃᓪᓚᑖᕐᓂᐊᕋᓗᐊᖅᐳᖃᐃ ᑰᒑᖅᔪᒻᒧᑦ 
ᑕᕝᕙᓂ 2010-ᖑᓂᐊᖅᑐᒥ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑕᐹᖅᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᐊᐱᕆᓵᖅᑐᖅ. ᒪᕐᕉᓐᓂᒃ ᐊᐱᕆᖅᑑᔨᒋᓪᓗᒍ. 

ᐅᓇ ᓯᕗᓪᓕᕐᒥ ᐊᐱᖅᑯᑎᒋᓵᖅᑕᖓ 
ᐃᓐᓇᐅᓗᐊᓕᑐᐊᕈᓂ ᑕᐃᑲᓂ ᐃᓕᓐᓂᐊᕕᓐᓃᑦᑑᑦ 
ᐃᓕᓐᓂᐊᕕᓐᓃᑦᑕᕆᐊᖃᓐᖏᓛᑦ? ᑖᓐᓇ ᓄᑖᖅ 
ᒪᓕᒐᖅ ᐃᓕᓐᓂᐊᖅᑐᓕᕆᓂᕐᒧᑦ ᓇᓗᓇᐃᖅᓯᓯᒪᔪᖅ 
ᑖᓐᓇ ᐃᓕᓐᓂᐊᕈᓐᓇᖅᑐᖅ 21-ᓂᑦ ᐊᕐᕌᒍᖓ 
ᓇᓪᓕᐅᑎᓚᐅᖅᑳᑎᓐᓇᒍ, ᖃᓄᑭᐊᖅ ᑖᓐᓇ 
ᐃᓕᓐᓂᐊᕈᓐᓇᓂᐊᖅᑐᖅ ᑕᕝᕙᓂ 
ᐃᓐᓇᐅᓗᐊᖅᑰᔩᒐᓗᐊᓕᕈᓂ.  
 
ᐊᒻᒪᓗ ᑕᒪᒃᑯᐊ ᐱᒐᓱᐊᕐᓂᕆᓂᐊᖅᑕᑎᑦᑎᓐᓂ ᓲᕐᓗ 
ᐃᓕᓐᓂᐊᖅᑐᖅ ᐊᑲᐃᓪᓕᐅᕈᑎᖃᖅᐸᑦ 
ᐃᓕᓐᓂᐊᕈᑎᒥᓂᒃ ᐅᕝᕙᓘᓐᓃᑦ 
ᐃᓕᓐᓂᐊᕆᐊᖃᑦᑕᓂᕐᒥᓐᓄᑦ ᑕᐃᒪ ᑖᔅᓱᒪ 
ᐋᖅᑭᒍᑎᔅᓴᖓᓄᑦ ᑕᐃᒪᓐᓇ 
ᓄᖅᑲᖅᑎᑐᐃᓐᓇᖏᓪᓗᒍ ᑭᓯᐊᓂ 
ᐃᑲᔪᖅᑕᐅᑲᓐᓂᕆᐊᖃᕐᓂᖓᓄᑦ ᑕᐃᒪᐃᑦᑐᒥᑦ 
ᒪᓕᒐᕐᒥᑦ ᐱᑕᖃᕐᒪᑦ.  
 
ᑖᓐᓇᑦᑕᐅᖅ ᓄᑖᒦᒻᒪᑦ ᒪᓕᒐᐅᑉ ᐃᓗᐊᓂ ᑕᒪᒃᑯᐊ 
ᐃᑲᔪᖅᑕᐅᔭᕆᐊᓖᑦ 
ᖃᓄᖅᑑᑲᓐᓂᕈᑎᒋᔭᕆᐊᖃᕋᑦᑎᒍ ᒪᓕᒐᐅᑉ 
ᐃᓗᐊᓂ. ᑕᐃᒪ ᖃᓪᓗᓈᑎᑐᑦ ᑕᐃᔭᐅᕙᑦᑐᖅ 
Inclusive Education-ᓲᕐᓗ ᑕᕝᕙᓂ 
ᐊᓐᓄᓪᓚᓯᖅᑕᐅᓐᖏᖔᕐᓗᓂ 
ᐃᑲᔪᖅᑕᐅᓇᓱᖔᕐᓗᓂ ᐃᓕᓐᓂᐊᕐᓂᓂ ᑖᓐᓇ 
ᐊᓂᒍᑦᑎᐊᕈᓐᓇᖁᓪᓗᒍ ᐊᑲᐃᓪᓕᐅᕈᑎᖃᑐᐊᖅᐸᑦ, 
ᑕᒪᒃᑯᐊ ᑲᒪᒋᔪᓐᓇᓂᐊᖅᑐᑎᒍ.  
 
ᐊᒻᒪ ᐱᖓᔪᖓᑦ ᑖᓐᓇ ᐊᐱᖅᑯᑎᒋᓵᖅᑕᖓᑦ 
ᑎᑎᖅᑲᓂᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ 
ᑎᑭᕝᕕᐅᑦᑎᐊᒻᒪᕆᒃᑯᑦᑕ ᑲᑎᖃᑎᒋᔪᒪᖦᖤᖅᐳᒍᑦ  

ᐃᓕᔅᓯᓐᓃᓚᓯᓚᔪᒥᑦ ᑕᐃᒪ ᑖᓐᓇ ᐅᑭᐅᖑᓂᐊᖅᑐᒥ 
ᖃᑯᒍᑭᐊᖅ ᖃᓄᖅᑑᕋᓱᒍᓐᓇᕐᓂᐊᖅᑕᕗᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑐ. ᐊᐃᐹᓂ ᐃᓚᒋᐊᕈᑦ 
ᒥᔅᑕ ᓂᙵᖅ. 
 
ᓂᙵᖅ: ᖁᔭᓐᓇᒦᒃ ᐅᖃᖅᑎ ᐊᒻᒪᓗ 
ᖁᔭᓐᓇᒦᖅᐸᕋ ᒥᓂᔅᑕ. ᐃᒪᓐᓇᐋᖕ, ᐅᕙᑦᑎᓐᓂᖃᐃ 
ᓇᐃᑦᑐᑯᓘᒐᓗᐊᒥᒃ ᐆᒃᑑᑎᕌᖅᔪᒡᓗᖓ: ᕿᑐᕐᖓᕗᑦ 
ᐃᕐᖑᑕᕗᓪᓗ ᓈᓚᒃᑎᒌᓐᓇᕐᓂᖅ ᐊᔪᕋᑦᑎᒍ. 
 
ᐅᕙᒍᓪᓕ ᐊᑎᓕᐅᖅᑎᑕᐅᓚᐅᕋᑦᑕ ᑕᐃᑲᓂ ᑰᒐᖅᔪᑉ 
ᐃᓗᐊᓂ, ᐊᑎᓕᐅᕈᒪᑦᑎᐊᖏᒃᑲᓗᐊᖅᖢᖓ 
ᓄᓕᐊᕋᓗ ᐊᑎᓕᐅᖅᑎᑕᐅᓪᓗᓄᒃ, ᑎᒍᐊᖅᐳᓪᓗ 
ᐊᑎᓕᐅᖅᑎᑕᐅᓪᓗᓂ. 
ᐊᑎᓕᐅᕈᒪᑦᑎᐊᖏᒃᑲᓗᐊᖅᖢᖓᓕ 
ᐃᒪᓐᓇᐃᓕᓯᒪᔪᒥ ᐊᑎᓕᐅᕆᐊᖃᓚᐅᕋᒪ, 
ᓱᓕᕆᐊᖃᓚᐅᕋᓐᓄᒃ ᓄᓕᐊᕋᓗ High School-ᑐᖅ 
ᐃᕐᖑᑕᕋ, ᐊᑎᕐᓂᒃ ᑕᐃᓯᔾᔮᖏᖦᖢᖓ. 
 
ᑕᐃᒪ ᑕᒡᕙᓂ ᐃᓕᓐᓂᐊᑦᓯᐊᓐᖏᑐᐊᕐᒥᒃᐸᑦ ᐅᑭᐅᒥ 
ᐊᑐᕐᓂᐊᖅᑐᒥ ᑰᒐᖅᔪᑉ ᐃᓗᐊᓂ 
ᐃᓕᓐᓂᐊᓚᐅᖅᓯᒪᔾᔮᓐᖏᓕᕐᓗᓂ ᑖᒻᓇ ᑕᐃᒪᓐᓇ 
ᑎᑎᕋᖅᓯᒪᓚᐅᕐᒪᑦ ᑕᐃᒪᓐᓇᐃᒻᒪᖃᐃ? ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᙵᖅ.  ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔨ, ᑖᒃᑯᐊᖏᓛᒃ ᐊᔾᔨᒌᖃᑦᑕᖏᒻᒪᑕ 
ᑕᒪᓐᓇ ᑐᓴᕆᐅᓕᓵᕐᒥᒐᒃᑯ ᑖᓐᓇ ᐊᐱᖅᑯᑎᒋᔭᖓ 
ᑕᐃᒪᐃᓚᐅᕐᒪᖔᖅ ᑕᐃᒪᐃᒻᒪᖔᓪᓘᓐᓃᑦ 
ᖃᐅᔨᒋᐊᕆᐊᖃᕐᓂᐊᖅᐸᕋ ᑎᑎᖅᑲᑎᒍᓪᓘᓐᓃᑦ.  
 
ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑭᐅᔪᓐᓇᕐᓂᐊᖅᐸᒃᑲ ᑕᒪᓐᓇᐃᓛᒃ ᑐᓴᕈᒥᓇᕐᒪᑦ 
ᐊᒻᒪᓗ ᓇᖕᒥᓂᖅ ᑐᑭᓯᔪᒪᓯᑳᓪᓚᒃᖢᒍ 
ᑕᐃᒪᐃᓪᓚᕆᖕᒪᖔᑦ, ᒫᓐᓇ ᑭᐅᔪᓐᓇᓐᖏᑲᓚᐅᕋᒃᑯ  

ᖃᐅᔨᓇᓱᐊᓪᓚᓚᐅᕐᓗᖓ ᑖᓐᓇ ᑭᖑᓪᓕᖅᐹᖅ 
ᐊᐱᖅᑯᑖ ᑭᐅᑦᑎᐊᕈᓐᓇᕐᓂᐊᖅᐸᕋ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑕᐃᒪ? ᖁᔭᓐᓇᒦᒃ 
ᒥᔅᑕ ᓂᙵᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᒪᓕᒐᓕᐅᖅᑎ ᓇᑦᑎᓕᖕᒧᑦ ᒥᔅᑕ ᐸᐅᓗᓯ. 

ᓇᒻᒥᓂᖃᖅᑐᓂᒃ ᐃᑲᔪᖅᑎᒥᒃ ᕿᒥᕐᕈᓂᐅᑉ 
ᖃᓄᐃᓕᖓᓂᖓ (ᐸᐅᓗᓯ) 

 
ᐸᐅᓗᓯ (ᑐᓵᔨᑎᒍᑦ): ᐊᐱᖅᑯᑎᒋᔪᒪᔭᒃᑲ ᒥᓂᔅᑕᒧᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
 
ᐅᖃᖅᑎ, ᒥᓂᔅᑕᐅᔪᖅ ᖃᐅᔨᒪᒻᒪᑦ ᓯᕗᓪᓕᖅᐹᒥ 
ᕿᒥᕐᕈᓂᖃᓚᐅᖅᓯᒪᒻᒪᑕ ᓇᒻᒥᓂᖃᖅᑐᓄᑦ ᓄᓇᕗᒥ 
ᐊᑐᐊᒐᖓᓐᓂ 2003ᒥ ᐊᐃᑉᐸᖓᓂ 
ᕿᒥᕐᕈᓂᐅᓚᐅᖅᓯᒪᒻᒥᔫᒍᓗᐊᖅ ᐊᕐᕌᒍᑦ ᑕᓪᓕᒪᑦ 
ᐊᓂᒐᖃᑕ 2008-ᖑᓕᖅᑲᑦ. ᓄᓇᕗᑦ ᒐᕙᒪᒃᑯᖏᑦ 
NTI-ᑯᑦ ᑐᙵᕕᒃᑯᓪᓗ ᑎᒃᑯᐊᖅᓯᓚᐅᕐᒪᑕ 
ᕿᒥᕐᕈᔨᐅᓂᐊᖅᑐᓂᒃ ᑲᑎᒪᔨᕋᓛᓂ ᒥᓂᔅᑕᐅᔪᖅ 
ᓇᓗᓇᐃᖅᓯᔪᓐᓇᖅᐸ ᖃᖓ ᐱᔭᕇᖅᑕᐅᓛᕐᒪᖔᖅ 
ᕿᒥᕐᕈᓂᐅᔪᖅ ᓴᖅᑭᑕᐅᓗᓂᓗ ᒪᓕᒐᓕᐅᕐᕕᒻᒥ? 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐸᐅᓗᓯ. 
ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄ ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ: (ᑐᓵᔨᑎᒍᑦ) ᖁᔭᓐᓇᒦᒃ 
ᐅᖃᖅᑎ, ᖁᔭᓐᓇᒦᖅᑐᒍᓗ ᐊᐱᕆᒻᒪ ᑖᔅᓱᒥᖓ 
ᑖᓐᓇ ᐱᔭᕇᓕᒑᑦᑎᐊᓕᖅᑐᖅ ᕿᒥᕐᕈᓂᕆᔭᖓ 
ᐊᔅᓱᕈᕐᓇᕈᔪᔅᓯᒪᔪᕈᓘᒻᒪᑦ ᑕᐃᓐᓇ ᐱᔭᕇᕋᓱᑦᑐᒍ 
ᑕᐃᒃᑯᐊᓗ ᐊᖏᖃᑎᒌᑦᓯᒪᓕᖅᑐᑦ ᐱᓕᕆᕋᑎᒌᑦᑐᑦ 
ᒫᓐᓇᒫᑦᑎᐊᐱᒃᑯᒡᒎᖅ ᐱᔭᕇᖅᑕᐅᓛᓕᖅᑐᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 
ᓯᕗᓪᓕᖅᐹᒥ ᐃᓚᒋᐊᕈᑦ ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑕᕝᕙᓂ 
ᑕᐃᒃᑯᐊ ᑲᓐᑐᓛᒃᑕᐅᓯᒪᒻᒪᑕ ᐊᑲᖅᓴᖏᑦᑐᓂᑦ  

ᓈᓚᑦᑎᑕᐅᕙᒻᒪᑕ ᑭᓯᐊᓂᓕ 
ᐊᑑᑎᖃᖅᑎᑕᐅᓚᐅᖏᒻᒪᑦ ᑕᐃᒃᑯᓄᖓ 
ᑳᓐᑐᓛᒃᑖᕋᓱᐊᕈᑕᐅᔪᓄᑦ ᒐᕙᒪᒃᑯᓐᓄᑦ. 
 
ᒐᕙᒪᒃᑯᓪᓗ ᓴᖅᑮᓯᒪᒻᒥᓇᑎᒃ ᑕᐃᒃᑯᓂᖓ 
ᐊᔪᐃᓐᓇᕆᐊᕐᕕᐅᔪᓂ ᑲᑎᒪᔨᖏᑦᑕ ᐅᓂᒃᑳᖏᓐᓂᑦ 
ᓯᑎᐱᕆᒥᓂᑦ ᐊᕐᕌᒍᓂᓂᑦ ᒥᓂᔅᑕᐅᔪᖅ 
ᓴᖅᑮᔪᓐᓇᖅᑲ ᑕᐃᒃᑯᐊ 
ᑳᓐᑐᕌᒃᑎᑦᑎᓂᕆᕙᑦᑕᖏᓐᓂ ᑲᑎᒪᔨᖏᓐᓄᑦ 
ᐅᓂᒃᑳᖓᓐᓂ? ᖁᔭᓐᓇᒦᒃ. 
 
ᐅᖃᖅᑎ:  (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ ᐸᐅᓗᓯ, 
ᒥᓂᔅᑕ ᑕᑉᑐᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ, ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ 
ᐊᐱᕆᒻᒪᑦ ᑖᔅᓱᒥᖓ, ᑕᐃᒪ ᒫᓐᓇᐅᔪᖅ ᑖᓐᓇ 
ᖃᐅᔨᒋᐊᖅᑳᓚᐅᕐᓗᒍ ᑭᐅᓛᕋᒃᑯ ᖃᐅᔨᒪᖏᑦᑎᐊᕋᒪ 
ᖃᖓ ᑕᐃᒃᑯᐊ ᓴᓇᔭᐅᒐᔭᕐᒪᖔᑕ ᐃᓛᒃ 
ᐅᐸᓗᖓᐃᖅᓯᒪᓕᕋᔭᕐᒪᖔᑕ ᑕᐃᒃᑯᐊ ᑭᓯᐊᓂ 
ᐋᖅᑭᒃᓯᒪᓕᖅᑲᑕ ᑕᕝᕗᖓ ᓴᖅᑭᖏᑦᑑᔾᔮᓛᓐᖏᑕᒃᑲ 
ᑕᕝᕙᓂ ᒪᓕᒐᓕᐅᕐᕕᒻᒥ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᑖᓐᓇ 
ᖃᐅᔨᒋᐊᕐᓂᐊᕐᓂᕋᕐᖓᒍ ᐊᐱᖅᑯᑎᒋᔭᐃᑦ. ᐊᓯᐊᓄᑦ 
ᑕᐃᒪ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᐱᖓᓐᓇᖓᓄᑦ ᒥᔅᑕ ᐅᑲᓕᖅ. 

ᒪᓕᒐᕐᒥᒃ ᕿᒥᕐᕈᓂᒃᓴᖅ (ᐅᑲᓕᖅ) 
 
ᐅᑲᓕᖅ: ᐄ, ᐊᐱᕆᔪᒪᓕᕐᒥᔭᕋ ᑖᓐᓇ ᒥᓂᔅᑕᐅᔪᖅ 
ᐃᒥᕐᓗᓕᕆᓂᕐᒧᑦ ᑖᓐᓇ ᑕᐃᓲᕆᒐᑦᑎᒍ 
ᓄᓇᒥᓂᕐᓂᑦ, ᓄᓇᒥᓂᑯᓗᓐᓂᑦ 
ᐃᒥᐊᓘᓂᕋᖅᑕᐅᔫᒐᓗᐊᖅ. ᑖᓐᓇ ᐊᓚᒃᑲᐃᖅᑲᐅᒻᒪᑦ 
ᐅᓪᓗᒥᒎᖅ ᑎᓕᓯᓂᐊᕋᒥ ᑖᒃᑯᓂᖓ 
ᑲᑎᒪᔨᐅᑲᐃᓐᓇᕐᓂᐊᖅᑐᓂᒃ ᕿᒥᕐᕈᓂᐊᖅᑐᓂᒃ 
ᑖᔅᓱᒥᖓ ᒪᓕᒐᕐᒥᑦ.  
 
ᖃᐅᔨᒪᔪᔅᓴᐅᔪᖅ ᑖᓐᓇ ᒥᓂᔅᑕᐅᔪᖅ ᑕᒫᓂ 
ᐊᔾᔨᒋᔭᐅᓐᖏᑦᑎᐊᕋᑦᑕ ᓄᓇᕗᓕᒫᒥᑦ. ᐃᒫᒃ 
ᓇᒥᑐᐃᓐᓇᖅ ᓄᓇᕗᒻᒥ ᐃᒥᐊᓗᒻᒥᑦ 
ᓂᐅᕕᕐᕕᔅᓴᐅᓐᖏᒻᒪᑦ ᑭᓯᐊᓂ ᐃᖃᓗᓐᓂ ᑕᒫᓂ 
ᐃᒥᕋᓚᕝᕕᒃᑕᖃᕐᖓᑦ ᓯᓚᑎᑦᑎᓐᓂ ᐱᑕᖃᕋᓂ  

ᑕᐃᒫᒃ ᑖᓐᓇ ᐃᓱᒫᓗᒋᕕᔾᔪᐊᖅᑕᐅᓯᒪᔪᖅ ᓄᓇᕗᒻᒥ, 
ᐃᖃᓗᒻᒥᐅᑕᓄᑦ ᐱᓗᐊᖅᑐᒥᑦ. ᑕᒪᒃᑯᐊ 
ᐃᓱᒫᓗᒋᔭᖏᑦ ᑭᒡᒐᑐᖅᑕᐅᑦᑎᐊᕐᓂᐊᕋᓗᐊᕐᒪᖔᑕ. 
 
ᑖᔅᓱᒧ ᑎᒥᐅᔪᒧᑦ ᖃᐅᔨᒋᐊᖅᑳᑲᐃᓐᓇᕈᒪᔪᖓ 
ᒥᓂᔅᑑᔪᒧᑦ ᑭᒃᑰᓂᐊᕐᒪᖔᑕ ᑕᕝᕙᓂ 
ᑎᒥᐅᓂᐊᖅᑐᒥᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ ᖁᔭᓐᓇᒦᓪᓗ ᐊᐱᕆᒻᒪᑦ. ᑖᓐᓇ 
ᐃᒥᐊᓗᓕᕆᓂᕐᒧᑦ ᐱᖁᔭᐅᔪᕐᖏᓛᒃ 
ᑲᒪᒋᔭᕆᐊᖃᖅᓯᒪᔪᑐᖃᐅᓕᕋᓗᐊᕐᖓᑦ 2005-06 
ᕿᒥᕐᕈᔭᕆᐊᖃᖅᓯᒪᓕᕋᓗᐊᕐᖓᑦ. ᑭᓯᐊᓂᓕ 
ᒐᕙᒪᒃᑰᓪᓗᑕ ᑕᐃᒪᐃᑦᑐᒫᕐᓂᐊᖅᑐᒍᑦ 
ᐱᓇᓱᐊᕈᓯᐅᓗᐊᖅᑐᒥᑦ ᐅᖃᓚᐅᖅᓯᒪᒻᒥᒐᒪ 
ᐊᕐᕌᒍᖃᐃᑦ ᐱᒋᐊᓕᖅᑎᓪᓗᒍ. 
 
ᑕᒪᒃᑯᐊ ᓄᓇᕘᒥ ᓄᓇᓕᓕᒫᖑᔪᑦ 
ᐅᐸᑦᑕᐅᓇᓱᓛᕐᖓᑕ ᑕᐃᒃᑯᓄᖓ ᐱᓕᕆᒐᔭᖅᑐᓂᒃ. 
ᖁᓕᐅᒐᔭᖅᐸᓪᓚᐃᔪᑦ ᑕᐃᒃᑯᐊ ᑎᓕᔭᐅᔪᑦ. 
ᑎᒃᑯᐊᖅᓯᓗᑕ ᑕᕝᕗᖓ ᐊᒻᒪ ᑕᐃᒃᑯᐊ ᑕᒫᓐᖔᖅᑐᑦ 
ᒪᓕᒐᓕᐅᖅᑎᑐᐃᓐᓇᕐᓂᑦ ᐃᒥᐊᓗᓕᕆᓂᕐᒧᑦ 
ᑲᑎᒪᔨᕋᓛᓂᑦ ᖁᓪᓕᑯᓐᓃᓐᖔᖅᑐᖅ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓂ, ᐸᓖᓯᒃᑯᓐᓂᑦ, 
ᐊᑎᖃᖅᑎᑲᐃᓐᓇᖅᑕᕗᑦ ᐅᕕᒃᑲᓂᑦ ᑭᒡᒐᖅᑐᐃᔪᒥᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥ 
ᐃᓚᒋᐊᕈᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᑕᒪᓐᓇᐃᓛᒃ 
ᑕᒫᓂ ᐃᖃᓗᓐᓂ ᐊᑦᑐᖅᑕᐅᓯᒪᓂᖅᐹᖑᒐᑦᑕ 
ᓇᒥᓕᒫᖅ ᐊᓯᔾᔨᒋᓐᖏᑎᐊᕐᖓᒍ. 
ᓇᒧᓐᖓᑐᐃᓐᓇᕈᕕᑦ ᓄᓇᕗᑦ ᐃᓗᐊᓂ 
ᐃᒥᕋᓚᕝᕕᒻᒨᒍᓐᓇᖏᑦᑐᑎᑦ ᐃᖃᓗᓐᓂ ᑭᓯᐊᓂ.  

ᑕᐃᒫᒃ ᑕᕝᕙ ᐊᔾᔨᒋᔭᐅᓐᖏᑦᑎᐊᕋᑦᑕ 
ᐊᑦᑐᖅᑕᐅᓯᒪᓂᖅᐹᖑᓪᓗᑕ ᑕᔅᓱᒧᖓ ᒪᓕᒐᕐᒧᑦ 
ᐃᓚᖓᒍᑦ. 
 
ᑖᓐᓇ ᒥᓂᔅᑑᔪᖅ ᐃᓇᒋᐊᒃᑲᓂᖅᑲᕋ ᑕᒫᓂᒥᐅᑕᐃᑦ 
ᑭᒡᒐᖅᑐᖅᑕᐅᑦᑎᐊᕆᐊᖃᕐᓂᐊᖅᑐᑦ ᕿᒥᕐᕈᓂᐊᖅᑲᑕ 
ᒪᓕᒐᕐᒥᑦ ᐊᑦᑐᖅᑕᐅᓂᖅᐹᖑᓂᐊᕐᖓᑕ 
ᓄᓇᕗᓕᒫᒥᑦ. ᑎᓕᒋᐊᒃᑲᓂᖅᑲᕋ ᑖᓐᓇ 
ᐃᓱᒪᖅᓴᖅᓯᐅᕆᐊᒃᑲᓐᓂᕆᐊᖃᖅᑐᖅ ᒥᓂᔅᑑᔪᖅ 
ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ, ᐅᖃᖅᑏᑦ ᖁᔭᓐᓇᒦᖅᑐᒍᓗ ᑖᓐᓇ 
ᐊᐱᕆᒻᒪᑦ ᑕᐃᒃᑯᐊ ᐱᓕᕆᑎᑕᐅᓂᐊᖅᑐᑦ 
ᑭᒡᒐᖅᑐᐃᓂᐊᖅᑐᑦ ᓄᓇᕗᓕᒫᒥᑦ. 
 
ᐃᓛᒃ ᓄᓇᒋᔭᖏᓐᓂ ᑕᐃᒃᑯᐊ 
ᖃᐅᔨᒪᓂᖃᑦᑎᐊᕋᓱᓪᓗᑎᒃ ᐊᔾᔨᒌᓐᖏᑦᑐᓂᒃ. 
ᖃᓄᖅ ᐋᖓᔮᖅᑕᐃᓕᒪᓇᓱᐊᕈᓐᓇᓂᕐᒧᑦ ᑖᒃᑯᐊ 
ᐳᐃᒍᓐᓂᖅᑲᐅᒐᒪ ᐃᓚᒋᔭᐅᒐᔭᖅᑐᑦ ᓄᓇᕗᑦ 
ᑐᓐᖓᕕᒃᑯᓐᓃᓐᖔᖅᑐᒥᑦ. 
 
ᑕᒪᒃᑯᐊ ᐃᖃᓗᓐᓂ ᐃᓱᒫᓗᒋᔭᐅᔪᑦ 
ᑐᓴᖅᑕᐅᖃᑦᑕᓛᖅᑐᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐊᐃᑉᐹᓂ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐄ ᑖᓐᓇ 
ᖁᕕᐊᒋᑦᑎᐊᖅᑕᕋ ᑕᒪᓐᓇ ᕿᒥᕐᕈᔭᐅᑦᑎᐊᕐᓂᖓ 
ᖃᓄᐅᒋᓐᖏᑦᑎᐊᖅᑐᒍᓗ ᑖᓐᓇ  

ᑎᓕᒋᐊᒃᑲᓂᖅᑲᕋᐃᓛᒃ ᑲᑎᒪᑎᑦᑎᖃᑦᑕᕐᓂᐊᖅᑲᑕ 
ᑖᒃᑯᐊ ᑎᒥᐅᔪᑦ ᑕᒫᓃᒋᐊᖃᕐᓂᐊᖅᑐᑦ ᐃᖃᓗᓐᓂ. 
ᓇᒧᓐᖓᕆᐊᖃᕐᓂᐊᖅᑲᑕ ᑕᒫᓂ 
ᑲᑎᒪᑎᑦᑎᒋᐊᖃᕐᓂᐊᖅᑐᑦ ᑕᒪᓐᓇ ᐱᒻᒪᕆᒋᔭᐅᒻᒪᑦ 
ᑕᒫᓂᒥᐅᑕᓄᑦ ᐊᒻᒪᓗ 
ᐊᑦᑐᖅᑕᐅᓯᒪᓂᖅᐹᖑᖃᑕᐅᒐᑦᑕ ᑕᒪᑐᒪ ᒥᔅᓵᓄᑦ. 
ᐅᖃᐅᑎᒋᐊᒃᑲᓂᖅᑲᕋ ᒥᓂᔅᑕᐅᔪᖅ ᑖᒃᑯᐊ 
ᑎᓕᑦᑎᐊᖁᓪᓗᒋᑦ ᕿᒥᕐᕈᑦᑎᐊᖁᓪᓗᒋᑦ 
ᑕᒫᓂᒥᐅᑕᓂᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᑖᓐᓇ ᒪᓕᒐᓕᐅᖅᑎ 
ᐊᐱᕆᒻᒪᑦ ᐃᓱᒫᓗᒍᑎᒋᔭᒥᓐᓂᓪᓗ ᐅᖃᖅᑐᓂ 
ᐃᒥᐊᓗᓕᕆᓂᐅᑉ ᒥᔅᓵᓄᑦ ᑕᒫᓂ ᐃᖃᓗᓐᓂ. 
 
ᓇᓗᓇᐃᖅᓯᕕᒋᔪᒪᔭᕋ ᑲᑎᒪᖃᑎᖃᖃᑦᑕᓛᕋᑦᑕ 
ᐃᖃᓗᒻᒥᐅᑕᐅᔪᓂᓪᓗ ᓱᑯᑦᑎᐊᓂ 
ᖃᓄᓪᓚᕆᐅᒐᔭᕐᒪᖔᖅ ᑭᓯᐊᓂ ᑕᐃᒃᑯᐊ 
ᐱᓕᕆᔨᓪᓗᐊᑕᓛᖅᑐᑦ ᑕᒪᒃᑯᓂᖓ ᑲᒪᖃᑦᑕᓛᕐᖓᑕ 
ᐊᔾᔨᒌᓐᖏᑦᑐᓂᒃ ᖃᐃᖁᔨᖃᑦᑕᕐᓗᑎᒃ ᑎᒥᐅᔪᓂᒃ 
ᐱᓕᕆᖃᑎᒋᔭᐅᓗᑎᒃ ᐃᒥᐊᓗᓕᕆᓂᐅᑉ 
ᒥᔅᓵᓄᓪᓘᓐᓃᑦ ᐅᕝᕙᓘᓐᓃᑦ ᖃᐅᔨᒪᔪᑦ ᑕᐃᒫᒃ 
ᐊᑐᓕᖁᔨᒐᓗᐊᖅᐳᒍᓪᓗ 
 
ᕿᒥᕐᕈᓇᒌᖅᐸᑕ ᓄᓇᕗᒻᒥᐅᓕᒫᑦ 
ᐃᓕᓯᓯᒪᔪᐃᓐᓇᐅᔪᓐᓇᖅᓯᓯᒪᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐃᒃᓯᕙᐅᑕᖅ: ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ 
ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 202 - 3(2): ᓄᓇᕗᒻᒥ ᐃᓕᓐᓂᐊᕈᑎᒃ 

(ᓂᖏᐅᖓᓐ) 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᔪᒧᑦ ᑐᕌᖓᔪᖅ. 

ᖃᐅᔨᒪᒻᒪᓂᓛᒃ ᑕᐃᒪ ᓯᕗᓪᓕᕐᒥ ᐊᐱᖅᓱᓚᐅᕋᒪ 
ᒍᕋᐃ 12-ᖃᖃᑦᑕᕐᓂᐅᑉ ᒥᔅᓵᓄᑦ ᑕᒫᓂ ᓄᓇᕗᒻᒥ 
ᐊᖅᐸᓯᑦᑑᒋᐊᖓᓂ. ᑐᑭᓯᔪᒪᓕᕐᒥᔪᖓ, 
ᐅᖃᖅᑎᑦᑎᔩ ᑖᒃᑯᐊ ᐃᓕᓐᓂᐊᕐᕕᐅᔪᐃᑦ 
ᐊᐅᓚᓐᓂᕆᔭᖓ ᕿᒥᕐᕈᔭᐅᓂᖓᓄᑦ ᖃᓄᑎᒋ 
ᖃᐅᔨᓴᖅᑕᐅᑎᒋᓲᖑᒻᒪᖔᑦ. ᒍᕋᐃ 12-ᒥ 
ᐃᓕᓐᓂᐊᖅᑎᑦᑎᔾᔪᑎᒋᔭᖏᑦ ᐅᕝᕙᓘᓐᓃᑦ 
ᐊᑖᓃᑦᑐᓕᒫᓂᑦ ᑕᐃᒪ ᐱᐅᓛᖑᔪᒥᑦ 
ᐱᓂᐊᕐᕕᐅᒐᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᐃᓕᓐᓂᐊᕈᑎᒃᓴᐃᓂᓛᒃ 
ᑕᒫᓂ ᓄᓇᕗᒻᒥ ᐊᑐᖅᐸᑦᑕᕗᑦ ᐃᓕᓐᓂᐊᕈᑎᓂᒃ 
ᐋᖅᑭᓱᖅᑕᐅᕙᓪᓕᐊᔪᑦ ᓱᓕ. ᑖᒃᑯᐊ ᑕᒪᕐᒥᓕᒫᖅ 
ᐃᓕᓐᓂᐊᕐᕕᓕᒫᓄᑦ ᑕᒫᓂ ᓄᓇᕗᒻᒧᑦ ᑐᕌᖓᒻᒪᑕ. 
ᐅᑯᐊ ᓲᕐᓗ ᐃᓕᓐᓂᐊᕐᕕᔾᔪᐊᕐᒥ ᑖᒃᑯᐊ 
ᐃᓕᓴᖅᑕᐅᔪᔅᓴᐅᑕᐅᓇᔭᖅᑐᑦ ᑕᒫᓂ 
ᓇᓗᓇᐃᖅᑕᐅᓯᒪᓪᓗᑎᒃ ᐃᓕᓐᓂᐊᕈᑕᐅᓂᐊᖅᑐᑦ. 
ᑖᒃᑯᐊ ᒪᓕᑦᑕᐅᓪᓗᑎᒃ ᑕᐃᒪ 
ᐃᓕᓐᓂᐊᖅᑎᑦᑎᖃᑦᑕᕐᒪᑕ ᑕᒪᒃᑯᓂᖓ 
ᐃᓕᓴᐅᑎᒃᓴᓄᑦ. 
 
ᑖᓐᓇ ᑐᑭᓯᒍᒃᑯ ᐊᔾᔨᒌᒥᒃ ᐋᖅᑭᔅᓯᓯᒪᔪᖅ ᑕᒫᓂ 
ᓄᓇᕗᒻᒥ ᐃᓕᓴᐅᑎᒃᓴᐃᑦ ᐃᓕᓐᓂᐊᖅᑕᐅᔭᕆᐊᓖᑦ 
ᑖᒃᑯᐊ ᒪᓕᑦᑕᐅᓲᑦ. ᑕᐃᒪᓐᓇ ᐋᖅᑭᔅᓯᒪᕗᒍᑦ ᑕᒫᓂ 
ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐊᐱᖅᓱᖅᑎᓪᓗᖓ ᓯᕗᓪᓕᕐᒥ ᐅᖃᓚᐅᕋᒪ 
ᓄᓇᓕᕋᓛᖑᓂᖅᓴᐅᔪᐃᑦ ᓄᓇᓕᓐᓂᑦ 
ᐊᖏᓂᖅᓴᐅᔪᓂᑦ 
ᐊᕝᕕᐊᕈᑎᖃᓗᐊᓐᖑᐊᕐᓂᖅᓴᐅᖃᑦᑕᕐᓂᖏᑦ 
ᖃᐅᔨᒪᓇᖃᑦᑕᕐᒪᑕ, 
ᓱᓇᖃᐅᓐᖏᓗᐊᕐᓂᖅᓴᐅᓪᓗᑎᓪᓗ. 
 
ᐊᐱᕆᔪᒪᓕᕐᒥᔪᖓ ᒥᓂᔅᑕᒥᑦ ᒪᑯᐊ ᐃᓕᔾᔪᑏᑦᑕᐅᖅ 
ᖃᓂᑎᒋᓕ ᖃᐅᔨᓴᖅᑕᐅᓂᖃᓲᖑᒋᕙᑦ  

ᐃᓕᓐᓂᐊᖅᑎᑦᑎᔨᓂᑦ ᑕᒫᓂ ᓄᓇᕗᒻᒥᐅᑕᐅᔪᓂᑦ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐄ, ᑕᒪᒃᑯᓂᖓᐃᓛᒃ ᐃᓕᓴᐃᔨᒃᓴᓂᒃ 
ᓲᕐᓗ ᐃᖅᑲᓇᐃᔭᖅᑎᑖᕋᓱᐊᓕᖅᑎᓪᓗᒋᑦ 
ᑕᐃᒪᓐᓇᑐᐃᓐᓇᖅ ᓲᖃᐃᒻᒪ 
ᐃᖅᑲᓇᐃᔭᖅᑎᑖᕋᓱᐊᖅᑐᓂ ᐊᔪᓐᖏᓐᓂᖏᑦ 
ᐱᔪᓐᓇᕐᓂᖏᓪᓗ ᑖᒃᑯᐊ ᕿᒥᕐᕈᔭᐅᓲᖑᖕᒪᑕ. 
ᑕᐃᒪᓐᓇ ᖃᓄᑐᐃᓐᓇᖅ 
ᐃᖅᑲᓇᐃᔭᖅᑎᑖᕋᓱᐊᓕᖅᑎᓪᓗᒋᑦ ᑕᒪᒃᑯᐊᑦᑕᐅᖅ 
ᐃᓕᓴᐃᔩᑦ ᑕᒪᒃᑯᐊ ᐊᖓᔪᖅᑳᖏᓪᓗ 
ᑕᐃᒪᓐᓇᑐᐃᓐᓇᖅ ᐊᐱᖅᓱᕐᓂᒃᑯᑦ 
ᐃᓕᓴᐃᔨᓐᖑᕈᒪᔪᑦ ᑕᐃᒃᑯᐊ ᓲᕐᓗ ᑐᒃᓯᕋᓲᖑᖕᒪᑕ 
ᑖᒃᑯᐊᓗ ᐊᒥᓲᒃᐸᑕ ᐆᒃᑐᖅᑐᕕᓃᑦ. ᑖᒃᑯᐊ 
ᐃᓕᓴᐃᔨᑖᕋᓱᒃᑐᑦ ᓲᖃᐃᒻᒪ ᐊᔪᓐᖏᓐᓂᖅᐹᓂᒃ 
ᐱᒐᔪᖕᓂᐊᕐᒥᖕᒪᑕ. ᑖᓐᓇ 
ᒪᓕᒃᑕᐅᑐᐃᓐᓇᖃᑦᑕᖅᑐᖅ ᑖᒃᑯᐊ ᐃᓕᓴᐃᔨᒃᓴᓂᒃ 
ᐱᒐᓱᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ 
ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ ᐅᖃᖅᑎᑦᑎᔩ. 
ᐃᓕᓴᐃᔨᓂᑦ ᐱᐅᓐᖏᓂᕋᐃᒐᓱᓪᓗᖓ 
ᐊᐱᖅᑯᑎᒋᔭᕋ ᑖᓐᓇ ᐱᓐᖏᑎᐊᕐᒪᑦ ᐃᒫᒃ 
ᐃᓕᓐᓂᐊᑎᑦᑎᔾᔪᑎᒋᔭᕆᐊᖃᖅᑕᒥᓃᑦ 
ᐃᓕᓐᓂᐊᑎᑦᑎᑎᐊᕋᓗᐊᕐᒪᖔᑕ 
ᑐᑭᓯᑎᐊᖅᑰᖏᒻᒫᖓ ᒥᓂᔅᑕᐅᑉ. 
 
ᐃᓕᓐᓂᐊᖅᑎᑦᑎᔾᔪᑎᒋᔭᕆᐊᖃᖅᑕᒥᓐᓂᒃ 
ᐃᓕᓐᓂᐊᖅᑎᑦᑎᔾᔪᑎᖃᑦᑎᐊᕋᓗᐊᕐᒪᖔᑕ 
ᖃᐅᔨᓴᖅᑕᐅᓲᖑᒋᕚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᒃᑯᐊ ᐃᓕᓴᐃᔩᑦ 
ᖃᐅᔨᓴᖅᑕᐅᓲᖑᖕᒪᖔᑕ ᐅᕙᖓ 
ᑐᑭᓯᐅᒫᓂᖏᖦᖢᒋᑦ, ᑭᓯᐊᓂ ᑖᒃᑯᐊ Exams ᓲᕐᓗ  

ᐃᓕᓐᓂᐊᖅᑐᑦ ᑕᒪᒃᑯᐊ ᓲᕐᓗ ᑕᐃᒪ ᖃᓄᑎᒋ 
ᐃᓕᑦᑎᑎᒋᖕᒪᖔᑕ ᖃᐅᔨᓴᕐᓂᖅᑕᖃᓲᖑᖕᒪᑦ ᑖᒃᑯᐊ 
ᐃᓕᓐᓂᐊᕐᓃᑦ ᐱᐊᓂᒃᐸᓪᓕᐊᓕᕌᖓᑕ.  
 
ᑖᒃᑯᐊ ᓲᕐᓗ ᒪᓕᒃᑕᐅᓂᖅᓴᐅᓲᖑᖕᒪᑕ ᐊᒻᒪ ᑖᒃᑯᐊ 
ᖃᓄᖅ 
ᐃᓕᓴᐃᔨᖃᑦᑎᐊᖏᑦᑐᕕᓂᐅᓐᓂᖅᐸᑕᓘᓐᓃᑦ 
ᖃᓄᑭᐊᖅ, ᑕᒪᓐᓇᐃᓛᒃ ᐊᔾᔨᒌᒃᑐᒃᓴᐅᖏᒻᒪᑦ.  
 
ᑭᓯᐊᓂ ᑖᓐᓇ ᐊᐱᖅᑯᑎᒋᓵᖅᑕᖓ ᐃᒪᐃᓐᓇᐃᑦᑐᖅ, 
ᐃᓕᓴᐃᔩᑦ ᖃᐅᔨᓴᖅᑕᐅᓲᖑᕚᑦ 
ᐃᓕᓐᓂᐊᖅᑎᑦᑎᑦᑎᐊᕋᓗᐊᕐᒪᖔᑕ ᑖᒃᑯᓂᖓ 
ᐃᓕᓴᕐᕕᖕᒥᓂᒃ. ᑖᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕋ 
ᒫᓐᓇ ᑕᕝᕙᓂ ᑎᑎᕋᖅᓯᒪᔪᓂᑦ ᐱᑕᖃᓐᖏᒻᒪᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. 
ᐅᑎᕐᕕᐅᔭᕆᐊᖃᕐᓂᐊᓕᕐᒥᒐᕕᑦ, ᒥᔅᑕ ᓂᖏᐅᖓᓐ. 
ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒎᓕᖅᑐᖅ) 
ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ. 
ᖃᐅᔨᒪᒋᑦᑎ 2010-ᒥᑦ ᑭᓯᐊᓂ 
ᐊᐱᖅᓱᕈᓐᓇᓛᓕᕐᒥᒐᔅᓯ.  
 
(ᑐᓵᔨᑎᒎᓕᖅᑐᖅ) 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9. 
ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11. ᐅᓂᒃᑳᖏᑦ 
ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
12. ᐅᓂᒃᑳᓕᐊᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ. 13. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒥᓂᔅᑕ ᑮᑦ ᐲᑕᓴᓐ.  

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 103 - 3(2): 2008-

209ᒥ ᑮᓇᐅᔭᓂᑦ ᐅᓂᒃᑳᕆᓚᐅᐱᒃᑕᖓ 
(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᑉᐸᔅᓴᖅ ᒪᑐᐃᖅᓯᑎᓪᓗᖓ ᒪᓕᒐᒃᓴᖅ 
7-ᒥᑦ ᒪᓕᒐᓕᐅᖅᑎᒥ ᐅᖃᐅᔾᔨᓚᐅᕋᒪ 2008-09 
ᐊᑐᖅᑕᐅᑲᐃᓐᓇᓂᐊᖅᑐᑦ ᑮᓇᐅᔭᐃᑦ ᐅᓪᓗᒥ. 
ᐅᓪᓗᒥᐅᔪᖅ ᑕᐃᓐᓇ 2008-09-ᖑᒻᒪᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 
ᑎᑎᖅᑲᐃᑦ ᓴᖅᑭᑕᐅᓂᖏᑦ. 
ᓴᖅᑮᔭᕆᐊᖃᕐᒥᒐᒪᑦᑕᐅᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 104 - 3(2): 

ᑭᖑᓪᓕᖅᐹᖅᓯᐅᑦ ᐅᓂᒃᑳᖅ ᐃᓛᒃᑰᖓᔪᒧᑦ 
ᑲᒥᓴᓇᒧᑦ ᕿᒥᕐᕈᔭᐅᖁᓪᓗᒋᑦ ᒪᓕᒐᓕᐅᖅᑏᑦ 
ᑮᓇᐅᔾᔭᓵᖏᓐᓄᑦ, ᐊᑭᓕᐅᑎᖏᓐᓄᑦ, 
ᐃᑲᔫᑎᖏᓐᓄᑦ ᐅᑎᕐᕕᐅᔾᔪᑎᖏᓐᓄᓪᓗ 
(ᐅᖃᖅᑎ) 

ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑕᐃᒪᐃᒋᐊᖃᕐᒪᑦ 
ᐃᓚᖓᓂ 37 ᒪᓕᒐᓕᐅᖅᑏᑦ ᐊᐅᓚᑦᑎᔩᓪᓗ 
ᑲᑎᒪᔨᖏᑕ ᐱᖁᔭᖓᓐᓂᑦ, ᖁᕕᐊᒃᐳᖓ 
ᓴᖅᑮᔭᕆᐊᔅᓴᖅ ᐅᓂᒃᑳᖑᔪᒥᑦ ᑲᒥᓴᓇᐅᔪᖅ 
ᕿᒥᕐᕈᔭᓚᐅᓐᖏᓂᖏᓐᓄᑦ ᑕᐃᒃᑯᐊ ᒪᓕᒐᓕᐅᖅᑏᑦ 
ᑮᓇᐅᔭᓕᐊᕆᕙᑦᑕᖏᑦ ᐃᑲᔫᓯᐊᓂᑦ 
ᐊᑐᖅᐸᑦᑕᖏᓪᓗ. ᖁᔭᓐᓇᒦᒃ.  
 
ᑎᑎᖅᑲᐃᑦ ᓴᖅᑭᑕᐅᓂᖏᑦ. 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ. 15. ᐱᖁᔨᕗᖔᓕᐅᕐᓂᕐᒧᑦ 
ᖃᐅᔨᒃᑲᐃᔾᔪᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 
ᒪᓕᒐᒃᓴᑦ. 16. ᐱᖁᔨᕗᖔᕈᑏᑦ. 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. ᐊᐃᑉᐸᖓᓂ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᔅᓴᖅᓯᐅᕈᑕᐅᔪᑦ 
ᒪᓕᒐᒃᓴᑦ ᐊᓯᖏᓪᓗ. ᒪᓕᒐᒃᓴᖅ 12, 18, 19. ᒥᔅᑕ 
ᓂᖏᐅᖓᓐ ᐃᒃᓯᕙᐅᑕᕆᔭᐅᓗᓂ.  
 
ᑕᕝᕗᖓ ᑲᔪᓯᓚᐅᓐᖏᓂᑦᑎᓐᓂ 20-ᒥᓂᔅᓯᒥᑦ 
ᓄᖅᑲᑲᐃᓐᓇᕐᓂᐊᕋᑦᑕ.  
 
(ᑐᓵᔨᒃᑰᕈᓐᓃᖅᑐᖅ) ᐃᖅᓱᒃᑎ.  

 
>>ᓄᖅᑲᑲᐃᓐᓇᖅᑐᑦ 15:04ᒥ ᐅᑎᖅᑐᑎᓪᓗ 
15:39ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): 
ᑲᑎᒪᒋᐊᕈᒪᓕᕋᒪ. ᑲᑎᒪᑐᐃᓐᓇᖅᑐᓂᑦ ᐅᑯᐊ 
ᐱᓕᕆᐊᕆᓂᐊᖅᑕᕗᑦ: ᐱᖁᔭᔅᓴᖅ 12, 18, 19 
ᖃᓄᐃᓘᕈᒪᕙᑦ ᑲᑎᒪᔨᕋᓛᑦ? ᒥᔅᑕ ᐊᐅᐸᓗᑦᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 
ᑖᒃᑯᐊ bill 12, 18 and 19 ᕿᒥᕐᕈᒍᒪᔭᕗᑦ. 
ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 
ᐊᐅᐸᓗᑦᑐᖅ. ᐊᖏᖃᑎᒌᑉᐱᑖ 12 ᐅᑭᐅᖅᑕᖅᑐᒥ 
ᐋᖅᑭᒋᐊᕈᑎᔅᓴᐃᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᒪᓕᒐᒃᓴᖅ 12 - ᐅᑭᐅᖅᑕᖅᑐᒥ 

ᐃᖅᑲᓇᐃᔭᖅᑎᓄᑦ ᐃᑲᔪᕈᑕᐅᕙᑦᑐᑦ 
ᓄᖅᑲᖅᑐᖅᓯᐅᑎᖏᓐᓄᑦ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᓱᒐᖅ 
ᐊᐱᕆᒍᒪᕙᕋ ᑲᒪᒋᔭᖃᖅᑐᖅ ᓄᓇᓖᑦ 
ᒐᕙᒪᓕᕆᔨᖏᓐᓄᑦ ᒪᑐᐃᖅᓯᔾᔪᑎᒥᓂᓂᑦ 
ᐅᖃᖁᓪᓗᒍ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᑕᐅᑕᖅ. ᐃᒃᓯᕙᐅᑕᖅ 
(ᑐᓵᔨᒃᑰᕈᓐᓃᖅᑐᖅ) ᖁᕕᐊᓱᑦᑐᖓ 
ᑲᑎᒪᔨᕋᓛᓃᕈᓐᓇᕋᒪ ᑖᒃᑯᐊ ᐱᔾᔪᑎᒋᓪᓗᒋᑦ 
ᐅᑭᐅᖅᑕᖅᑐᒥ ᐃᑲᔫᑕᐅᕙᑦᑐᑦ ᓄᖅᑲᖅᑐᖅᓯᐅᑎᓄᑦ 
ᓴᐳᔾᔭᐅᓯᒪᔾᔪᑕᐅᒐᔭᖅᑐᑦ ᐱᖁᔭᔅᓴᖅ 12. 
ᒪᓕᒐᖅᑕᖃᓐᖏᒻᒪᑦ ᒫᓐᓇᐅᔪᖅ ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑏᑦ ᐃᑲᔫᓯᐊᖏᓐᓄᑦ  

ᓄᖅᑲᖅᑐᖅᓯᐅᑎᒃᓴᖏᓐᓄᓪᓗ ᐊᖅᓵᖅᑕᐅᒐᔭᖅᐸᑕ 
ᐊᑭᓕᒃᓴᖃᕐᕕᖏᓐᓄᑦ. 
 
ᑖᒃᑯᐊ RRSP-ᑎᑐᑦ 
ᓴᐳᔾᔭᐅᓯᒪᒍᓐᓇᕐᓂᖅᓴᐅᓂᐊᖅᑐᑦ ᑖᒃᑯᐊ ᐃᓚᐅᑦ 
ᓄᖅᑲᖅᑐᖅᓯᐅᑎᓕᕆᔨᒃᑯᓐᓄᑦ ᑕᒪᒃᑯᐊ 
ᐊᑭᓕᒃᓴᖃᕐᕕᐅᔪᑦ ᑎᓯᒍᓐᓇᕐᒪᑕ ᑖᒃᑯᐊ 
ᓄᖅᑲᖅᑐᖅᓯᐅᑎᖏᓐᓂᒃ. ᑖᒃᑯᐊ 
ᐊᑭᓕᒃᓴᖃᕐᓂᖅᐸᑦ. 
 
ᐱᒻᒪᕆᐅᒻᒪᑦ ᑖᒃᑯᐊ ᓴᐳᑎᒋᐊᖃᕋᑦᑎᒍ ᐃᓄᐃᑦ 
ᔭᒐᐃᒐᔭᖅᑎᓪᓗᒋᑦ ᓄᖅᑲᖅᑐᖅᓯᐅᑎᒥᓂᒃ 
ᐃᑦᑐᖅᓯᐅᑎᒥᓂᒃ. 2009-ᖑᑎᓪᓗᒍ ᒫᔾᔨ 
ᓄᓇᑦᑎᐊᖅ ᐊᖏᕈᑎᖃᓚᐅᕐᖓᑦ ᓴᐳᔾᔭᐅᔾᔪᑎᒃᓴᓂᒃ 
ᐃᖅᑲᓇᐃᔭᖅᑎᖏᓐᓄᑦ ᓄᓇᑦᑎᐊᕐᒥ. ᑖᓐᓇ ᒪᓕᒐᖅ 
ᑖᓐᓇ ᐊᔾᔨᑐᐃᓐᓇᖓ ᑕᐃᒫᑦᓴᐃᓐᓇᖅ ᐊᔾᔨᖏᓐᓂᒃ 
ᐃᓄᓐᓂᒃ ᐊᑦᑐᐃᒻᒪᑦ ᓄᓇᕗᒻᒥ.  
 
ᑖᓐᓇ ᐱᖁᔭᔅᓴᖅ 12 ᓴᐳᔾᔭᐅᓯᒪᔾᔪᑕᐅᓂᐊᖅᑐᖅ 
ᐊᑭᓕᒃᓴᖃᕐᕕᐅᔪᑦ ᑖᒃᑯᐊ ᑎᒍᓯᒍᓐᓇᐃᓕᖁᓪᓗᒋᑦ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 
ᐃᑦᑐᖅᓯᐅᑎᒃᑯᕕᔅᓴᖏᓐᓂ. ᑕᒪᒃᑯᐊ 
ᓄᖅᑲᖅᑐᖅᓯᐅᑎᖏᑦ ᐃᑦᑐᖅᓯᐅᑎᖏᓪᓗ ᑕᒪᓐᓇ 
ᓯᕗᓪᓕᖅᐹᖑᒻᒪᑦ ᒪᓕᒐᓕᐅᖅᑕᐅᑎᓪᓗᒋᑦ ᑖᒃᑯᐊ 
ᓄᖅᑲᖅᑐᖅᓯᐅᑎᒃᓴᑦ. 
 
ᐱᒻᒪᕆᐅᓪᓗᓂ ᐱᒋᐊᕈᑕᐅᔪᖅ 
ᓄᖅᑲᖅᑐᖅᓯᐅᑎᒃᓴᐃᑦ. ᐊᑭᓕᔅᓴᖃᖅᑐᓄᑦ 
ᑎᒍᔭᐅᑐᐃᓐᓇᖁᓇᒋᑦ ᑕᐃᒫᒃ 
ᓄᖅᑲᖅᑐᖅᓯᐅᑎᖃᕐᓂᐊᖁᓪᓗᒋᑦ. 
 
ᑖᒃᑯᐊ ᐃᓚᐅᔾᔪᑎᖃᖅᑐᑦ ᐊᒥᓱᑦ ᓄᓇᓖᑦ 
ᓄᓇᓖᓪᓗ ᐃᒡᓗᓕᕆᔨᖏᓐᓄᑦ 
ᐃᓚᐅᒐᓗᐊᖅᑎᓪᓗᒋᑦ ᑖᒃᑯᓄᖓ 
ᓄᖅᑲᖅᑐᖅᓯᐅᑎᑖᕐᕕᓐᓄᑦ ᐊᒥᓱᑦ ᐃᓚᓐᖏᒻᒪᑕ 
ᑕᒪᓐᓇ ᑐᑭᖃᖅᑐᑦ ᐊᒥᓱᑦ ᐃᖅᑲᓇᐃᔭᖅᑐᖅ 
ᐊᒃᓱᕈᖅᖢᑎᒃ ᐃᖅᑲᓇᐃᔭᐃᓐᓇᖅᑐᑦ ᐱᔨᑦᑎᕋᖅᑐᑦ  

ᐃᓄᖁᑎᑦᑎᓐᓄᑦ. ᐃᒪᓐᓇ ᐋᖅᑭᒃᓯᒪᑦᓯᐊᖅᑐᓂᒃ 
ᓄᖅᑲᖅᑐᖅᓯᐅᑎᖃᖃᑦᑕᖏᒻᒪᑕ. 
 
ᒥᓂᔅᑕᐅᓪᓗᖓ ᓄᓇᓖᑦ ᒐᕙᒪᓕᕆᔨᖏᓐᓄᑦ 
ᐃᒪᐃᓐᓇᐃᓕᐅᕆᐊᒃᑲᓐᓂᕈᓐᓇᖅᑐᖓ ᒪᓕᒐᒃᓴᖅ 
ᓴᖅᑭᑎᓐᓂᐊᕐᓗᒍ ᑭᖑᓪᓕᕐᒥᑦ. ᒪᓕᒐᓕᐅᖅᑏᑦ 
ᑲᑎᒪᓕᖅᐸᑕ ᑖᒃᑯᐊ ᐸᕐᓇᐅᑕᐅᓯᒪᓂᐊᖅᑐᑦ. 
 
ᑕᐃᒪᐃᑦᑐᒥᑦ ᒪᓕᒐᒃᓴᐃᑦ 
ᓇᓗᓇᐃᖅᓯᓯᒪᔾᔪᑕᐅᓂᖅᓴᐅᓂᐊᕐᖓᑕ. ᐊᒻᒪᓗ 
ᓴᓐᖏᑦᑎᓂᖅᓴᐅᒍᑕᐅᓗᑎᒃ ᐃᑲᔫᑕᐅᔪᓄᑦ 
ᐃᓚᐅᔾᔪᑎᖃᖅᑐᓄᑦ. ᑖᓐᓇᑦᑕᐅ ᒪᓕᒐᒃᓴᖅ, 
ᒪᓕᒐᒃᓴᖃᕐᓂᐊᕐᒪᑦ ᐃᓚᐅᔪᑦ 
ᓄᓇᖅᑯᖅᑐᖅᓯᐅᑎᔅᓴᖃᕐᓂᕐᒧᑦ 
ᑕᐃᒪᐃᓐᓇᐃᒋᐊᖃᓕᖅᑎᓪᓗᒋᑦ ᓄᓇᓖᑦ 
ᐃᖅᑲᓇᐃᔭᖅᑎᖏᑦ ᓄᓇᕗᒥ. ᐃᖅᑲᓇᐃᔭᐃᓐᓇᖅᑐᑦ 
ᐊᒃᓱᕈᖅᖢᑎᒃ. 
 
ᐱᓕᕆᕕᒐ ᐅᖃᕐᕕᖃᖃᑦᑕᖅᑐᑦ ᓄᓇᓕᓐᓂᒃ 
ᒪᐃᔭᒃᑯᓐᓂ ᑖᒃᑯᑎᒎᓇ ᓄᓇᕘᒻᒥ ᓄᓇᓖᑦ 
ᑲᑐᔾᔨᖃᑎᒌᖏᑎᑐᑦ ᐊᒻᒪᓗ ᑐᑭᒧᐊᑦᑎᑦᑎᔨᖏᑎᑐᑦ 
ᑖᒃᑯᐊ ᓴᖅᑭᔮᖅᑎᒋᐊᕐᓂᐊᖅᑕᕗᑦ ᓄᓇᓖᑦ 
ᐃᖅᑲᓇᐃᔭᖅᑎᖏᓐᓄᑦ. ᓄᖅᑲᖅᑐᖅᓯᐅᑎᒃᓴᐃᑦ. 
 
ᖁᔭᓐᓇᒦᕈᒪᕙᒋᑦ ᒪᓕᒐᓕᐅᖅᑎᐅᖃᑎᒃᑲᓗ ᑖᓐᓇ 
ᓴᖅᑭᒍᓐᓇᕋᑦᑎᒍ ᐱᖁᔭᒃᓴᖅ. ᑭᐅᒍᓐᓇᕐᓂᐊᖅᐳᖓ 
ᐊᐱᖅᑯᑎᒃᓴᖃᕈᑦᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᖁᓱᒐᖅ. ᖃᐃᖁᔨᓯᒪᕖᑦ ᑕᕝᕗᖓ 
ᐅᖃᕆᐊᖅᑐᕕᒻᒧᑦ?  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐄ, 
ᖁᔭᓐᓇᒦᒃ ᐃᒃᓯᕙᐅᑕᖅ.  

ᐃᒃᓯᕙᐅᑕᖅ:  ᐃᖅᓱᖅᑏ ᑖᒃᑯᐊ 
ᐃᑲᔪᖅᑎᒋᓂᐊᖅᑕᖏᑦ ᐃᑎᖅᑎᓚᐅᕐᒥᒃᑭᑦ. 
ᖁᔭᓐᓇᒦᒃ ᒥᓂᔅᑕ ᑯᓱᒐᖅ (ᑐᓵᔨᑎᒍᑦ) 
ᓇᓗᓇᐃᑲᐃᓐᓇᒃᑭᒃ ᑖᒃᑯᐊ ᐱᖃᑎᒋᓚᖓᔭᓯ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓕᖅᐱᒐᓄᑦ ᑖᓐᓇ, 
ᒪᒥᐊᓇᖅ, ᑐᒡᓕᕋ, ᑐᒡᓕᐊ ᒥᓂᔅᑕᐅᑉ ᐊᒻᒪᓗ 
ᓴᐅᒥᒐᓂ ᒥᔅᑕ ᑎᐅᕋᓐ ᐱᓕᓐᑦ, ᑖᓐᓇ 
ᐱᓕᕆᕕᑦᑎᓐᓃᓐᖔᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 
ᖁᓱᒐᖅ. ᑖᒃᑯᐊ ᐅᖃᐅᓯᔅᓴᖃᖅᐹᑦ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᔅᓯᕙᐅᑕᖅ. 
(ᑐᓵᔨᑎᒍᑦ)ᖁᔭᓐᓇᒥᒃ, ᐃᒃᓯᕙᐅᑕᖅ. 
ᐃᒃᓯᕙᐅᑕᕆᔭᐅᓪᓗᖓ ᐱᖁᔭᓕᕆᓂᕐᒧᑦ 
ᑲᑎᒪᔨᕋᓛᓄᑦ, ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓂᒃ 
ᐅᖃᐅᓯᖃᕆᐊᒃᓴᖅ 
ᐃᓱᒪᒃᓴᖅᓯᐅᖅᐸᓪᓕᐊᓕᖅᑎᓪᓗᑕ ᐱᖁᔭᖅ 12, 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑎᓄᑦ 
ᐃᑲᔫᓯᐊᖏᓐᓄᑦ ᐱᔨᑦᑎᓂᕐᒧᑦ 
ᓄᖅᑲᕈᒻᒪᓯᐊᒃᓴᐅᔪᑦ ᓴᐳᑎᔭᐅᓯᒪᓂᖏᓐᓄᑦ 
ᐱᖁᔭᕐᒧᑦ. 
 
ᑲᑎᒪᔨᕋᓛᖑᔪᑦ ᐃᓕᓴᖅᓯᕗᑦ ᑖᓐᓇ ᐱᖁᔭᒃᓴᖅ 
ᐊᔾᔨᒋᒻᒪᒍᑦ ᐊᖏᖅᑕᐅᓚᐅᖅᑑ2 
ᒪᓕᒐᓕᐅᖅᑎᖏᓐᓂᒃ ᓄᓇᑦᓯᐊᕐᒥ ᑕᒫᓂ 
ᐊᕐᕌᒍᒥ. 
 
ᑲᑎᒪᔨᕋᓛᑦ ᓴᖏᓐᓃᑎᓪᓗᒍ ᒥᓂᔅᑕᐅᔪᖅ, 
ᒪᓕᒐᓕᐅᖅᑎᐅᔪᑦ ᐊᐱᖅᓱᕈᓐᓇᖅᓯᓚᐅᖅᑐᑦ 
ᐃᓱᒫᓗᒍᑎᒋᔭᒥᓂᒃ ᐱᔾᔪᑎᖃᖅᑐᓂᒃ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ 
ᐃᑲᔫᓯᐊᕆᕙᒃᑕᖏᓐᓄᑦ ᐱᔨᑦᑎᓂᕐᒧᑦ 
ᓄᖅᑲᕈᒻᒪᓯᐊᒃᓴᓄᑦ ᐸᕐᓇᒍᑕᐅᔪᒧᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ 2009-2010 
ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ 
ᑮᓇᐅᔭᓕᕆᔨᒃᑯᓐᓄᑦ ᓄᓇᑦᓯᐊᑉ ᒐᕙᒪᒃᑯᖏᓐᓂ 
ᓇᓗᓇᐃᖅᓯᕗᑦ ᐱᓕᕆᐊᖃᖅᓯᒪᓕᕐᓂᕐᒥᒃᓂᖕ 
ᐊᒻᒪᓗ ᖃᐅᔨᓴᐃᓕᕐᓂᕐᒥᖕᓂᒃ “ᖃᓄᖅ 
ᐊᒃᑐᐃᓂᖃᕋᔭᕐᒪᖔᖏᑦ ᒫᓐᓇ ᐊᑐᖅᑕᑦ 
ᐅᑭᐅᖅᑕᖅᑐᒥ ᐃᑲᔫᑏᑦ ᐃᖅᑲᓇᐃᔭᖅᑎᓄᑦ  

ᓄᖅᑲᕈᒻᒪᓯᐊᑦ ᐊᑐᓃᖓᑎᑕᐅᓂᐊᕐᓂᖏᓐᓂᒃ 
ᓄᓇᑦᓯᐊᖅ ᐊᒻᒪᓗ ᓄᓇᕗᑦ 
ᓄᖅᑲᕈᒻᒪᓯᐊᖁᑎᖏᑦ.”  ᒥᓂᔅᑕ ᑲᑎᒪᔨᕋᓛᑦ 
ᓵᖓᓐᓃᑎᓪᓗᒍ, ᐅᖃᓚᐅᖅᑐᖅ ᓄᓇᕗᑦ 
ᒐᕙᒪᒃᑯᑦ ᐊᕕᒃᑐᖅᑕᐅᓯᒪᓂᐊᕐᓂᖏᓐᓂᒃ 
ᐱᐅᒃᓴᓐᖏᓐᓂᕋᖅᖢᓂᒋᑦ.  ᑲᑎᒪᔨᕋᓛᑦ 
ᑕᒪᑐᒥᖓ ᐃᑲᔪᖅᓱᐃᔪᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᓄᓇᓕᓕᒫᑦ 
ᑭᕙᓪᓕᕐᒥ ᐊᒻᒪᓗ ᕿᑎᕐᒥᐅᓂ 
ᐊᑐᐃᓐᓇᕈᐃᓯᒪᒐᓗᐊᖅᑎᓪᓗᒋᑦ ᓄᖅᑲᕈᒻᒪᓯᐊᓂᒃ 
ᐃᖅᑲᓇᐃᔭᖅᑎᒥᖕᓄᑦ ᐅᑭᐅᖅᑕᖅᑐᒥ ᐃᑲᔫᑏᑦ 
ᐃᖅᑲᓇᐃᔭᖅᑎᓄᑦ ᓄᖅᑲᕈᒻᒪᓯᐊᓂᒃ, 
ᐱᖓᓱᐃᓐᓇᐃᑦ ᓄᓇᓖᑦ ᕿᑭᖅᑖᓗᖕᒥ 
ᐃᓚᒋᔭᐅᖃᑕᐅᓂᖏᓐᓂᒃ.  ᑲᑎᒪᔨᕋᓛᑦ 
ᒥᓂᔅᑕᒥᒃ ᐊᔭᐅᖅᑐᐃᔪᑦ ᐱᖁᔭᒃᓴᓂᒃ 
ᓴᕝᕙᐃᖁᓪᓗᒋᑦ ᓄᓇᕗᒻᒥ ᓄᓇᓕᖕᓂ 
ᐃᖅᑲᓇᐃᔭᖅᑎᓕᒫᑦ ᐃᓚᒋᔭᐅᖃᑕᐅᓕᕐᓂᐊᕐᒪᑕ 
ᑕᒪᑐᒧᖓ ᓄᖅᑲᕈᒻᒪᓯᐊᑦ 
ᐃᑲᔫᓯᐊᖅᑖᖅᑎᑕᐅᖃᑦᑕᕐᓂᖏᓐᓄᑦ. 
 
ᐃᒃᓯᕙᐅᑖᖅ, ᐊᑕᐅᓯᐅᓐᖏᑦᑐᑦ ᒐᕙᒪᐃᑦ 
ᑎᒥᖁᑎᒋᓐᖏᑕᖏᑦ ᐱᔾᔪᑎᒋᓪᓗᒋᑦ, 
ᐃᓚᓕᐅᖢᒋᑦ ᕿᑎᕐᒥᐅᓂ ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᒻᒥ ᐃᒪᓕᕆᔨᒃᑯᑦ 
ᑲᑎᒪᔨᖏᑦ ᐊᒻᒪᓗ ᓄᓇᕗᒻᒥ 
ᑎᑎᕋᕆᐅᖅᓴᕐᓂᕐᒧᑦ ᑲᑎᒪᔩᑦ, ᐃᓚᒋᔭᐅᖃᑕᐅᔪᑦ 
ᑖᒃᑯᓄᖓ ᐅᑭᐅᑭᖅᑕᖅᑐᒥ ᐃᑲᔫᑏᑦ 
ᐃᖅᑲᓇᐃᔭᖅᑎᖏᓐᓄᑦ ᓄᖅᑲᕈᒻᒪᓯᐊᓄᑦ.  
ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᑐᓴᐅᒪᔾᔪᑎᓂᒃ 
ᑐᑭᓯᓇᑲᐅᑎᒋᔪᓂᒃ ᐊᑐᐃᓐᓇᕈᐃᖁᓪᓗᒋᑦ 
ᒐᕙᒪᒃᑯᑦ, ᐱᔾᔪᑎᓕᖕᓂᒃ ᖃᓄᖅ 
ᐃᓚᒋᔭᐅᖃᑕᐅᔪᒪᔪᑦ ᐃᓚᐅᓕᕈᓐᓇᕐᒪᖔᖏᑦ 
ᓄᖅᑲᕈᒻᒪᓯᐊᓄᑦ. 
 
ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᓴᒃᑲ 
ᐅᖃᐅᓯᒃᓴᑦ.  ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ 
ᒪᓕᒐᓕᐅᖅᑎᓕᒫᓄᑦ ᑲᔪᓯᑎᑕᐅᖁᓪᓗᒍ 
ᒪᓕᒐᒃᓴᖅ 12. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 
ᐃᔅᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᓂᔅᑕ 
ᐅᑲᓕᖅ. ᐅᖃᐅᓯᒃᓴᖅᑕᖃᒃᑲᓐᓂᖃ ᒥᔅᑕ ᕋᒻᐳᓪᑦ. 
 
ᕋᒻᐴᑦ (ᑐᓵᔩᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓂᔅᑕᐃᑦ 
ᒪᑐᐃᖅᓯᔾᔪᑎᖏᓐᓂ ᑲᑎᒪᔨᕋᓛᓪᓗ  



ᐊᐃᑉᐱᖅ, ᑎᓯᐱᕆ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 1089 
 

 

ᒪᑐᐃᖅᓯᔾᔪᑎᖏᑦ ᐊᒥᓱᓂ ᐅᖃᐅᓯᖃᕋᑖᖓᑦ 
ᐃᓚᐅᔾᔪᑎᖃᖏᑦᑐᓂᑦ ᑕᐃᒃᑯᐊ ᑐᑭᓯᒋᐊᕈᑎᒃᓴᐃᑦ 
ᐱᑕᖃᖅᑎᑕᑦ ᓄᓇᓖᑦ ᐃᒃᐱᐊᖅᔪᐃᑦ, ᑭᙵᐃᑦ, 
ᐸᓐᓂᖅᑑᖅ, ᐃᒡᓗᓕᒃ, ᒥᑦᑎᒪᑕᓕᒃ, ᓴᓂᑭᓗᐊᕐᓗ 
ᐃᓚᐅᖏᓐᓂᖏᓐᓂ ᑖᒃᑯᓄᖓ 
ᓄᖃᖅᑐᖅᓯᐅᑎᑖᒃᓴᓄᑦ. ᑭᕙᓪᓕᕐᒥ ᓄᓇᓖᑦ 
ᐃᓚᐅᓂᖃᖅᓱᑎᒃ ᑖᒃᑯᓄᖓ 
ᓄᖅᑲᖅᑐᖅᓯᐅᑎᑖᕈᑎᒃᓴᓄᑦ. 
 
ᓱᒻᒪᑦ ᕿᑭᖅᑖᓗᖕᒥ ᑖᒃᑯᐊ ᐃᓚᐅᖏᓗᐊᖅᑲᑦ 
ᑖᒃᑯᓄᖓ ᓄᖅᑲᖅᑐᖅᓯᐅᑎᑖᕈᑎᒃᓴᓄᑦ, ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᖁᔭᓐᓇᒥᒃ ᒥᔅᑕ ᕋᒻᐳᓪᑦ. 
ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᑖᓐᓇ ᐊᐱᖅᑯᑎᑦᑎᐊᕙᒃ. 
 
ᑖᒃᑯᐊ ᐊᔾᔨᒌᖏᒻᒪᑕ ᐱᔾᔪᑎᖏᑦ ᓄᓇᓕᖕᓂ 
ᓄᓇᓕᖕᓄᑦ, ᐃᓚᖏᑦ ᓄᓇᓖᑦ ᑖᒃᑯᓄᖓ 
ᓄᖅᑲᖅᑐᖅᓯᐅᑎᑖᕈᑎᒎᖓᖏᒻᒪᑕ RRSP-
ᑰᖔᖃᑦᑕᕐᒪᑕ ᑕᒪᒃᑯᐊ ᐱᔾᔪᑎᖃᖅᓱᑎᒃ 
ᐊᔾᔨᒌᖏᑦᑐᓂ ᐃᓚᐅᔾᔪᑎᖃᕈᒪᖃᑦᑕᖏᑦᑐᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐳᓪᑦ. 
 
ᕋᒻᐴᑦ (ᑐᓵᔩᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᑐᑭᓯᐅᒪᔭᒃᑯᓪᓕ ᑖᒃᑯᐊ ᓄᓇᓖᑦ 
ᑮᓇᐅᔭᖃᖅᑎᑕᐅᖃᑦᑕᕋᓗᐊᕐᖓᑕ ᑕᒪᑐᒧᖓ 
ᓄᖅᑲᖅᑐᖅᓯᐅᑎᑖᕋᔭᖅᑐᓄᑦ ᒪᓕᒐᖅᑕᖃᖅᑳ ᑖᒃᑯᐊ 
ᑮᓇᐅᔭᐃᑦ ᓱᓇᓄᑦ ᐊᑐᖅᑕᐅᔪᒃᓴᐅᓂᖏᓐᓂᑦ?  
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: (ᑐᓵᔨᒃᑯᑦ) ᓄᓇᓖᑦ 
ᒐᕙᒪᓕᕆᔨᖏᓐᓂ ᑮᓇᐅᔭᖃᖅᑎᑦᓯᖃᑦᑕᖅᑐᑦ 
ᑕᐃᒪᐸᓗᒃ.  ᑕᒪᓐᓇ ᑮᓇᐅᔭᖃᖅᑎᑕᐅᓂᖅ 
ᐊᑲᐅᖏᓕᐅᕈᑕᐅᒋᐊᖃᖏᑦᑑᒐᓗᐊᖅ ᑖᒃᑯᐊ  

ᐃᓘᓐᓇᑎᒃ ᓄᓇᓖᑦ ᐱᑎᖃᑦᑕᕋᑦᑎᒍᑦ ᐃᒃᓯᕙᐅᑖᖅ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᓂᔅᑕ 
ᑯᓱᒐᖅ. ᑯᓱᒐᖅ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔩᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐃ, 
ᑕᐃᒪᖃᐃ ᐱᔾᔪᑕᐅᕙ ᓇᓪᓕᐊᑐᐃᓐᓇᖅ 
ᐊᐅᓚᑦᓯᔨᖏᑦ ᐃᒡᓗᓕᕆᔩᑦ ᓲᕐᓗ 
ᖃᓄᐃᓕᐅᕆᐊᖏᓗᐊᕐᖓᑕ ᐃᓚᐅᑎᑦᓯᒐᓱᐊᕐᓗᑎᒃ 
ᑕᒪᒃᑯᓂᖓ ᐃᖅᑲᓇᐃᔭᖅᑎᓂᒃ ᑖᒃᑯᓄᖓ 
ᓄᖅᑲᖅᑐᖅᓯᐅᑎᑖᕆᐊᕈᑎᒃᓴᓄᑦ. 
 
ᑕᐃᓐᓇ ᐱᓪᓗᒋᑦ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᖕᓂᖃᖅᑐᑦ ᓴᓂᖏᓐᓂ 
ᑲᑐᔾᔨᖃᑎᒌᖏᓐᓂᖃᖅᑐᑦ ᑕᒪᒃᑯᐊ 
ᑲᑐᔾᔨᖃᑎᒌᖕᒧᖓᔪᑦ ᐃᓚᐅᓂᖅᓴᐅᖃᑦᑕᖅᑲᓐ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒥᒃ ᒥᔅᑕ ᕋᒻᐴᑦ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ 
ᐊᒻᒪᓗ ᐊᐱᕆᕋᑖᕋᕕᑦ ᒥᔅᑕ ᕋᒻᐳᓪᑦ, ᒥᔅᑕ ᕕᓕᓐ 
ᑭᐅᑎᒍᓐᓇᕈᒃᑯ ᑖᑦᓱᒥᖓ ᐊᐱᖅᑯᑕᐅᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ, ᒥᔅᑕ ᕕᓕᓐ 
 
ᕕᓕᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 
ᐃᒪᓐᓇᐃᒐᔪᑦᑐᖅ, ᑕᒪᒃᑯᐊ ᑲᑐᔾᔨᖃᑎᒌᖕᒨᖓᔪᑦ 
ᑖᒃᑯᓄᖓ ᐃᓚᐅᓂᖃᖃᑦᑕᖅᑐᑦ 
ᓄᖅᑲᖅᑐᖅᓯᐅᑎᔅᓴᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᑦ 
ᐅᖃᐅᓯᑐᐃᓐᓇᖅ. ᖁᕕᐊᓱᒃᑲᒪ 
ᒪᑐᐃᖅᓯᔾᔪᑎᒋᕋᑖᖅᑕᑎᓐᓂᑦ ᑖᒃᑯᐊ 
ᐊᑐᕆᐊᖃᓕᕐᓂᐊᕐᖓᑕ ᑕᒪᒃᑯᐊ ᓄᓇᓖᑦ 
ᐃᓚᐅᓗᑎᒃ ᓄᖅᑲᖅᑐᒃᓯᐅᑎᑖᕋᓱᑦᑐᓂᑦ.  

ᐊᒥᓱᓗᐊᕌᓗᐃᑦ ᓄᖅᑲᖃᑦᑕᕐᖓᑦᑕ 
ᐃᖅᑲᓇᐃᔭᖅᓱᑎᑦ ᐊᑯᓂᐊᓗᒃ ᐃᓪᓗᓕᕆᔨᒃᑯᓐᓂᑦ 
ᓄᓇᓕᓐᓂᓗ ᑮᓇᐅᔭᖃᕈᓐᓃᑎᐊᖅᑐᑎᑦ ᐅᑯᐊ 
ᓄᖅᑲᖅᑐᖅᓯᐅᑎᑕᖃᕈᓐᓃᖅᓱᑎᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᓇᓗᓇᐃᖅᑯᖓ 
ᑖᒃᑯᐊ ᑐᓴᖅᑎᑕᐅᑎᓐᓂᐊᕋᑦᑎᒍᑦ 
ᐃᓚᐅᓂᖃᖅᑐᓕᒫᓄᑦ. ᐱᒻᒪᕆᐅᖕᒪᑦ ᐃᓱᒪᒃᑯᓪᓖᓛᒃ 
ᑕᒪᓐᓇ ᑲᔪᓯᑎᒃᑯᑦᑎᒍᑦ, 
ᖃᐅᔨᒪᖃᑦᑕᓗᐊᓐᖏᖂᒻᒪᑕ ᖃᓄᖅ 
ᐃᑲᔫᑎᖃᕋᔭᕐᒪᖔᑕ ᑖᒃᑯᐊ ᐅᖃᐅᓯᐅᑎᓪᓗᒋᑦ. ᐄ, 
ᑕᒪᒃᑯᐊ ᐃᑲᔫᑕᐅᔪᓐᓇᖅᑐᑎᑦ 
ᐅᖃᐅᓯᕆᑦᓯᐊᓂᐊᖅᑲᕗᑦ ᓇᓗᓇᐃᑦᑎᐊᕐᓗᒋᓪᓗ 
ᐃᖅᑲᓇᐃᔭᖅᑎᓄᑦ. ᐱᒻᒪᕆᐅᖕᒪᑦ ᑕᒪᓐᓇ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ ᒥᓂᔅᑕ 
ᑯᓱᒐᖅ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᓐᓂ 
ᓂᕈᐊᖅᑕᐅᓯᒪᓪᓗᑕ ᖁᔭᓐᓇᒦᕆᐊᖃᕌᖓᑦᑕ 
ᐃᒃᓯᕙᐅᑖᖅ, ᖁᔭᓐᓇᒦᖃᑦᑕᕆᐊᖃᕋᑦᑕ. 
ᐃᓕᑕᖅᓯᔭᕆᐊᖃᕌᖓᑦᑕᓗ ᐃᓛᓐᓂᒃ 
ᓂᕈᐊᖅᑕᐅᓯᒪᓪᓗᑕ ᐃᓕᑕᖅᓯᖃᑦᑕᕆᐊᖃᕋᑦᑕ.  
 
ᕿᑎᕐᒥᐅᓂᓕ ᑰᒑᖅᔪᖕᒥᑦ SAO-ᖑᑎᓪᓗᖓ 
ᑕᐃᑲᓐᖓᑦ ᐃᖃᓗᒃᑑᑦᑎᐊᒥᑦ ᐃᒃᑯᐊ local 
government-ᖑᓚᐅᖅᑐᑦ CGS regional staff. 
ᑰᒑᖅᔪᖕᒧᑦ ᑎᑭᖃᑦᑕᓚᐅᖅᓯᒪᖕᒪᑕ ᐊᒻᒪᓗ ᑕᒪᓐᓇ 
ᓇᓪᓕᐅᒃᑯᒫᖃᐃ Pension, ᒥᒃᓵᓄᑦ 
ᑐᑭᓯᓯᒪᑎᑕᐅᓚᐅᕋᑦᑕ ᐃᖃᓗᒃᑑᑦᑎᐊᒥᑦ 
ᐱᓕᕆᔨᓂᑦ. ᒫᓐᓇ community government-
ᖑᓕᖅᑐᑦ.  
 
ᑐᓴᓕᓵᕋᑦᑎᒍᑦ ᐃᓚᖏᑦ ᕼᐋᒻᒪᓚᒃᑯᓐᓄᑦ 
ᐃᖅᑲᓇᐃᔭᖅᑐᑦ ᑕᒪᑐᒧᖓ 
ᐃᓚᐅᔪᒪᑦᓯᐊᖏᓚᐅᕋᓗᐊᖅᖢᑎᑦ 
ᑐᑭᓯᑎᑕᐅᑦᑎᐊᖅᓯᒪᓚᐅᕋᑉᑕ ᐃᖃᓗᒃᑑᑎᐊᕐᒥᑦ 
regional government staff-ᑯᓐᓂᑦ ᑖᔅᓱᒧᖓ 
ᕿᑎᕐᒥᐅᓂᓘᒃᑖᖑᖅᑰᕐᒪᑦ. ᑖᓐᓇ ᓈᒻᒪᒋᑦᑎᐊᖅᖢᒍ 
ᐅᑲᓕᐅᑉ ᐅᖃᐅᓯᕆᖅᑲᐅᔭᖏᑦ, 
ᒪᓕᑐᐃᓐᓇᕐᓂᐊᖅᐸᒃᑲ. ᐱᓗᐊᖅᑐᒥᑦ 
ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐃᖃᓗᒃᑑᑦᑎᐊᒥ  

ᒐᕙᒪᒃᑯᓐᓂᑦ ᓴᓇᓚᐅᖅᑐᑦ, ᕿᑎᕐᒥᐅᓂᑦ 
ᕼᐋᒻᒪᓚᒃᑯᓐᓂᑦ ᓴᓇᔨᖏᓐᓂᑦ. 
 
ᐱᓕᕆᔨᖏᓐᓂᓪᓗ 
ᑐᑭᓯᑎᑎᓯᑦᑎᐊᖅᓯᒪᓚᐅᕐᓂᖓᓄᑦ ᑕᐃᒪᓐᓇᖃᐃ 
ᕿᑎᕐᒥᐅᓂᑦ, ᑕᒪᒃᑯᓂᖓ pension-ᒥ 
ᐃᓚᐅᓕᖅᓯᒪᖕᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐊᐱᖅᑯᑎᒥᑦ ᑐᓴᖅᑰᖏᓐᓇᒪ ᑖᔅᓱᒪ 
ᐅᖃᐅᓯᕆᔭᖅᐱᑦ ᐃᓗᐊᓂ. ᒥᓂᔅᑕ ᑯᓱᒐᖅ 
ᑖᔅᓱᒧᖓ ᓂᓪᓕᕈᒪᖕᒪᖔᖅᐱᑦ? 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᑕᒪᓐᓇᐃᓛᒃ ᓇᓪᓕᐅᒃᑯᒫᖃᕐᓂᖅ 
ᐅᑭᐅᓄᑦ ᐊᒥᓱᓄᑦ ᓴᓇᓚᐅᖅᖢᓂ ᓴᓇᔪᓐᓃᖅᖢᓂ 
ᑮᓇᐅᔭᓕᐅᓐᖏᓗᐊᓕᕐᓇᖅᑐᒻᒪᕆᐊᓘᖕᒪᑦ ᓱᓇᐅᕝᕙ 
ᐃᓕᐅᖅᑲᐃᕌᖅᔪᓚᐅᕐᓂᕈᒪ ᑕᖅᑭᑕᒫᑦ 
ᑮᓇᐅᔭᖅᑖᖃᑦᑕᕋᔭᖅᑐᖔᖅᓯᒪᓐᓇᓕᓲᖑᖕᒪ 
ᑭᖑᒧᖔᖅ. 
 
ᑕᒪᑐᒧᖓ ᑕᒡᕙ ᒪᓕᒐᖅ ᖄᖏᖅᑕᐅᔪᓐᓇᖅᐸᑦ 
ᐸᕐᓇᐸᓪᓕᐊᓂᐊᖅᐳᒍᑦ ᑖᒃᑯᐊ ᑭᑐᓗᒃᑖᑦ ᓴᓇᔪᑦ 
ᐃᓚᐅᔭᕆᐊᖃᓕᖅᑎᓪᓗᒋᑦ ᑕᐃᑯᖓ 
ᓴᓇᔪᓐᓃᕐᕕᖓᓄᑦ ᑎᑭᑉᐸᑕ ᐃᓐᓇᐅᓗᐊᓕᕐᓂᕐᒧᑦ 
ᑕᐃᒃᑯᐊ ᑮᓇᐅᔭᓕᐅᑦᑎᐊᑲᓐᓂᕈᓐᓇᖁᑉᓗᒋᑦ. ᑖᓐᓇ 
ᑐᕌᒐᕆᔭᕗᑦ. ᑭᓯᐊᓂ ᑖᓐᓇ ᒫᓐᓇᐅᓛᒃ 
ᐅᖃᐅᓯᕆᔭᕗᑦ, ᐅᖃᐅᓯᖃᕐᓗᐊᑕᕐᒪᑦ ᑕᐃᒃᑯᐊ 
ᒫᓐᓇ ᑮᓇᐅᔭᓂᑦ ᐃᓕᐅᖅᑲᐃᖃᑦᑕᖅᑦᑎᑐᑦ ᑕᕝᕗᖓ 
ᐃᑦᑑᔾᔪᑎᑖᒐᒃᓴᒥᓄᑦ ᒫᓐᓇ ᑮᓇᐅᔭᖏᑦ 
ᑎᒍᔭᐅᔪᓐᓇᕐᒪᑕ ᑮᓇᐅᔭᖃᕐᕕᖕᓄᑦ ᐊᓯᖏᓐᓄᓪᓗ 
ᐊᑐᖅᑐᐊᕐᕕᐅᓲᖑᔪᓄᑦ. ᑖᒻᓇ ᒪᓕᒐᖅ 
ᖄᖏᖅᑕᐅᓇᔭᖅᐸᑦ ᓵᑉᓯᓐᓃᑦᑐᖅ 
ᓄᖅᑲᖅᑎᑦᑎᓇᔭᕐᒪᑦ ᑮᓇᐅᔭᖏᑦ 
ᑎᒍᔭᒃᓴᐅᒍᓐᓃᕐᓗᑎᑦ ᐊᑐᖅᑐᐊᕐᕕᑕᓄᓪᓗ 
ᐊᓯᖏᓄᓪᓗ ᑮᓇᐅᔭᖅᓯᐅᖅᐸᒃᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ ᓂᑉᓕᖅᑎᓐᓇᕐᒪ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᖁᕕᐊᒋᓪᓗᒍ ᐊᖏᖅᓯᒪᒻᒪᑦ ᒥᓂᔅᑕ ᕿᒥᕐᕈᒍᒪᓪᓗᓂ 
ᐊᒻᒪᓗ ᓵᔅᓯᓐᓅᕈᒪᓂᐊᖅᑐᓂᑦ ᒪᓕᒐᕐᒥᑦ ᑖᒃᑯᓄᖓ 
ᐃᖅᑲᓇᐃᔭᖅᑎᓄᑦ ᕼᐋᒻᒪᓚᒃᑯᓄᖅᑲᐃ ᐱᓗᐊᖅᑐᒥ 
ᐃᓚᒋᔭᐅᒃᑲᓐᓂᖁᓗᒋᑦ ᑕᒪᑐᒧᖓ.  

ᐅᓪᓗᒥ ᑕᒪᒃᑯᐊ ᓄᖅᑲᐸᓪᓕᐊᔪᑯᓗᐃᑦ 
ᑕᐃᒪᐃᑦᑐᒦᓐᖏᑦᑐᑦ ᓇᓪᓕᓵᖅᑑᔮᖅᐸᒻᒪᑕ ᐃᒫᒃ 
ᑖᒃᑯᓄᖓ ᑲᓇᑕᓕᒫᒧᑦ ᑐᕌᖓᔪᓄᑦ 
ᐊᑐᕋᓱᒃᑲᓗᐊᖅᑎᓪᓗᒋᑦ ᑭᓯᐊᓂ ᑖᒃᑯᐊ ᓄᓇᕗᒻᒧᑦ 
ᐊᓐᖑᑎᓯᒪᓐᖏᑎᐊᕐᖓᑕ. ᐊᔭᐅᕆᐊᒃᑲᓂᖅᑲᕋ 
ᒥᓂᔅᑕᐅᔪᖅ ᑕᒪᓐᓇ ᑭᓐᖒᒪᓂᐊᕋᑦᑎᒍ. 
 
ᑭᒃᑯᓕᒫᑯᓗᐃᑦ ᓴᐳᒻᒥᔭᐅᒋᐊᖃᕐᖓᑕ ᐃᖅᑲᓇᐃᔭᖅᑏᑦ 
ᐊᒃᓱᕈᖅᑐᑦ ᐃᑲᔪᕋᓱᔅᓯᒪᔪᑦ ᑕᒪᑐᒧᖓ ᓯᕗᓂᔅᓴᒥᓐᓂᒃ 
ᐃᓱᒫᓗᖁᓐᖏᒃᑲᓗᐊᕋᑦᑎᒍ. ᐅᓪᓗᒥ ᐊᑐᖅᑕᖓ 
ᖁᕕᐊᓇᖅᐸᖏᒻᒪᑦ ᑕᑯᓪᓗᒍ ᐃᓅᖃᑎᑯᓗᑉᐳᑦ ᑕᐃᒫᒃ 
ᐊᒃᓱᕈᓐᓇᑐᖅᓯᐅᓕᖅᑐᑦ ᐊᑯᓂᐊᓗᒃ 
ᐃᖅᑲᓇᐃᔭᖅᓯᒪᒐᓗᐊᖅᑐᑎᑦ. 
ᐃᒃᐱᓂᖅᑕᐃᓐᓇᕆᔮᓕᖅᑕᕗᑦ ᑲᑎᒪᔨᐅᓪᓗᑕ. 
ᐊᔭᐅᕆᐊᒃᑲᓂᖅᑲᕋ ᑖᓐᓇ ᒥᓂᔅᑕᐅᔪᖅ. 
ᓯᕗᓂᑦᑎᐊᑎᓐᓄᑦ ᑕᑯᔪᒪᓛᖅᑐᒍᑦ ᒪᓕᒐᒃᓴᒥᑦ. 
ᖁᕕᐊᒋᑐᐃᓐᓇᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᑖᓐᓇ ᐅᖃᐅᓯᑐᐃᓐᓇᐅᕙᓪᓚᐃᒻᒪᑦ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᕕᐊᓇᖅ ᑕᐃᒪᓐᓇ 
ᐃᑲᔪᖅᑐᖅᑕᐅᒐᑉᑕ ᐃᓕᑉᓯᓐᓄᑦ ᑲᑎᒪᓕᕐᒥᒍᑦᑕ 
ᐅᑭᐅᖅ ᑖᑉᓱᒥᖓ ᓯᕗᓪᓕᕐᒥᒃ ᕿᒥᕐᕈᔭᒃᓴᒥᑦ 
ᐃᒪᓐᓇᐃᑦᑑᔪᒥᓇᖅᑰᖅᑐᒥ ᒪᓕᒐᕐᒥᒃ 
ᓵᑉᓯᓐᓄᐊᖅᓯᔪᒪᔪᖓ ᐊᔪᕐᓇᕈᓐᓃᑐᐊᖅᐸᑦ ᐃᒻᒪᖃ 
ᑲᑎᖕᒪᓕᕐᒥᒍᑉᑕ. ᑖᒻᓇᐃᓛᒃ ᑐᑭᓯᔭᐅᑦᑎᐊᖁᔭᕋ 
ᑮᓇᐅᔭᓂᑦ ᕼᐋᒻᒪᓚᑦ ᑕᒪᕐᒥᒃ ᑐᓂᖃᑦᑕᖅᑕᕗᑦ 
ᑖᑉᓱᒧᖓ ᐃᓚᐅᓕᕈᓐᓇᕈᑎᒃᓴᖏᓐᓄᑦ ᐱᓕᕆᔩᑦ 
ᑕᐃᒃᑯᐊ ᐱᓕᕆᔩᑦ ᐃᓚᐅᔪᒪᓐᖏᑉᐸᑕ ᒫᓐᓇ 
ᐃᓚᐅᖃᑦᑕᖏᒻᒪᑕ ᑭᓯᐊᓂ ᑮᓇᐅᔭᖅ ᒐᕙᒪᒃᑯᓐᓂ 
ᕼᐊᒻᒪᓚᓄᑦ ᑐᓂᔭᐅᖃᑦᑕᖅᑑᒐᓗᐊᖅ ᒐᕙᒪᒃᑯᓪᓗ 
ᐱᓕᕆᔨᖏᓪᓗ ᑖᒃᑯᐊ ᓇᒃᐸᖓᓂ ᐃᓕᓯᔾᔪᔾᔨᓲᖑᖕᒪᑕ.  
 
ᑖᓐᓇ ᑐᑭᓯᐅᒪᔭᐅᑦᑎᐊᖁᔭᕋ. ᖁᔭᓐᓇᒦᒡᓗ ᐅᑭᐅᖅ 
ᑲᑎᒪᓕᕐᒥᒍᑦᑕ ᕿᒥᕐᕈᔭᒃᓴᒥᒃ ᑕᒪᑐᒪ ᒪᓕᒐᐅᓇᔭᖅᑑᑉ 
ᒥᒃᓵᓄᑦ ᓴᖅᑭᑦᓯᔪᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᑕᒡᕙᓂ ᐱᖁᔭᒥ ᐱᓗᐊᓐᖏᑦᑐᖅ 
ᒪᑐᐃᒍᑎᓃᒐᓂᓗ.  
ᒫᓐᓇᒫᖑᓚᐅᖅᑐᖅ ᐊᑲᐅᓐᖏᓕᐅᕈᑕᐅᑎᓪᓗᒋᑦ 
ᑕᒪᒃᑯᐊ ᑮᓇᐅᔭᐃᑦ. ᒫᓐᓇᓕ ᖃᓄᐃᓕᖓᓕᖅᑲᑦ 
ᑕᐃᒃᑯᐊ ᓄᖅᑲᑐᖅᓯᐅᑎᔅᓴᐃᑦ ᐃᑦᑐᖅᓯᐅᑎᔅᓴᐃᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᓗᐊᓐ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᔅᑕ ᕕᓕᓐ 
ᑭᐅᒍᓐᓇᖅᐸᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕕᓕᓐ.  
 
ᕕᓕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᓄᕕᐱᕆ 30 ᑖᒃᑯᐊ $64.5-
ᒥᓕᐊᓐᖑᓚᐅᖅᑐᑦ. ᐊᕐᕌᓂ ᑲᑕᒃᓯᒫᖅᔪᒃᑐᑦ $51-
ᒥᓕᐊᓐᖑᔪᓄᑦ. ᑕᒪᓐᓇ ᑮᓇᐅᔭᖅ ᐊᑭᑭᓐᓂᖓ 
ᐱᔾᔪᑎᒋᓪᓗᒍ 14-ᐳᓴᒥᒃ ᑕᐃᒃᑯᐊ ᐅᑎᖅᓯᒪᓕᖅᑐᑦ 
ᑕᒡᕗᖓ ᐅᓄᕐᓂᕆᓚᐅᖅᑕᒥᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕕᓕᓐ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑐᓴᓐᖏᑦᓯᐊᕋᒪ ᑐᓴᓐᖏᑦᓯᐊᖅᑕᕋ 
ᖃᓄᐃᓕᒐᓗᐊᕐᒪᖔᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᕕᓕᓐ 
ᑭᐅᑎᒃᑲᓐᓂᑲᐃᓐᓇᕐᓚᒍ 
ᑐᓴᖅᓴᐅᓂᖅᓴᐅᓂᐊᓕᖅᑰᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᕕᓕᓐ.  
 
ᕕᓕᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒫᒃ ᑐᓴᖅᑕᐅᓐᖏᒋᐅᖅᑐᖓ ᖃᑦᓯᐊᖅᑐᕈᓗᑭᐊᖅ. 

ᑕᐃᒪᓐᓇ ᓄᕕᐱᕆ 30, ᑖᒃᑯᐊ ᐊᑭᒋᓚᐅᖅᑕᖏᑦ 
$64.5-ᒥᐊᓐ ᑕᒪᓐᓇ ᐊᑭᑭᓪᓕᒐᓚᑦᑎᓪᓗᒍ $51-
ᒥᓕᐊᒧᑦ ᑲᑕᓚᐅᖅᑐᖅ. ᑕᐃᒪᓐᖓᓂᑦ 
ᐅᑎᖅᓯᒪᓕᖅᑐᖅ ᓅᕖᑉᐱᕆ 30-ᖑᑎᓪᓗᒍ $64.5-
ᒥᐊᓐᖑᓕᓚᐅᖅᑐᑦ. 
 
ᑖᒃᑯᐊ ᓄᒃᑎᖅᑕᐅᒻᒪᑕ ᑮᓇᐅᔭᐃᑦ ᓇᑉᔅᑯᓐᓄᑦ 
ᓄᓇᑦᓯᐊᒃᑯᓐᓄᑦ 1999-ᒥ ᐊᑭᖃᓚᐅᖅᑐᑦ $18.9-
ᒥᓕᐊᓐ ᑕᐃᑦᓱᒪᓂ ᐊᑭᖃᓚᐅᖅᑐᑦ ᑕᐃᒪᓐᓇᑎᒋ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐱᓕᓐ. 
ᐊᑎᕐᓂᑦ ᐱᓯᒪᒍᓐᓃᕋᒪ ᐅᖃᐅᓯᖃᕈᒪᔪᓂᒃ 
ᑲᔪᓯᓂᐊᓕᕋᑦᑕ ᑖᒃᑯᐊ ᓂᑭᑦᑕᕐᓗᒋᑦ ᒪᑉᐱᒐᖅ 1-
ᒥᑦ, clause 1, ᒪᒥᐊᓇᖅ, ᓇᓗᓇᐃᖅᓯᒋᐊᑲᐃᓐᓇᖅ 
ᒪᓕᒐᒃᓴᖅ 12-ᒥᑦ, ᐅᑭᐅᖅᑕᒥ ᐃᖅᑲᓇᐃᔭᖅᑏᑦ 
ᐃᑲᔪᖅᑕᐅᔾᔪᑎᖏᑦ ᓄᖅᑲᖅᑐᖅᓯᐅᑎᖏᓪᓗ 
ᒪᓕᒐᖅ. Clause 1 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): clause 2 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): clause 3 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): clause 4 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): clause 5 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): clause 6 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): clause 7 ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔨᕋᓛᑦ 
ᑖᓐᓇ ᒪᓕᒐᒃᓴᖅ 12 ᐃᓘᓐᓇᖓᓂ ᐊᖏᖅᐱᓰᑦ 
ᒪᓕᒡᓗᒍ 62(2) ᑖᓐᓇ ᐱᖁᔭᒃᓴᖅ 12 
ᑲᑎᒪᔾᔪᑎᔅᓴᓅᖅᑕᐅᒍᓐᓇᓕᖅᑲ ᐱᖓᔪᐊᓐᓂ 
ᐅᖃᓕᒫᖅᑕᐅᓂᐊᕐᓗᓂ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᒍᒪᒐᒃᑯ ᒥᓂᔅᑕ 
ᐅᖃᐅᓯᒃᓴᖃᕐᒪᖔᖅᐱᑦ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪ ᖁᔭᓐᓇᒦᕈᒪᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲᑦ ᐊᖏᕐᕋᒪᑕ ᑖᑦᓱᒥᖓ 
ᐱᖁᔭᒃᓴᒥᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᒥᔅᑕ ᐱᓕᓐ 
ᐊᒻᒪᓗ ᑳᑕᓖᓐ ᓛᔅᒪᓐ. ᑖᒃᑯᐊ ᐱᓕᕆᓯᒪᑦᓯᐊᖅᑑᒃ 
ᑖᑦᓱᒥᖓ ᓴᐳᔾᔭᐅᔾᔪᑎᒃᓴᒥᑦ. ᖁᔭᓐᓇᒦᒃ 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ ᒥᓂᔅᑕ 
ᖁᓱᒐᖅ ᐃᖅᑲᓇᐃᔭᖅᑎᑦᑎᓪᓗ. 
ᐃᑲᔪᑲᐃᓐᓇᓕᕐᒥᒍᕕᑦ ᐃᖅᓱᖅᑏ. 
 
ᐊᐱᕆᒍᒪᓕᕐᒥᒐᒃᑯ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ, 
ᒥᔅᑕ ᑕᐹᖅᔪᒃ. ᒪᑐᐃᖅᓯᔾᔪᑎᒥᒃ ᐅᖃᖁᓪᓗᒍ. 
 
ᒪᓕᒐᒃᓴᖅ 18 - ᐅᖃᐅᓯᕐᓄᑦ ᒪᓕᒐᐅᔪᓄᑦ 

ᐋᖅᑭᔅᓯᒋᐊᕈᑎᔅᓴᐅᔪᖅ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐃᒃᓯᕙᐅᑕᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. 
ᑖᒃᑯᐊ ᖁᔭᓐᓇᒦᕌᓪᓚᓚᐅᕐᓚᒃᑲ ᓯᕗᓪᓕᕐᒥ  



ᐊᐃᑉᐱᖅ, ᑎᓯᐱᕆ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 1093 
 

 

ᑲᑎᒪᔨᕋᓛᑦ ᑖᔅᓱᒥᖓ ᕿᒥᕐᕈᔨᐅᓚᐅᖅᑐᑦ. Bill 18-ᒧᑦ 
ᑖᒃᑯᐊ ᐅᖃᐅᓰᑦ ᒪᓕᒐᖏᑦ ᐋᖅᑭᒃᐹᓪᓕᕈᑎᒃᓴᖏᑦ. 
 
Bill 18 ᑖᓐᓇ ᐋᖅᑭᒃᐹᓪᓕᕈᑎᒃᓴᑐᐃᓐᓇᑦᑎᐊᖅ 
ᐊᓯᔾᔩᔾᔮᓐᖏᑦᑎᐊᖅᑐᖅ. ᑖᒃᑯᐊ ᑐᑭᓕᐅᕆᓯᒪᔪᓂᒃ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᓐᓄᑦ ᐊᒻᒪᓗ 
ᐃᓕᓴᕆᔭᐅᓯᒪᔪᑦ ᐅᖃᐅᓯᐅᑉ ᒪᓕᒐᖓ. ᑕᒃᑯᐊ 
ᐃᓗᓕᖏᑦ ᑐᕌᒐᖏᓪᓗ ᐊᓯᔾᔨᔾᔮᖏᑦᑎᐊᖅᑐᑦ. ᑖᒃᑯᐊ 
ᐋᖅᑭᒋᐊᕆᐊᖃᓕᓚᐅᖅᓯᒪᖕᒪᑕ 2008-ᖑᑎᓪᓗᒍ.  
 
ᑖᓐᓇ ᒪᓕᒐᓕᐅᖅᑎ ᓂᓐᖓᖅ, ᓱᓕᑦᑎᐊᖅᖢᓂᒃ 
ᐅᖃᓚᐅᕐᒪᑦ bill 18-ᒎᖅ ᑖᒃᑯᐊ 
ᐋᖅᑭᒃᐹᓪᓕᕈᑎᒋᓂᐊᕐᒪᒍ ᑐᕌᒐᒋᓚᐅᖅᑕᖏᑦ 
ᐅᖃᐅᓯᕐᒧᑦ ᐃᓕᓴᕆᔭᐅᓯᒪᔾᔪᑎᑦ ᐊᒻᒪᓗ ᐃᓄᐃᑦ 
ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᓐᓂ. ᑖᒃᑯᐊ 
ᓴᓇᔭᐅᓕᕐᒪᑕ ᒫᓐᓇ ᑐᕌᒐᒋᓚᐅᖅᑕᖏᓐᓄᑦ 
ᐅᑎᖅᑎᓐᓇᓱᑐᐃᓐᓇᖅᑕᕗᑦ. 
 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᒃᑯᐊ ᐃᓛᒃᑰᖓᔪᖓ 50-ᒥᑦ 
ᐊᖏᖅᑕᐅᓚᐅᖅᓯᒪᖕᒪᑕ ᑖᒃᑯᐊ ᑲᑎᒪᑎᒡᓗᒋᑦ 
ᑲᑎᔨᑐᐃᓐᓇᐅᑎᓪᓗᒋᑦ ᓰᑏᑉᐱᕆ 2008-ᖑᑎᓪᓗᒍ, 
ᑕᒡᕗᖓ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᒃᓴᖓᓄᑦ. ᐅᓇ ᐱᔾᔪᑎᖃᓗᐊᓚᐅᖅᓯᒪᔪᖅ 
ᑖᒃᑯᐊ ᒐᕙᒪᒃᑯᑦ ᐱᒋᐊᕈᓐᓇᖁᓪᓗᒋᑦ ᑕᒪᓐᓇ 
ᐊᑐᓕᖅᑕᐅᑎᑕᐅᕙᓪᓕᐊᒍᓐᓇᖁᓪᓗᒍ ᐊᒻᒪᓗ 
ᑭᒡᓕᓯᓂᐊᕈᓐᓇᕈᓐᓇᖁᓪᓗᑕ ᑕᒪᒃᑯᓄᖓ 
ᐊᒃᑐᖅᑕᐅᓂᐊᖅᑐᓄᑦ. ᑖᓐᓇ ᐃᓛᒃᑰᖓᔪᑦ 50 
ᑖᒃᓱᒧᖓ ᑐᕌᖓᔾᔪᑎᖃᓚᐅᕐᒪᑦ. 
 
ᐅᓇ ᐱᔾᔪᑎᒋᓪᓗᒍᐃ, ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᐊᖏᕆᐊᖃᖅᑐᒃᓴᐅᑕᐅᓯᒪᖕᒪᑕ ᓄᓇᕗᑦ ᐅᖃᐅᓯᖏᑦᑕ 
ᐃᓕᓴᕆᔭᐅᓯᒪᓂᖏᑦ ᑖᓐᓇ ᑭᓯᐊᓂ 
ᐊᖏᖅᑕᐅᔪᓐᓇᖅᓯᑕᐃᓐᓇᓚᐅᕐᒪᑦ ᔫᓂ 11, 2009-
ᖑᓕᖅᑎᓪᓗᒍ. ᑖᑦᓱᒥᖓ ᐱᔾᔪᑎᖃᖅᖢᓂ ᒫᓐᓇᓕ 
ᑕᐃᒪ ᑲᔪᓯᔪᓐᓇᖅᓯᒐᑦᑕ ᑖᔅᓱᒧᖓ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᑦ ᑕᒪᓐᓇ ᐊᑐᓕᖅᑕᐅ…ᓲᕐᓗ 
ᓴᙱᓂᖅᑖᕈᓐᓇᖅᓯᖁᓪᓗᒍ ᐊᑐᓕᖁᓪᓚᕆᒃᖢᒍᓗᐃᓛᒃ 
ᑕᒪᒃᑯᐊ ᐊᑐᓕᖅᑕᐅᕙᓪᓕᐊᑎᓐᓇᓱᖕᓂᐊᖅᑕᕗᑦ, 
ᐃᖏᕐᕋᓯᑦᑎᐊᕈᓐᓇᖅᓯᖁᓪᓗᒋᑦ. 
 
Bill 18 ᑕᒪᒃᑯᓄᖓ ᐅᑎᖅᑎᑦᑎᑐᐃᓐᓇᕐᓂᐊᖅᑐᖅ 
ᐃᓛᒃᑯᖓᔪᖏᓐᓂ 50-ᒥ ᓇᓗᓇᐃᖅᓯᒪᔪᑦ ᑖᒃᑯᐊ 
ᓴᖅᑭᑦᑕᕆᐊᖃᓕᓚᐅᖅᓯᒪᒐᑦᑎᒍᑦ ᑖᓐᓇ 
ᐊᖏᖅᑕᐅᔭᕆᐊᖃᕐᓂᖓᓗ ᐅᖃᐅᓯᑦ 
ᐃᓕᑕᕆᔭᐅᓯᒪᓂᖓ ᐱᔾᔪᑎᒋᓪᓗᒍ. 
 
ᑖᓐᓇ ᐋᖅᑭᒋᐊᕈᑕᐅᓂᐊᖅᑐᕐᓕ ᒪᑯᐊ ᑎᑦᑕᖏᑦ 
ᐅᖃᐅᓯᖏᑦ, ᑎᑎᕋᖅᓯᒪᓂᖏᑕ ᑖᒃᑯᐊ 
ᑕᒻᒪᖅᓯᒪᖏᑦᑎᐊᖁᓪᓗᒋᑦ ᐊᒻᒪᓗ ᑕᒪᒃᑯᐊ 
ᐅᖃᐅᓯᖅᑕᖏᓪᓗ ᑕᕝᕙᓂ ᓇᓗᓇᐃᖅᓯᒪᔪᑦ  

ᐊᔾᔨᒌᓕᖅᑎᓐᓇᓱᐊᕐᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ 
ᒪᓕᒐᖅ ᐊᒻᒪᓗ ᑕᒪᒃᑯᓄᖓ ᐸᐃᕆᕝᕕᖕᓄᑦ 
ᒪᓕᒐᐃᑦ. 
 
ᐃᒃᓯᕙᐅᑖᖅ, ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 
ᑕᐃᒪ ᑕᕝᕙᓂ ᑎᓴᒻᐸ 3, 2009ᒥ 
ᐅᖃᓪᓚᓚᐅᖅᓯᒪᒐᒪ ᑕᒪᓐᓇ 
ᐊᑐᓕᖅᑕᐅᕙᓪᓕᐊᑎᓐᓇᓱᖕᓂᐊᖅᑎᓪᓗᒍ ᑕᐃᒪ 
ᑕᒪᒃᑯᐊ ᐃᓛᒃ, ᐱᙳᖅᑎᓐᓇᓱᓪᓚᕆᖕᓂᐊᓕᕋᑦᑎᒍᑦ 
bill 18 ᑖᒃᑯᓂᖓ ᐊᓯᔾᔨᖅᓯᐊᖅᔪᖕᓂᐊᖅᑐᖅ 
ᑕᒪᒃᑯᐊ ᑐᕌᒐᕆᓚᐅᖅᑕᖏᑦ 
ᐅᑎᖅᑎᑦᑎᐊᕈᓐᓇᖁᓪᓗᒋᑦ ᑕᒪᓐᓇᓗ 
ᑲᔪᓯᑦᑎᐊᕈᓐᓇᖁᓪᓗᒍ ᑖᔅᓱᒧᖓ 
ᐸᕐᓇᒃᐸᓪᓕᐊᑎᓪᓗᑕ ᑖᓐᓇ ᒪᓕᒐᖅ 
ᐊᑐᖅᑕᐅᕙᓪᓕᐊᑎᑕᐅᓇᓱᖕᓂᐊᖅᑎᓪᓗᒍ. 
 
ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ 
ᐊᐱᖅᑯᑎᒃᓴᖃᖅᑐᖃᑐᐊᖅᐸᑦ 
ᑭᐅᓇᓱᕈᓘᔭᕈᓐᓇᕐᓂᐊᖅᑐᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ ᒥᓂᔅᑕ ᑕᐸᖅᔪᒃ.  
 
(ᑐᓵᔨᑎᒍᑦ) ᖃᐃᖁᔨᕖᑦ ᐃᑲᔪᖅᑎᒋᓂᐊᖅᑕᕐᓂᑦ 
ᓵᒧᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖏᖅᐱᓰ ᑖᓐᓇ 
ᐱᖃᑎᖃᕐᓂᐊᖅᑎᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ:  ᐃᖅᓱᒃᑏ, ᑖᒃᑯᐊ ᐃᑲᔪᓚᐅᕐᒥᒃᑭᑦ, 
ᐃᑲᔪᖅᑎᒋᓂᐊᖅᑕᖏᑦ. 
 
ᖁᔭᓐᓇᒥᒃ ᒥᓂᔅᑕ ᑕᐹᖅᔪᒃ ᑭᒃᑰᖕᒪᖔᑕ ᑖᒃᑯᐊ 
ᐃᑲᔪᖅᑎᒋᓂᐊᖅᑖᒃᑭᒃ ᓇᓗᓇᐃᖅᓯᕕᒋᒍᑦᑎᒍᖃᐃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᑦᓯᐊᓐᓃᑦᑐᖅ ᓱᓴᓐ 
ᕼᐊᑎ ᑖᒃᑯᓇᓂ ᐃᑲᔪᖅᑎᒋᓯᒪᔭᕗᑦ ᑖᓐᓇ ᒪᓕᒐᖅ 
ᑎᑎᕋᖅᑕᐅᕙᓪᓕᐅᑎᓪᓗᒍ 
ᐃᖅᑲᖅᑐᐃᓂᓕᕆᔨᒃᑯᓐᓂᖔᖅᓯᒪᓪᓗᓂ. ᐊᒻᒪ ᑖᓐᓇ 
ᓴᐅᒥᓐᓃᑦᑐᖅ ᓯᑕᕚᓐ ᑯᓘᑦᓯᐊᐃ ᑖᓐᓇ 
ᐃᓕᖅᑯᓯᓕᕆᔨᒃᑯᓐᓂᑦ ᑕᒪᑐᒥᖓ 
ᐅᖃᐅᓯᓕᕆᓂᕐᒧᑦ ᐱᓕᕆᔨᒋᓪᓚᕆᒃᑕᕗᑦ ᑖᒃᑯᓇᓂ  

ᒪᓕᒐᕐᓕᕆᓂᕐᒥ ᐋᖅᑭᒃᓱᐃᑎᓪᓗᒍ.  ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒥᒃ ᒥᓂᔅᑕ ᑕᐹᖅᔪᒃ. 
 
(ᑐᓵᔨᑎᒍᑦ) ᐃᔅᓯᕙᐅᑕᖓ ᑲᑎᒪᔨᕋᓛᑦ 
ᐅᖃᐅᓯᔅᓴᖃᖃ? ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᖔᓯᑦ ᐃᒃᓯᕙᐅᑖᖅ. ᐃ, 
ᐃᔅᓯᕙᐅᑕᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᒪᓕᒐᔅᓴᓄᑦ ᕿᒥᕐᕈᔨᓄᑦ ᖁᕕᐊᓱᑉᐳᖓ ᑖᒃᑯᓄᖓ 
ᐅᓂᒃᑳᑲᐃᓐᓇᕈᓐᓇᓯᒻᒥᒐᒪ ᑐᕌᖓᔪᓄᑦ ᒪᓕᒐᔅᓴᒧᑦ 
18ᒧᑦ, ᑖᓐᓇ ᐅᖃᐅᓯᓕᕆᓂᕐᒧᑦ ᐋᖅᑭᒋᐊᕈᑎ 
ᒪᓕᒐᔅᓴᖅ. 
 
ᓄᓇᕗᒻᒦᓛᒃ ᓄᑖᓂ ᐅᖃᐅᓯᓕᕆᓂᕐᒧᑦ 
ᒪᓕᒐᖃᕋᑦᑕ ᐊᒻᒪᓗ ᑖᒃᑯᐊ ᐃᓄᓐᓄᑦ 
ᐅᖃᐅᓯᖏᓐᓄᑦ ᓴᐳᒻᒥᔾᔪᑎᒥ ᒪᓕᒐᖃᕐᒥᒐᑦᑕ 
ᑖᒃᑯᓄᖓ ᑲᑎᒪᑎᓪᓗᑕ 2008-ᒥ ᑲᔪᓯᓚᐅᖅᓯᒪᔪᓂ. 
ᑭᓯᐊᓂᑦᑕᐅᖅ ᑖᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᐅᔪᖅ 
ᐊᖏᖅᑕᐅᒋᐊᖃᓚᐅᖅᓯᒪᒻᒪᑦ ᒐᕙᒪᑐᖃᒃᑯᓐᓄᑦ 
ᑲᑎᒪᕕᖓᓐᓂᑦ, ᐊᒻᒪᓗ ᑖᓐᓇ ᒪᓕᑦᑐᒍ ᓄᓇᕗᒧᑦ 
ᒪᓕᒐᖅᔪᐊᖓᑦ ᑕᐃᒫᒃ ᑕᒪᓐᓇ ᑲᔪᓯᓐᓇᓚᐅᖅᓯᒪᒻᒪᑦ 
ᐃᓛᒃ ᑲᔪᓯᖐᓐᓇᑲᐃᓐᓇᓚᐅᖅᓯᒪᒻᒪᑦ ᑖᓐᓇ ᑭᓯᐊᓂ 
ᐃᓄᐃᑦ ᐅᖃᐅᓯᖏᓐᓄᑦ ᓴᐳᒻᒥᔾᔪᑎ 
ᒪᑭᒪᑎᒐᓱᒋᐊᖃᓚᐅᖅᓯᒪᒐᑦᑎᒍ ᐊᑐᓂ ᑖᒃᑯᐊ 
ᒪᓕᒐᕈᖅᑎᑲᐃᓐᓇᓚᐅᖅᓯᒪᒐᑦᑎᒍ 
ᑲᔪᓯᑦᑎᐊᓂᐊᕐᖓᑕ. 
 
ᑕᐃᒪᐃᒃᑲᓗᐊᖅᑎᓪᓗᒍ ᑖᓐᓇ ᒥᓂᔅᑑᔪᖅ 
ᑲᑎᒪᔨᕋᓛᖏᑦᑕ ᐃᑦᑐᒃᑯᕕᐅᑉ ᑲᑎᒪᔨᕋᓛᖏᓐᓄᑦ 
ᒪᓕᒐᓄᑦ ᐊᒻᒪᓗ ᒪᓕᒐᖅᔪᐊᓄᑦ 
ᓵᖓᓃᒋᐊᖅᑐᑲᐃᓐᓇᕆᐊᖅᑐᖅᓯᒪᔪᒻᒥᔪᒍᑦ ᑖᓐᓇ 
ᑲᔪᓯᑦᑎᐊᖁᓪᓗᒍ ᐅᖃᐅᓯᓕᕆᓂᖅ ᒪᓕᒐᓕᐅᔪᖅ. 
ᑕᐃᒃᑯᓄᖓ ᐊᖏᖅᑕᐅᒋᐊᖃᓚᐅᖅᓯᒪᒻᒥᒪᑦ. 
ᖃᐅᑐᐊᕐᖓᑦ ᔪᓂ 11-ᒥ ᑖᓐᓇ 
ᑲᔪᓯᑎᑕᐅᑦᑎᐊᓚᐅᖅᓯᒪᒻᒪᑦ ᒪᓕᒐᕆᔭᕗᑦ 
ᐅᖃᐅᓯᓕᕆᓂᕐᒧᑦ. ᑕᐃᒪᐃᑎᓪᓗᒍ. 
 
ᑕᕝᕙ ᑲᑎᒪᔨᕋᓛᕗᑦ ᐃᓕᓴᖅᓯᕗᑦ ᑖᓐᓇ ᒪᓕᒐᔅᓴᖅ 
18 ᑖᒃᑯᓂᖓ ᑲᔪᓯᓚᖅᑐᓂᒃ ᐃᓕᓴᖅᓯᓪᓗᓂ ᑖᒃᑯᐊ  

ᐋᖅᑭᒋᐊᕈᑏᑦ ᑲᔪᓯᒋᐊᖃᓕᕐᖓᑕ.ᑖᒃᑯᐊ 
ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓄᑦ 
ᓴᐳᒻᒥᔾᔪᑏᑦ ᑲᑎᑎᑕᐅᒃᑲᓂᕐᓗᑎᒃ 
ᐊᕕᓯᒪᑲᐃᓐᓇᓚᐅᖅᑎᓪᓗᒋᑦ. ᑕᐃᒫᒃ ᑕᕝᕙ ᐊᒥᓱᑦ 
ᑲᑎᒪᔨᕋᓛᑦ ᐃᓕᑕᖅᓯᑦᑎᐊᖅᑯᑦ ᑖᓐᓇ ᐃᒫᒃ 
ᐱᒻᒪᕆᐅᓗᐊᓐᖏᑦᑑᒐᓗᐊᖅ ᑭᓯᐊᓂ 
ᐋᖅᑭᒋᐊᕈᑎᑦᑎᐊᕙᐅᒻᒪᑦ. 
 
ᐃᒃᓯᕙᐅᑕᐅᓪᓗᖓ ᑖᒃᑯᐊ ᑕᕝᕙ 
ᐅᖃᐅᓯᕆᑲᐃᓐᓇᕈᒪᓯᒪᔭᒃᑲ ᑲᑎᒪᔨᕋᓛᖑᓪᓗᑕ 
ᐊᖏᖅᓯᒪᑦᑎᐊᖅᐳᒍᑦ ᐊᒻᒪᓗ 
ᑲᔪᓯᖁᔨᑦᑎᐊᕐᓂᐊᖅᐳᒍᑦ ᑖᔅᓱᒥᖓ ᒪᓕᒐᔅᓴᕐᒥᒃ 
18-ᒥᑦ ᐅᕙᑦᑎᓐᓄᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐅ 
ᐅᖃᐅᓯᕆᖅᑲᐅᔭᖓᑕ ᒥᔅᓵᓄᑦ ᓂᓪᓕᕈᒪᔪᖃᕐᒪᖔᖅ. 
ᓂᓪᓕᕈᒪᔪᖅᑕᖃᓐᖏᒻᒪᑦ. ᑖᒃᑯᐊ ᐱᖁᔭᔅᓴᖅ 18-
ᒦᑦᑐᐃᑦ ᒪᑉᐱᒐᖏᓐᓂᑦ ᓯᕗᓪᓕᖅᐹᒥᑦ ᐱᒋᐊᕐᓗᑕ 
ᐱᓕᕆᐊᕆᕙᓪᓕᐊᓂᐊᓕᕐᒥᒐᑦᑎᒍ. ᐱᖁᔭᒃᓴᖅ 18. 
(ᑐᓵᔨᑎᒍᑦ) ᐅᖃᐅᓯᓕᕆᓂᕐᒧᑦ ᑲᑐᑎᔭᐅᓂᖏᑦ, 
ᐃᓛᒃ ᒪᓕᒐᐃᑦ ᐋᖅᑭᒋᐊᕈᑎᐅᔪᑦ ᐃᓚᖓ 1,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 2,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 3,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 4,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 5,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 6,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 7,  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 8,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 9,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 10,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 11,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 12,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 13,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 14,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 15,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 16,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 17,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 18,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐃᓚᖓ 19,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 20,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 21,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 22,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 23,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 24,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 25,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 26,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 27,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 28,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 29. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐹᑦ ᑖᔅᓱᒥᖓ 
ᐱᖁᔭᔅᓴᖅ 18-ᒧᑦ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᑦᑐᒍ 62 (2) 
ᐱᖁᔭᔅᓴᖅ 18 ᐃᓕᔭᐅᔪᓐᓇᓕᖅᑐᖅ 
ᑲᑎᒪᔾᔪᑎᔅᓴᓄᑦ ᐱᖓᔪᐊᓂ 
ᐅᖃᓕᒫᖅᑕᐅᔪᔅᓴᐅᓗᓂ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑕᐹᖅᔪᒃ 
ᐅᒃᑯᐊᖅᓯᔾᔪᑎᓐᓂᒃ ᐅᖃᐅᓯᔅᓴᖃᕈᕕᑦ. ᒥᓂᔅᑕ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊ ᖁᔭᓐᓇᒦᕈᒪᑐᐃᓐᓇᖅᑐᒋᑦ 
ᑲᑎᒪᔨᕋᓛᑦ ᒪᓕᒐᕐᓂᒃ ᕿᒥᕐᕈᔪᒥᓃᑦ. ᑖᒃᑯᐊᓕ 
ᐅᖃᐅᓯᓕᕆᓂᕐᒧᑦ ᒥᓂᔅᑕᒋᔭᐅᑎᓪᓗᖓ ᑖᓐᓇ 
ᓴᓗᒻᒪᕆᐊᕈᑎᑐᐃᓐᓇᐅᒻᒪᑦ ᑐᕌᒐᕆᓚᐅᖅᑕᖓᓄᑦ 
ᑖᓐᓇ ᑲᔪᓯᑦᑎᐊᕐᓂᐊᖅᑕᕗᑦ ᐊᒻᒪᓗ ᓂᕆᐅᑉᐳᖓ 
ᐅᑭᐅᖅ ᑖᒃᑯᐊ ᐊᐅᓚᔾᔭᖅᑕᐅᕙᓪᓕᐊᓂᖓᓄᑦ 
ᐱᕙᓪᓕᐊᒻᒪᕆᒃᑲᓂᕐᓂᐊᕋᑦᑕ. 
 
ᑖᒃᑯᐊᓗ ᐃᖅᑲᓇᐃᔭᖅᑎᕗᑦ ᑎᓴᐹᓐ ᐊᒻᒪᓗ ᓲᓯ 
ᕼᐋᑎ ᖁᔭᓐᓇᒦᕈᒪᕕᔾᔪᐊᖅᑐᒋᑦ, ᐊᒻᒪᓗ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲ ᖁᔭᒋᓯᒪᐃᓐᓇᕋᒃᑭᓂᓛᒃ 
ᑖᒃᓱᒧᖓ ᒪᓕᒐᕐᒧᑦ ᐱᖅᔪᐊᖑᒻᒪᑦ ᑕᐃᒪ 
ᑲᔪᓯᑦᑎᐊᕐᓂᐊᖅᑐᐊᓐᓅᓕᕐᒥᒐᑦᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ 
ᐃᖅᑲᓇᐃᔭᖅᑎᑎᓪᓗ ᐱᓕᕆᑦᑎᐊᖅᓯᒪᕙᓗᒻᒪᑕ 
ᖁᔭᓐᓇᒦᖅᐸᕗᑦᑕᐅᖅ. ᐃᖅᓱᖅᑏ, ᑖᒃᑯᐊ 
ᐃᑲᔪᕈᓐᓇᕈᕕᒋᑦ. 
 
(ᑐᓵᔨᑎᒍᑦ) ᑕᐃᒪ ᐊᐱᕆᔪᒪᓕᕐᒥᔭᕋ ᒥᓂᔅᑕ ᑰᓕ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᒪᑐᐃᖅᓯᔾᔪᑎᖏᓐᓂᑦ ᐅᖃᖁᓪᓗᒍ.  
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖅ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪ ᑲᑎᒪᔨᐅᖃᑎᒃᑲ ᑕᒫᓂ ᑖᔅᓱᒥᖓ 
ᐃᓱᒪᔅᓴᖅᓯᐅᖃᑎᒋᑎᓪᓗᑎᒍ ᐱᖁᔭᔅᓴᖅ 19-ᒥᒃ. 
ᐱᓗᐊᖅᑐᒥᑦ ᖁᔭᓐᓇᒦᕈᒪᔭᒃᑲᑦᑕᐅ ᑕᐃᒃᑯᐊ 
ᑲᑎᒪᔨᕋᓛᖑᔪᑦ ᒪᓕᒐᐃᑦ ᒥᒃᓵᓄᑦ  

ᐃᑲᔪᖅᑐᐃᑦᑎᐊᓚᐅᕐᒪᑕ ᑕᐃᑲᓂ ᓴᖅᑭᓚᐅᖅᑎᓪᓗᑕ 
ᑖᒃᓱᒪ ᒪᓕᒐᒃᓴᐅᑉ ᒥᒃᓵᓄᑦ. 
 

ᑖᓐᓇ ᐋᓐᓂᐊᖅᑕᐃᓕᓂᕐᒧᑦ ᐊᒻᒪ ᐃᓄᓕᕆᔨᒃᑯᓐᓄᑦ 
ᑐᓐᖓᕕᖃᓪᓚᕆᒃᑲᑦᑕ ᑖᓐᓇ ᖃᐅᔨᓴᑦᑎᐊᕆᐊᖃᑦᑎᒍ 
ᓱᓕ ᓄᑕᕋᓄᑦ ᐃᓚᒌᓄᒡᓗ ᒪᓕᒐᖅ ᑖᒃᑯᐊ ᐅᑭᐅᖅ 
ᒪᕐᕉᒃ ᖃᐃᓂᐊᖅᑑᒃ, ᐊᑐᕐᓂᐊᖅᑑᒃ ᑎᑭᒡᓗᒋᑦ. ᑖᓐᓇ 
ᖃᐅᔨᓴᕐᓂᐅᓂᐊᖅᑐᖅ ᒪᑯᓂᖓ ᐃᓚᐅᑎᑦᑎᓂᐊᖅᑐᖅ 
ᓄᓇᓕᓐᓂᑦ ᑐᓴᕐᕕᒋᔪᒪᓂᐊᕋᑦᑎᒍ ᖃᓄᖅ 
ᓄᓇᕗᒻᒥᐅᑦ ᐃᓚᐅᒃᑲᓐᓂᕈᓐᓇᕐᒪᖔᑕ 
ᐃᑉᐱᒋᔭᐅᒃᑲᓂᕐᓗᑎᒡᓗ ᖃᓄᖅ ᓱᕈᓰᑦ ᓄᑕᕋᐃ ᐊᒻᒪ 
ᐃᓚᒌᑦ ᐊᒃᓱᕉᓴᖃᑦᑕᖅᑐᑦ ᐱᔾᔪᑎᒋᒡᓗᒋᑦ. 
 

ᑭᓯᐊᓂᓕ ᒫᓐᓇᐅᔪᖅ ᐅᑉᓗᒥ ᓲᕐᓗ ᑖᓐᓇ ᒪᓕᒐᖅ 
ᓱᕈᓯᓕᕆᔾᔪᑦ ᓄᑕᕋᓕᕆᔾᔪᑦ ᐃᖅᑲᖅᑐᐃᕕᒻᒧᑦ 
ᐃᖢᐊᓐᖏᓐᓂᖓ ᓇᓗᓇᐃᖅᑕᐅᓚᐅᖅᓯᒪᒻᒪᑦ ᑕᒡᕙᓂ 
ᐃᖅᑲᖅᑐᐃᒡᕕᐅᑉ ᖁᑦᑎᓂᖅᐹᖓᓄᑦ ᓄᓇᕗᒻᒥ. 
ᐊᒻᒪᓗᒎᖅ ᑖᒃᑯᐊ ᐱᓯᒥᔾᔪᑕᐅᔪᑦ ᓇᓗᓇᐃᖅᓯᒪᔪᑦ 
ᑲᓇᑕᓪᓚᕆᐅᑉ ᓲᕐᓗ ᐃᒫᒃ ᓴᐳᓐᓂᐊᕈᑎᖏᓐᓄᑦ 
ᐃᓱᒪᖅᓲᑎᖃᕈᓐᓇᕐᓂᖏᓐᓄᑦ ᓱᕈᓰᑦ ᐃᓄᐃᓪᓗ 
ᑭᑐᑐᐃᓐᓇᐃᑦ ᑖᒃᑯᓂᖓ ᓯᖁᒥᑦᑎᓯᒪᒐᓛᓂᓚᐅᕐᒪᑦ. 
ᐃᖅᑲᖅᑐᐃᒡᕕᒃ ᓇᓗᓇᐃᖅᑎᐊᓚᐅᖅᓯᒪᔪᖅ ᓄᓇᕗᒻᒥ 
ᑖᒃᑯᐊᒎᖅ ᒐᕙᒪᖏᑦ ᓄᓇᕗᑦ ᑖᓐᓇ 
ᐊᓯᓐᖑᑲᐅᑎᒋᔭᕆᐊᖃᖅᑕᖓ. 
 

ᑐᐊᕕᕐᓇᕐᓗᒍ ᑕᒪᒃᑯᐊ ᒪᒃᑯᑦᑐᑦ ᓱᕈᓰᑦ ᐃᓛᒃ 
ᓄᑕᕋᓪᓚᕆᐅᓐᖏᑦᑐᑯᓘᓕᖅᑐᑦ ᒪᒃᑯᑦᑐᑯᓗᐃᑦ ᓲᕐᓗ 
ᐸᐃᕆᔭᐅᓐᖏᓗᐊᕐᓂᖏᓐᓄᑦ ᑖᑦᓱᒧᖓ 
ᒪᓕᒐᕆᔭᑦᑎᓐᓄᑦ ᒫᓐᓇ. ᐊᒻᒪᓗ ᑕᐃᒪᐃᓐᖏᑉᐸᑦ 
ᐃᖅᑲᖅᑐᐃᕕᒎᖅ ᐱᒋᐊᒃᑲᓐᓂᑐᐃᓐᓇᕆᐊᓕᒃ. ᑖᓐᓇ 
ᐱᔾᔪᑎᒋᓪᓗᒍ ᑐᐊᕕᕐᓇᖅᑑᓂᖓ ᓄᑕᖅᑲᓄᑦ 
ᓱᕈᓯᕐᓄᓪᓗ ᑖᓐᓇ ᒪᓕᒐᖅ ᓄᓇᕗᑦ ᒐᕙᒪᑦ 
ᑭᐅᔾᔪᑎᒋᓕᖅᑖ ᒫᓐᓇ ᑕᒡᕙ ᓴᖅᑭᖅᐸᕗᑦ ᓈᓚᒃᖢᒋᑦ 
ᑖᒃᑯᐊ ᓄᓇᕗᑦ ᐃᖅᑲᖅᑐᐃᕕᒡᔪᐊᖓ 
ᐃᓱᒪᓕᐅᓚᐅᖅᑎᓪᓗᒋᑦ. ᒫᓐᓇ ᒪᓕᒐᐅᔪᒥᑦ 
ᐃᒪᐃᓕᖓᒻᒪᑦ; ᑖᓐᓇ ᒪᒃᑯᑦᑐᖅ ᓱᕈᓯᖅ 16-ᓂᑦ 
ᐅᑭᐅᖅᑖᖅᐸᒡᒎᖅ ᓱᕈᓯᐅᒍᓐᓃᖅᑐᖅ, ᑕᐃᒫᒃ ᑐᑭᖃᕐᒪᑦ. 
ᐊᒻᒪ ᑖᒃᑯᐊ ᐋᓐᓂᐊᖅᑕᐃᓕᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᓲᕐᓗ ᐱᔪᓐᓇᕐᓂᖃᕈᓐᓃᖅᖢᑎᒃ 
ᑕᒡᕗᖓ ᐅᑭᐅᒧᑦ ᑎᑭᑐᐊᕌᖓᑦ. ᐃᒫᒃ ᓲᕐᓗ 
ᑲᒪᒋᔭᐅᑦᑎᐊᓐᖏᒃᑲᓗᐊᖅᐸᑦ ᑖᓐᓇ ᒪᒃᑯᑦᑐᓛᖅ 
ᐅᕝᕙᓘᓐᓃᑦ ᐃᓚᖃᑦᑎᐊᕈᓐᓃᕋᓗᐊᕐᓂᖅᐸᑦ. ᑕᒪᒃᑯᐊ 
ᒪᓕᒃᖢᒋᑦ ᐃᓕᖅᑯᓯᐅᔪᑦ ᑖᒃᑯᓇᓂ department-
ᒋᔭᑦᑎᓐᓂ ᐃᑲᔫᑎᐅᔪᑦ ᒪᒃᑯᑦᑐᓄᑦ ᓲᕐᓗ 
ᐅᓗᕆᐊᓇᖅᑐᒦᑉᐸᑕ ᐃᒫᒃ 
ᐅᐃᒍᔭᐅᒋᐊᒃᑲᓐᓂᖃᑦᑕᕐᒪᑕ ᐃᑲᔪᖅᑐᖅᑕᐅᒋᐊᖅᖢᑎᒃ 
ᐃᖅᑲᖅᑐᐃᔨᒃᑯᑦ ᑎᓕᔭᐅᒋᐊᒃᑲᓐᓂᖅᖢᑎᒃ 
ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑰᖏᓪᓗᓂ 
ᐃᑲᔪᖅᑕᐅᒋᐊᖃᖅᐸᑦ ᑖᒃᑯᐊ ᐃᑲᔪᖅᑕᐅᔾᔪᑎᒃᓴᖏᑦ  



ᐊᐃᑉᐱᖅ, ᑎᓯᐱᕆ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ 1097 
 

 

ᐊᖏᕈᑎᒃ ᐋᖅᑭᑦᑕᐅᓲᖑᒻᒪᑕ director-ᖓᒍᑦ ᓲᕐᓗ 
social services. ᑭᓯᐊᓂ department 
ᐱᒋᐊᖅᑎᑦᑎᔪᓐᓇᖏᑦᑐᑦ ᒪᒃᑯᑦᑐᒥᑦ ᐃᒪᓐᓇᒃᑲᓐᓂᖅ 
ᐃᑲᔪᖅᑕᐅᒋᐊᖃᕋᕖᕈᑎᒃᓂ. ᑕᐃᒪ ᑖᒃᑯᐊ 
ᐋᖅᑭᒋᐊᕈᑕᐅᓂᐊᖅᑐᑦ. 
 

ᑕᒡᕙᓂ bill 19-ᒥ ᑐᓂᓯᓂᐊᖅᑐᑦ ᑖᓐᓇ 
ᑲᑎᒪᕝᕕᔾᔪᐊᖅ ᐃᓕᔅᓯ ᑖᒃᑯᓂᖓ 
ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂ 
ᐃᑲᔪᖅᑕᐅᒡᔪᑎᒃᓴᓂᒃ ᓲᕐᓗ ᒪᒃᑯᑦᑐᓄᑦ 
ᓇᓂᓯᔪᓐᓇᖁᓪᓗᒋᑦ ᐃᑲᔪᖅᑕᐅᒋᐊᖃᖅᐸᑕ 
ᐸᐃᕆᔭᐅᔾᔪᑎᒃᓴᖏᓐᓂ ᐃᒫᒃ ᓲᕐᓗ ᑐᑭᖃᖅᖢᒍ 
ᐃᓕᓐᓂᐊᕐᕕᒻᒦᒋᐊᖃᖅᖢᑎᓪᓗ 
ᓂᕆᑦᑎᐊᕆᐊᖃᖅᖢᑎᓪᓗ ᐊᖏᕐᕋᖃᕆᐊᖃᕐᒪᑕ ᓱᓕ 
ᑖᓐᓇ ᒪᒃᑯᑦᑐᖅ ᐱᔾᔪᑎᒋᓪᓗᒍ. ᑖᓐᓇ ᐱᓪᓗᒍ ᑖᓐᓇ 
department-ᒋᔭᕗᑦ ᐃᖅᑲᖅᑐᐃᕕᒻᒧᑦ 
ᕿᓄᒍᓐᓇᖅᑐᖅ ᐃᒪᐃᓕᖓᒋᐊᖃᕐᓂᐊᖅᑰᒻᒪᑦ ᐅᓇ 
ᐃᓕᒃᓯᓐᓄᑦ ᐊᖏᖅᑕᐅᔪᒪᕗᖅ ᐃᖅᑲᖅᑐᐃᒡᕕᒃ 
ᐊᐱᕆᔭᐅᒋᐊᖃᓲᖅ. 
 

Bill 19-ᑕᐅᖅ ᓲᕐᓗ ᑖᓐᓇ ᑐᕌᒐᒋᔭᖏᓐᓄᑦ ᑖᒃᑯᐊ 
ᑕᒪᑦᑕ ᑭᐳᒃᓯᓯᒪᓐᖏᑦᑐᖅ ᑕᒡᕗᖓ ᓈᒻᒪᓈᕆᐊᖅᓯᒪᔪᖅ 
ᑕᒪᒃᑯᐊ ᖁᐊᖅᓵᓇᖅᑐᒦᓗᐊᖅᑐᑦ ᐊᑦᑕᕐᓇᖅᑐᒦᑦᑐᑦ 
ᓄᓇᓕᓐᓂᑦ ᐸᐃᕆᔭᐅᔭᕆᐊᓖᑦ ᐱᔾᔪᑎᒋᓪᓗᒋᑦ ᐊᒻᒪᓗ 
ᐋᖅᑭᒋᐊᒃᑲᓐᓂᖅᖢᒍ ᑖᓐᓇ 
ᐃᖢᐊᓐᖏᓐᓂᕆᓚᐅᖅᑕᕕᓂᐊ ᒪᓕᒐᐅᑉ, ᑕᐃᒃᑯᐊ 
ᐅᖃᐅᓯᕆᖅᑲᐅᔭᕗᑦ ᐱᔾᔪᑎᒋᒡᓗᒋᑦ. 
 

ᐃᖅᑲᖅᑐᐃᒡᕕᐅᑉ ᓇᓗᓇᐃᓚᐅᖅᑕᖏᑦ. ᐃᒃᓯᕙᐅᑕᖅ, 
ᒫᓐᓇᓵᖑᔪᖅ ᓇᓗᓇᓐᖏᑦᑐᖅ ᓇᓂᓯᓂᐊᖅᑐᒍᑦ 
ᐃᓄᓕᕆᔾᔪᑎᑦᑎᐊᕙᒃᑲᓐᓂᕐᓂᑦ ᓱᕈᓯᕐᓄᓪᓗ ᑐᕌᖅᑐᒥᑦ 
ᑕᐃᓐᓇ ᐱᓕᕆᐊᕆᓕᕈᑦᑎᒍ ᖃᓄᒃᑲᓐᓂᖅ ᑕᒪᓐᓇ 
ᐋᖅᑭᒋᐊᖃᕐᒪᖔᑦ ᐊᒻᒪ ᑕᒪᒃᑯᐊ ᐃᓚᒌᑦ 
ᐊᒃᓱᕈᓐᓇᖅᑐᐋᓗᒃᑰᓲᑦ ᖃᓄᖅ 
ᐃᑲᔪᖅᐹᓪᓕᕈᓐᓇᕐᒪᖔᑎᒍᑦ ᑕᒪᒃᑯᐊ. ᐃᓅᓯᑦᑎᓂᓪᓗ 
ᓈᒻᒪᒃᑲᓗᐊᕐᒪᖔᑕ ᑕᒪᒃᑯᐊ ᐃᓄᓕᕆᔾᔪᑎᕗᑦ ᑕᒪᓐᓇ 
ᑲᒪᒋᓂᐅᔭᕋᑦᑎᒍ. ᓲᕐᓗ ᐸᐃᕆᔭᐅᑦᑎᐊᖁᓪᓗᒋᑦ ᐊᒻᒪ 
ᐃᓚᒌᑦᑎᐊᓂᕐᒧᑦ ᑐᕌᖓᓂᖅᓴᐅᓕᖁᓪᓗᒋᑦ 
ᓄᓇᑦᑎᓐᓂ. ᑕᒪᒃᑯᐊ ᐋᖅᑭᐸᓪᓕᐊᔭᕗᑦ ᓲᕐᓗ 
ᓯᕗᓂᑦᑎᓐᓄᑦ ᑐᕌᖓᓂᐊᕐᒪᑕ ᑕᕝᕙ ᑖᓐᓇ ᒪᓕᒐᖅ 
ᓱᕈᓯᕐᓄᑦ ᐃᓚᒌᓄᓪᓗ ᑐᕌᖅᑐᖅ ᐱᒋᐊᓕᕈᑦᑎᒍ. 
ᐅᑭᐅᓄᑦ ᑖᒃᑯᓄᖓ ᒪᕐᕉᓐᓄᒃ ᐅᖃᖅᑲᐅᒐᒪ 
ᑲᒪᒋᓚᖓᔭᕗᑦ. 
 

ᒫᓐᓇᓕ ᐃᑲᔪᖅᑐᖅᑕᐅᔪᒪᒐᓗᐊᖅᐳᖓ ᐃᓕᔅᓯᓐᓂᑦ 
ᐊᒻᒪ ᐊᐱᖅᑯᑎᔅᓴᖃᕈᔅᓯ, ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 
ᑭᐅᓇᓱᒍᓐᓇᓂᐊᖅᑕᕗᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. ᑕᐃᒪ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ ᐃᑲᔪᖅᑎᓐᓂᒃ?  
 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 
ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᑖᓐᓇ ᐃᓚᖃᕈᓐᓇᓂᐊᕐᖓᑦ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐃᖅᓱᒃᑏ, ᐃᑲᔪᖅᑎᒋᓂᐊᖅᑕᖏᑦ 
ᐃᑎᖅᑎᓚᐅᕐᒥᒃᑭᑦ. 
 

ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓚᒋᔮᒃᑭᒃ 
ᑭᒃᑰᒻᒪᖔᑎᒃ ᐅᖃᐅᓯᕆᓚᐅᒃᑭ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᑕᓕᖅᐱᒐᓂ ᐱᒋᐊᕐᓗᒍ, ᒫᓐᑎ ᑭᐊᓗ, ᑖᓐᓇ 
ᐃᓱᒪᔅᓴᖅᓯᐅᖅᑎᒋᔭᕗᑦ Strategically ᓲᕐᓗ 
ᐱᔭᕆᐊᑐᔪᓄᑦ ᓯᕗᓂᑦᑎᓐᓄᑦ ᐃᓱᒪᒋᔭᐅᒋᐊᓕᓐᓂᑦ 
ᐊᒻᒪᓗ ᓴᐅᒥᑦᑎᓃᑦᑐᖅ, ᓴᐅᒥᒐᓃᑦᑐᖅ, ᑖᓐᓇ 
ᒪᓕᒐᓕᕆᔨᒦᖔᖅᑐᖅ, Legal Counsel ᑖᒃᑯᓇᓐᖓᑦ 
ᐃᖅᑲᖅᑐᐃᕕᓕᕆᓄᔨᒃᑯᓐᓃᓐᖔᖅᑐᖅ ᒪᓕᒐᕐᒥ 
ᑖᔅᓱᒥᖓ ᑲᒪᐃᓐᓇᖅᑐᒥ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 
ᑭᓇᐅᓂᕋᕋᑖᖅᐱᐅᒃ? 
 

ᐊᖓᔪᖅᑳᖅ ᑕᒑᖅ ᑰᓕ: ᑖᓐᓇ ᓴᐅᒥᒐᓃᑦᑐᖅ ᐋᓐ 
ᒫᑭᓐᑖᔅ, ᒪᓕᒐᓕᕆᔨᒃᑯᓃᓐᖔᖅᑐᖅ 
ᐃᖅᑲᖅᑐᐃᕕᓕᕆᔨᒃᑯᓐᓂ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 
(ᑐᓵᔨᑎᒎᓕᖅᑐᖅ) ᑕᐃᓐᓇ ᐃᒃᓯᕙᐅᑕᖓ 
ᑲᑎᒪᔨᕋᓛᓄᑦ ᐱᖁᔭᓕᕆᓂᕐᒧᑦ ᐅᖃᐅᓯᔅᓴᖃᖅᑳ? 
ᒥᔅᑕ ᐅᑲᓕᖅ.  
 

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 
ᐃᒃᓯᕙᐅᑕᐅᓪᓗᖓ ᑖᒃᑯᓄᖓ ᑲᑎᒪᔨᕋᓛᓄᑦ 
ᒪᓕᒐᒃᓴᓂᑦ ᕿᒧᔾᔨᓄᑦ, ᖁᕕᐊᓱᒃᑐᖓ ᐅᓪᓗᒥ 
ᓇᐃᓈᖅᓯᒪᔪᓂᑦ ᐅᓂᒃᑳᑲᐃᓐᓇᕈᓐᓇᕋᒪ. ᑖᔅᓱᒥᖓ 
ᕿᒥᕐᕈᓚᐅᖅᑎᓪᓗᑕ ᒪᓕᒐᒃᓴᒥᑦ 19-ᒥᑦ, ᑖᓐᓇ 
ᐋᖅᑭᒋᐊᕈᑕᖅ ᐋᖅᑭᒋᐊᕈᑎᒃ ᒪᓕᒐᕐᒧᑦ ᓱᕈᓯᓄᑦ 
ᐊᒻᒪᓗ ᐃᓚᒌᓐᓄᑦ ᑐᕌᖓᔪᓂᑦ.  
 

ᑖᒃᑯᐊ ᑲᑎᒪᔨᕋᓛᑦ ᐃᓕᓴᖅᓯᑎᐊᖅᑯᑦ ᑖᓐᓇ 
ᒪᓕᒐᒃᓴᖅ ᐋᖅᑭᒋᐊᕈᑕᐅᒻᒪᑦ ᐃᒫᒃ 
ᐃᖅᑲᖅᑐᐃᕕᔾᔪᐊᒃᑯᑦ ᑎᓕᔭᐅᓯᒪᓪᓗᑎᑦ 2006-ᒥᑦ 
ᑖᓐᓇ ᐋᖅᑭᑦᑕᐅᓚᐅᖅᓯᒪᔪᒥᑦ. 
ᓂᕈᐊᖅᑕᐅᖃᑎᒋᓯᒪᔭᒃᑲ ᐃᑲᔪᖅᓱᑎᐊᖅᑯᑦ ᑖᔅᓱᒥᖓ 
ᑐᕌᕈᑎᒋᔭᖓᓂᑦ ᒪᓕᒐᒃᓴᐅᑉ ᖃᐅᔨᒪᑦᑎᐊᕋᑦᑕ 
ᑕᒪᒃᑯᐊ ᒪᑯᑦᑐᑯᓗᐃᑦ ᐊᕐᕌᒍᖃᖅᑐᑦ ᐅᖓᑎᑦᑎᐊᖓᓂ 
16-ᒥᑦ ᐃᒫᒃ ᐊᑯᖅᑕᐅᕙᓚᐅᓐᖏᒻᒪᑕ. 19-
ᕈᕋᓱᓐᓂᖓᓂ ᑖᓐᓇ ᖁᕝᕙᕆᐊᖅᑕᐅᑲᓐᓂᕋᓱᑦᑐᓂ 
ᐊᕐᕌᒍ ᐃᓐᓇᕈᕋᓱᓐᓂᖏᓐᓂ ᓴᐳᒻᒥᔭᐅᑦᑎᐊᓂᐊᕐᖓᑕ 
ᑖᔅᓱᒧᖓ ᒪᓕᒐᒧᑦ. ᓇᓕᐊᑐᐃᓐᓇᑦᑎᐊᖅ ᐃᒫᒃ  

ᐊᓐᓇᐃᔭᐅᔭᕆᐊᖃᓐᖏᒃᑲᓗᐊᕐᖓᑦ 
ᖃᐅᔨᒪᑦᑎᐊᖅᑕᕗᑦ ᑕᒪᓐᓇ.  
 
ᐃᒃᓯᕙᐅᑖᖅ, ᓂᕈᐊᖅᑕᐅᖃᑎᒋᓯᒪᔭᓕᒫᒃᑲ ᑖᔅᓱᒥᖓ 
ᑕᑯᒃᑲᓐᓂᕈᒪᓂᐊᕐᒥᔪᑦ ᒪᓕᒐᐅᔪᒥᑦ ᓱᕈᓯᕐᒧᑦ ᐊᒻᒪ 
ᐃᓚᒌᓐᓄᑦ ᑐᕌᖓᔪᒥᒃ ᑕᒫᓃᓐᓂᑎᓐᓂ 
ᓂᕈᐊᖅᑕᐅᕕᑦᑎᓐᓂ. ᑖᓐᓇᓗ ᐅᒃᐱᕆᑦᑎᐊᖅᑲᕗᑦ 
ᒥᓂᔅᑕᐅᔪᖅ ᐅᓂᒃᑳᕆᐊᖅᓯᒪᑎᓪᓗᒍ ᑲᑎᒪᔨᕋᓛᓄᑦ 
ᐅᖃᐅᔾᔪᐃᑦᑎᐊᓚᐅᕐᖓᑦ ᑖᓐᓇ ᒪᓕᒐᔅᓴᐅᓂᐊᖅᑑᑉ 
ᓯᕗᓂᑦᑎᓐᓂ ᐃᒫᒃ ᐃᓕᓴᖅᓯᓯᒪᑦᑎᐊᓂᐊᕐᖓᑦ 
ᐃᓄᐃᑦ ᐃᓗᖅᑯᓯᑐᖃᑯᓗᖏᓐᓂ ᐊᒻᒪᓗ 
ᐃᓅᓯᓕᕆᓂᕐᒧᑦ ᕿᑐᕐᖓᓂᑦ ᐱᕈᐃᕙᓪᓕᐊᓂᕐᒧᑦ 
ᑐᕌᖓᔫᒥᔪᓂᑦ ᐃᓄᓐᓄᑦ ᐃᓚᒌᓐᓂᒧᓪᓗ.  
 
ᐃᒃᓯᕙᐅᑖᖅ, ᑖᒃᑯᐊ ᑕᕝᕙ 
ᓂᓪᓕᐅᑎᒋᑲᐃᓐᓇᕈᒪᖅᑲᐅᔭᒃᑲ. ᑲᑎᒪᔨᐅᖃᑎᒃᑲ 
ᑕᕝᕙᓂ ᑲᑎᒪᔨᕋᓛᓂᑦ ᑖᔅᓱᒥᖓ ᒪᓕᒐᒃᓴᒥᑦ 19-ᒥᑦ 
ᑲᔪᓯᖁᔨᑐᐃᓐᓇᖅᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
(ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᕐᓂᑦ 
ᐱᑕᖃᖅᑲ? ᐊᑎᓕᐅᖅᓯᒪᔪᖁᑎᖃᓐᖏᓐᓇᒪ 
ᐅᖃᐅᓯᔅᓴᑐᐃᓐᓇᕐᓄᑦ. ᑕᐃᒪ ᐃᓛᒃᑰᖅᑎᕐᓗᒋᑦ 
ᐱᒋᐊᕐᓂᐊᓕᕐᒥᒐᑦᑕ ᐱᖁᔭᔅᓴᒥ ᒪᑉᐱᒐᖅ 1, 
ᒪᓕᒐᒃᓴᖅ 19, ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ 
ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᑎᓂᕐᒧᑦ ᒪᓕᒐᖅ. 
ᐃᓚᖓ 1. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 2,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 3,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 4,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 5,  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᓚᖓ 6,  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᑦ ᐊᖏᖅᐹᑦ ᐱᖁᔭᔅᓴᒧᑦ 
19ᒧᑦ  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᒪᓕᓪᓗᒍ 62 (2) ᐱᖁᔭᔅᓴ 19 
ᐃᓕᔭᐅᒍᓐᓇᖅᓯᔪᖅ ᑲᑎᒪᑐᐃᓐᓇᖅᑎᓪᓗᒋᑦ 
ᑲᑎᒪᔾᔪᑕᐅᓂᐊᕐᓗᓂ ᐱᖓᔪᐊᓐᓂ 
ᐅᖃᓕᒫᖅᑕᐅᔪᔅᓴᐅᓗᓂ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: (ᑐᓵᔨᒃᑰᕈᓐᓃᖅᑐᖅ) ᒥᓂᔅᑕ ᑰᓕ, 
ᐅᒃᑯᐊᖅᓯᒍᑎᒥ ᐅᖃᐅᓯᒃᓴᖃᕈᕕᑦ. 
 
ᐊᖓᔪᖅᑳᖅ ᑕᒑᖅ ᑯᓕ: ᖁᔭᓐᓇᒦᒃ.  
ᐱᐊᓚᓈᖅᓯᓪᓚᕆᒃᑲᑦᑕ ᖁᔭᓐᓇᒦᖅᐸᔅᓯ 
ᑕᒪᔅᓯᑦᑎᐊᖅ ᐊᒻᒪ ᑕᐃᒃᑯᐊ ᐅᖃᓕᒫᖅᑕᐅᕋᑖᖅᑐᑦ 
ᐃᒃᓯᕙᐅᑕᑦᓯᓐᓄᑦ ᑐᑭᓯᑦᑎᐊᖅᖢᒋᑦ 
ᑐᑭᓯᓇᑦᑎᐊᕐᒪᑕ ᖁᔭᓐᓇᒦᖅᖢᒋᓪᓗ ᒪᓐᑎᔅ 
ᑕᓕᖅᐱᒐᓃᑦᑐᖅ ᓴᐅᒥᒐᓂ ᐋᓐ. ᖁᔭᓐᓇᒦᒃ 
ᑖᑦᓱᒥᖓ ᐊᓂᒍᖅᑎᑦᑎᔪᓐᓇᓚᐅᕋᔅᓯ ᐃᒃᓯᕙᐅᑖᖅ 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ:  ᐃ, ᖁᔭᓐᓇᒥᒃ ᒥᓂᔅᑕ ᑰᓕ ᐊᒻᒪ 
ᐃᖅᑲᓇᐃᔭᖅᑎᑦᑎ.  ᒫᓐᓇ ᐃᖅᓱᒃᑏ 
ᐃᑲᔪᖅᕈᓐᓇᕈᕕᒋᑦ. 
 
(ᑐᓵᔨᒃᑯᑦ) ᑕᐃᒪ ᑲᑎᒪᔨᕌᓛᑦ ᖃᓄᐃᒍᒪᓕᖃᑦ ᒥᔅᑕ 
ᐊᐅᐸᓗᑦᑐᖅ. 
 
ᐊᐅᐸᓗᑦᑐᖅ: (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑖᖅ, 
ᑕᐃᒪ ᓄᖅᑲᕆᐊᕈᒪᓕᖅᑐᖓ, ᖁᔭᓐᓇᒦᒃ.    
 
ᐃᒃᓯᕙᐅᑕᖅ (ᑐᓵᔨᒃᑯᑦ):  ᐱᖁᔨᕗᖔᖅᑕᖃᖓᑦ 
ᐊᐃᕙᔾᔪᑕᐅᒍᓐᓇᖏᑦᑐᖅ.  ᓈᒻᒪᓴᖅᑐᑦ  

ᐱᖁᔨᕗᖔᕈᒻᒥᑦ. ᓈᒻᒪᔅᓴᖏᑦᑐᑦ. ᓂᕈᐊᖏᑦᑐᑦ. 
ᐱᖁᔨᕗᖔᕈᑦ ᓈᒻᒪᑦᑐᖅ.  
 
ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᓈᓴᐅᑖ 
20.  ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᖏᑦ.  
ᒥᔅᑕ ᓂᖏᐅᖓᑦ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

 
ᓂᖏᐅᖓᑦ: (ᑐᓵᔨᑎᒍᑦ)  ᐅᖃᖅᑎ,  
ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᖃᐅᔪᑦ ᐱᖁᔭᔅᓴᖅ 
12, 18, 19 ᐊᒻᒪᓗ ᑖᒃᑯᐊ ᐱᖁᔭᔅᓴᑦ 12, 18, 19 
ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᑦ. ᐅᖃᖅᑎ, 
ᐱᖁᔨᕗᖓ ᑖᒃᑯᐊ ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᖏᕈᑕᐅᖁᓪᓗᒋᑦ.  
 
ᐅᖃᖅᑎ: ᖁᔭᓐᓇᒥᒃ ᒥᔅᑕ ᓂᖏᐅᖓᑦ.  
ᐱᖁᔭᕗᖔᕈᑎᑕᖃᕐᒪᑦ, ᐊᐃᑉᐱᖅᑕᐅᕚ?  ᒥᔅᑕ 
ᑕᐹᖅᔪᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ, 
ᐅᖃᐅᓯᒃᓴᖃᕐᕕᐅᒃᐸᑦ.  ᓂᕈᐊᕈᒪᔪᖃᓕᕐᒪᑦ.  
ᓈᒻᒪᒃᓴᖅᑐᑦ ᑖᑦᓱᒥᖓ ᐱᖁᔨᕗᖔᕈᒻᒥᑦ, 
ᓈᒻᒪᒃᓴᖏᑦᑐᓪᓕ? ᐱᖁᔨᕗᖔᕈᑦ ᑲᔪᓯᔪᖅ. 
 
ᐊᒻᒪ 21.  ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ, ᒥᓂᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒐᒃᓴᖅ 03 - ᒪᓕᒐᖅ ᓇᓚᐅᑦᑖᕈᑎᓄᑦ 

ᑲᓇᑕᒥᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐅᖃᖅᑎᑦᑎᔨ, ᐅᖃᖅᑎᑦᑎᔨ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ ᓂᒋᐊᓄᑦ-
ᑎᑭᕋᖅᔪᐊᖅ. ᑕᐃᓐᓇ ᐱᖁᔭᒃᓴᖅ 3, ᑕᐃᓐᓇ 
ᓇᓚᐅᖅᑖᕈᑎᓄᑦ ᕙᔅᑐᓐ ᑲᓇᑕᐅᑉ ᓛᑐᕆᒧᑦ 
ᒪᓕᒐᒃᓴᖅ ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᑖᓐᓇ 
ᓈᒻᒪᖕᒪᑦ ᐅᖃᐅᓯᒃᓴᖃᕐᕕᐅᒃᐸᑦ. ᓂᕈᐊᕈᒪᔪᖃᓕᕐᒪᑦ  
ᓈᒻᒪᒃᓴᖅᑐᑦ ᐃᓵᒡᓕᑦ. ᓈᒻᒪᒃᓴᖏᑦᑐᓪᓕ? 
ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇᓗ ᐱᖁᔭᒃᓴᖅ  

ᓈᓴᐅᑎᓕᒃ 3-ᒥᒃ 
ᐱᖁᔭᓐᖑᖅᑎᑕᐅᔪᓐᓇᕐᓂᐊᓕᖅᖢᓂ. 
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑯᓱᒐᖅ. 
 
ᒪᓕᒐᒃᓴᖅ 12 - ᐅᑭᐅᑕᖅᑐᒥᑦ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓂᑦ ᐱᔨᑦᑎᕋᐅᑎᑦ 
ᐃᒃᑐᖅᓯᐅᑎᒃᓴᒧᑦ ᐸᕐᓇᐅᑎᒧᑦ 
ᓴᐳᑎᔭᐅᓯᒪᓂᖓ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓅᑦᓯᒋᐊᖅᐳᖓ ᑐᒡᓕᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖁᕐᓗᖅᑐᕐᒧᑦ ᑕᒪᓐᓇ ᒪᓕᒐᒃᓴᖅ 
12, ᐅᑭᐅᖅᑕᖅᑐᒥᑦ ᐱᓕᕆᔪᐃᑦ 
ᓇᓪᓕᐅᒃᑯᒫᒃᓴᖏᑦᑕ ᒥᐊᓂᕆᔭᐅᔾᔪᑎᒃᓴᖏᓐᓄᑦ 
ᒪᓕᒐᖅ ᐱᖓᔪᐊᓐᓂᑦ ᐅᖃᓕᒫᖅᑕᐅᖁᑉᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᖕᒪᑦ ᐅᖃᐅᓯᒃᓴᖃᕐᕕᐅᒃᐸᑦ. 
ᓂᕈᐊᕈᒪᓕᕐᒪᑕ. ᓈᒻᒪᒃᓴᖅᑐᑦ ᐱᖁᔨᕗᖔᕈᒻᒥᑦ? 
ᓈᒻᒪᒃᓴᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 12-ᒥ 
ᐱᖁᔭᓐᖑᖅᑎᑕᐅᔪᓐᓇᕐᓂᐊᓕᖅᑐᓂ.  
 
ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᔅᑕ 
ᐅᑲᓕᖅ. 
 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᑦᑕᐅᖁᓪᓗᒍ 

ᓄᓇᕘᒥ ᐃᓕᓴᕆᔭᐅᔾᔪᑎᒃ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ ᑕᐃᓐᓇ 
ᐳᐃᒍᕐᓂᓚᐅᕋᒃᑯ ᖁᔭᓐᓇᒦᕈᒪᔭᕋ ᐋᓕᒃᔅ ᕚᑦᕕᓐ 
ᐃᑲᔪᕕᔾᔪᐊᓚᐅᕐᖓᑦ ᑖᔅᓱᒥᖓ ᐱᓇᓱᑦᑎᓪᓗᖓ. 
 
ᐅᖃᑦᑎᑦᑎᔩ ᖁᕕᐊᓱᕕᔾᔪᐊᖅᑯᖓ 
ᓅᑦᑎᕆᐊᕈᓐᓇᕋᒪ ᐊᐃᑉᐱᖅᑕᐅᓪᓗᖓ ᑖᔅᓱᒧᖓ 
ᓂᕈᐊᖅᑕᐅᓯᒪᔪᒧᑦ ᑕᓯᐅᔭᖅᔪᐊᕐᒧᑦ, ᕼᐊᑦᓴᓐ ᕙᐃ, 
ᑖᓐᓇ ᒪᓕᒐᔅᓴᖅ 11, ᐃᓕᑕᕆᔭᐅᔾᔪᑎ 
ᓄᓇᕗᒻᒥᐅᑕᓄᑦ ᐱᖓᔪᐊᓐᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᖕᒪᑦ. ᐅᖃᐅᓯᒃᓴᖃᕐᕕᐅᖕᒪᖔᑦ? 
ᓂᕈᐊᕈᒪᔪᖃᓕᕐᒪᑦ. ᑖᔅᓱᒥᖓ ᐱᖁᔨᕗᖔᕈᒻᒥᑦ  

ᓈᒻᒪᒃᓇᖅᑐᑦ ᐃᓵᒡᓕᑦ. ᓈᒻᒪᒃᓴᓐᖏᑦᑐᓪᓕ? 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᑖᓐᓇ ᐱᖁᔭᒃᓴᖅ 
ᓈᓴᐅᑎᓕᒃ 11-ᒥᒃ ᐱᖓᔪᐊᓐᓂ 
ᐅᖃᓕᒫᖅᑕᐅᓯᒪᓕᕐᒪᑦ ᐊᒻᒪ 
ᐱᖁᔭᓐᖑᖅᑎᑕᐅᔪᓐᓇᕐᓂᐊᓕᖅᑐᓂ.   
 

ᐱᖁᔭᒃᓴᐃᑦ ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ. ᒥᓂᔅᑕ 
ᐲᑕᓴᓐ. 
 

ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᓄᖅᑲᖅᑐᓄᑦ ᐃᑲᔫᑎᓄᑦ ᐸᕐᓇᐅᑎᒧᑦ 
ᒪᓕᒐᖓᑦ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ ᒪᓕᒐᒃᓴᖅ 13 
ᓄᖅᑲᑐᖅᓯᐅᑎᔅᓴᐅᔪᓄᑦ ᕿᒪᐃᔪᓄᑦ ᒪᓕᒐᖅ 
ᐱᖓᔪᐊᓐᓂᑦ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑦ 
ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᖅᑕᖃᖅᐸᑦ? 
ᓂᕈᐊᕈᒪᔪᖃᓕᕐᒪᑦ. ᐱᖁᔨᕗᖔᕈᒻᒥᑦ ᓈᒻᒪᒃᓴᖅᑐᑦ? 
ᓈᒻᒪᒃᓴᓐᖏᑦᑐᓪᓕᑭᐊᖅ? ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ 
ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 13-ᒥ ᐱᖓᔪᐊᓐᓂᑦ 
ᐅᖃᓕᒫᖅᑕᐅᓯᒪᓕᖅᐳᖅ ᐊᒻᒪ 
ᐱᖁᔭᓐᖑᖅᑎᑕᐅᔪᓐᓇᕐᓂᐊᓕᖅᑐᓂ.  
 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 
ᑕᐸᖅᔪᒃ. 
 

ᒪᓕᒐᒃᓴᖅ 18 - ᐅᖃᐅᓯᕐᓄᑦ ᒪᓕᒐᕐᓄᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᐃᖃᓗᐃᑦ 
ᑲᓇᖕᓇᖓᓄᑦ ᑖᓐᓇ ᒪᓕᒐᒃᓴᖅ 18, ᐅᖃᐅᓯᕐᓄᑦ 
ᐋᖅᑭᒋᐊᕈᑎ ᒪᓕᒐᖅ ᑖᓐᓇ ᐱᖓᔪᐊᓐᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ 
ᓈᒻᒪᖕᒪᑦ. ᐅᖃᐅᓯᒃᓴᖃᕐᕕᐅᖕᒪᖔᑦ ᐱᖁᔨᕗᖔᕈᑦ 
ᑖᓐᓇ? ᓂᕈᐊᕈᒪᔪᖃᓕᕐᒪᑦ. ᑖᔅᓱᒥᖓ ᐱᖁᔨᕗᖔᕈᒻᒥᑦ 
ᓈᒻᒪᒃᓴᖅᑐᑦ? ᓈᒻᒪᒃᓴᖏᑦᑐᓪᓕᑭᐊᖅ? ᐱᖁᔨᕗᖔᕈᑦ 
ᑲᔪᓯᔪᖅ ᐊᒻᒪᓗᑦᑕᐅᖅ ᐱᖁᔭᒃᓴᖅ ᓈᓴᐅᑎᓕᒃ 18-ᒥᒃ 
ᐱᖓᔪᐊᓐᓂᑦ ᐅᖃᓕᒫᖅᑕᐅᓯᒪᓕᖅᐳᖅ 
ᐱᖁᔭᓐᖑᖅᑎᑕᐅᔪᓐᓇᕐᓂᐊᓕᖅᑐᓂᓗ. 
 
ᐱᖓᔪᐊᓐᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᒥᓂᔅᑕ ᑕᐸᖅᔪᒃ. 

 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖓᑦ - 
ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᑖᓐᓇ ᒪᓕᒐᒃᓴᖅ 19, ᑖᓐᓇ ᐋᖅᑭᒋᐊᖅᑕᐅᖁᓪᓗᒍ 
ᓄᑕᖅᑲᓄᓪᓗ ᐃᓚᒌᓄᓪᓗ ᒪᓕᒐᖅ ᐋᖅᑭᒋᐊᕈᑖ, 
ᐊᒻᒪᓗ ᐊᐃᑉᐱᖅᑕᐅᓪᓗᓂ ᐃᖃᓗᐃᑦ ᑲᓇᓐᓇᖓᓄᑦ 
ᑖᓐᓇ ᐱᖁᔭᒃᓴᖅ 19 ᐱᖓᔪᐊᓐᓂᑦ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ 
ᓈᒻᒪᖕᒪᑦ. ᐅᖃᐅᓯᒃᓴᖃᕐᕕᐅᖕᒪᖔᖅ ᐱᖁᔭᒃᓴᖅ? 
ᓂᕈᐊᕈᒪᔪᖃᓕᕐᒪᑦ. ᓈᒻᒪᒃᓴᖅᑐᑦ 
ᐱᖁᔨᕗᖔᕈᒻᒥᑦᐱᖁᔨᕗᖔᕈᒻᒥᑦ ᐃᓵᒡᓕᑦ? 
ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᑖᓐᓇ ᐱᖁᔭᒃᓴᖅ 19-ᒥᑦ 
ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ 
ᐱᖁᔭᓐᖑᖅᑎᑕᐅᔪᓐᓇᖅᓯᓪᓗᓂᓗ. 
 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. Item 
22, Orders of the Day. ᑭᓯᐊᓂ ᑖᒃᑯᐊ 
ᐅᖃᓕᒫᖅᑕᐅᓚᐅᓐᖏᓐᓂᖏᓐᓂ ᖃᓄᖅ 
ᑲᑎᒪᔾᔪᑎᒃᓴᐃᑦ ᐊᒡᓚᑦᑏ ᑕᑯᔭᖅᑐᑲᐃᓐᓇᕈᓐᓇᖅᐲᑦ 
ᑲᒥᓴᓇᖓ ᓄᓇᕗᑦ ᑕᒡᕗᖓ ᑲᑎᒪᕕᑦᑎᓐᓄᑦ 
ᐃᓯᕈᓐᓇᖅᓯᒻᒪᖔᑦ. 
 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 03 - ᓇᓚᐅᑦᑖᕈᑎᓄᑦ ᑲᓇᑕᐅᑉ 

ᐅᐊᓕᓂᖓᓂ ᒪᓕᒐᖅ - ᐊᖏᖅᑕᐅᓂᖓ 
 
ᒪᓕᒐᒃᓴᖅ 06 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 5, 
2007-2008 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 07 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 4, 
2008-2009 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 08 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2010-2011 
- ᐊᖏᖅᑕᐅᓂᖓ 

ᒪᓕᒐᒃᓴᖅ 09 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᐅᓚᑕᐅᔪᓄᑦ ᐊᒻᒪ 
ᐋᖅᑭᐅᒪᓇᕈᑎᓄᑦ) ᒪᓕᒐᖅ, ᓈᓴᐅᑎᓕᒃ 1, 
2009-2010 - ᐊᖏᖅᑕᐅᓂᖓ 

 
ᒪᓕᒐᒃᓴᖅ 10 - ᑮᓇᐅᔭᓂᑦ 

ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑎᑦ 
ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 
ᓈᓴᐅᑎᓕᒃ 2, 2009-2010 - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᑦᑕᐅᖁᓪᓗᒍ 

ᓄᓇᕘᒥ ᐃᓕᓴᕆᔭᐅᔾᔪᑎᒃ - 
ᐊᖏᖅᑕᐅᓂᖓ 

 
ᒪᓕᒐᒃᓴᖅ 12 - ᐅᑭᐅᑕᖅᑐᒥᑦ 

ᐃᖅᑲᓇᐃᔭᖅᑎᓄᑦ ᐃᑲᔫᑎᓂᑦ ᐱᔨᑦᑎᕋᐅᑎᑦ 
ᐃᒃᑐᖅᓯᐅᑎᒃᓴᒧᑦ ᐸᕐᓇᐅᑎᒧᑦ 
ᓴᐳᑎᔭᐅᓯᒪᓂᖓ ᒪᓕᒐᖅ - ᐊᖏᖅᑕᐅᓂᖓ 

 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᖅᑲᖅᑐᓄᑦ ᐃᑲᔫᑎᓄᑦ ᐸᕐᓇᐅᑎᒧᑦ 
ᒪᓕᒐᖓᑦ - ᐊᖏᖅᑕᐅᓂᖓ 

 
ᒪᓕᒐᒃᓴᖅ 18 - ᐅᖃᐅᓯᕐᓄᑦ ᒪᓕᒐᕐᓄᑦ 

ᐋᖅᑭᒋᐊᕆᓂᕐᒧᑦ ᒪᓕᒐᖅ - ᐊᖏᖅᑕᐅᓂᖓ 
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓱᕈᓯᕐᓄᑦ ᐊᒻᒪ ᐃᓚᒌᓄᑦ ᒪᓕᒐᖓᑦ - 
ᐊᖏᖅᑕᐅᓂᖓ 

 
ᑲᒥᓴᓇ ᐋᓐ ᒥᑭᔾᔪᒃ Hᐊᓐᓴᓐ: ᒪᓕᒐᓕᐅᖅᑏᑦ 
ᐃᒃᓯᕚᕐᓗᑕ. ᓄᓇᕗᒻᒥ ᑲᒥᓴᓇᐅᓐᓂᕋ ᑕᒪᓐᓇ 
ᐊᑐᕐᓗᒍ ᐅᑯᐊ ᑲᔪᓯᑎᓐᓂᐊᖅᑕᒃᑲ ᐱᖁᔭᒃᓴᑦ: 
 

• ᒪᓕᒐᒃᓴᖅ 3, ᑲᓇᑕᐅᑉ ᐱᖓᓐᓇᖓᓂ 
ᓇᓚᐅᑦᓵᕈᑎᓕᕆᓂᕐᒧᑦ ᐅᖃᓕᒪᔪᑦ ᒪᓕᒐᖅ. 

 

• ᒪᓕᒐᒃᓴᖅ 6, ᐃᓚᒋᐊᕈᑦ ᐊᑐᖅᑐᑦᓴᓄᑦ 
ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᒃᓴᓄᓪᓗ ᒪᓕᒐᖅ 
ᓈᓴᐅᑎᓕᒃ 5 2007-2008-ᒥᑦ. 

 

• ᒪᓕᒐᒃᓴᖅ 7, ᐃᓚᒋᐊᕈᑦ ᐊᑐᖅᑐᑦᓴᓄᑦ 
ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᒃᓴᓄᓪᓗ ᒪᓕᒐᖅ 
ᓈᓴᐅᑎᓕᒃ 4 2008-2009-ᒧᑦ. 

 

• ᒪᓕᒐᒃᓴᖅ 8, ᓯᑕᒪᐅᔪᖅᑐᑦ ᐊᑐᖅᑐᔅᓴᓕᐅᕐᓂᕐᒧᑦ 
ᐊᑭᑐᔫᑎᓄᑦ ᒪᓕᒐᖅ 2010 ᑕᒪᐅᖓ 2011-ᒧᑦ. 

• ᒪᓕᒐᒃᓴᖅ 9, ᐃᓚᒋᐊᕈᑦ ᐊᑐᖅᑐᔅᓴᓄᑦ 
ᐊᐅᓚᔾᔪᑎᓄᑦ ᒪᑭᒪᐃᓐᓇᐅᑎᓄᓪᓗ ᒪᓕᒐᖅ 
ᓈᓴᐅᑎᖓ 1, 2009-2010-ᒧᑦ. 
 

• ᒪᓕᒐᒃᓴᖅ 10, ᐃᓚᒋᐊᕈᑦ ᐊᑐᖅᑐᔅᓴᓄᑦ 
ᐊᑭᑐᔫᑎᓄᑦ ᒪᓕᒐᖅ ᓈᓴᐅᑎᖓ 2, 2009-
2010-ᒧᑦ.  
 

• ᒪᓕᒐᒃᓴᖅ 11, ᐃᓕᓴᕆᔭᐅᔾᔪᑎᒃ ᓄᓇᕗᒻᒥ 
ᒪᓕᒐᖅ  
 

• ᒪᓕᒐᒃᓴᖅ 12, ᐅᑭᐅᖅᑕᖅᑐᒥ 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᑦ 
ᓄᖅᑲᕕᑦᑐᖅᓯᐅᑏᑦ ᓴᐳᒻᒥᔭᐅᓂᖏᓐᓄᑦ ᒪᓕᒐᖅ 
 

• ᒪᓕᒐᒃᓴᖅ 13, ᒪᓕᒐᖅ ᐋᖅᑭᒋᐊᕐᓂᕐᒧᑦ 
ᐋᖅᑭᒋᐊᕆᓂᕐᒧᑦ ᓄᖅᑲᕕᑦᑐᖅᓯᐅᑎᓂᑦ 
ᕿᒪᐃᕕᖃᕈᓐᓇᓂᕐᒧᑦ ᒪᓕᒐᖅ 
 

• ᒪᓕᒐᒃᓴᖅ 18, ᐅᖃᐅᓯᓕᕆᓂᕐᒧᑦ ᐱᖁᔭᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ ᐊᒻᒪᓗ  
 

• ᒪᓕᒐᒃᓴᖅ 19, ᒪᓕᒐᖅ ᐋᖅᑭᒋᐊᕆᓂᕐᒧᑦ 
ᓱᕈᓯᕐᓄᑦ ᐃᓚᒌᓄᓪᓗ ᐱᔨᑦᓯᕋᐅᑎᓂᑦ 
ᒪᓕᒐᕐᒥᑦ.  

 
ᑖᒃᑯᐊ ᑕᕝᕗᖓ ᐃᓱᓕᑲᐃᓐᓇᖅᑐᑦ.  
 
ᐅᕙᓐᓃᖔᖅᑐᒥᒃ ᐅᐃᓐᓂᓪᓗ, ᐹᑉ-ᒥᒃ, 
ᐃᓚᓕᒫᑦᑎᓂᓪᓗ, ᓂᖓᐅᑦᑎᓐᓂᒃ, ᐃᕐᖑᑕᑦᑎᓂᓪᓗ, 
Merry Christmas-ᓰᖅᑐᒍᑦ ᐃᓘᓐᓇᑦᓯᐊᓯᓐᓂᒃ 
ᑕᕝᕙᓃᑦᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ ᕿᒪᔅᓯᒪᔮᐱᓯ 
ᐸᐃᒋᐊᔅᓯ ᓄᓇᑦᑎᓐᓂ. 
 
ᐊᒻᒪᓗᑦᑕᐅᖅ ᓄᓇᕗᓕᒫᕐᒥᐅᑦ Merry Christmas-
ᓰᖅᐸᔅᓯ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐱᖁᔭᑦᑖᑲᓐᓂᕆᕗᒍᑦ. 
ᑲᑎᒪᔾᔪᑎᑦᑎᓐᓂ ᓈᓴᐅᑎᖓ 22. ᑲᑎᒪᔾᔪᑎᔅᓴᐃᑦ. 
ᒥᔅᑕ ᑯᐊᒃ.  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᐃᑦ ᒫᑦᓯ 4, 
2010:  
  

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑕᐃᒪ 
ᓄᖅᑲᓚᐅᓐᖏᓂᑦᑎᓐᓂ 
ᖁᕕᐊᓱᕝᕕᔅᓯᐅᑎᐊᖁᔨᓗᖓ 
ᐅᖃᓪᓚᑲᐃᓐᓇᓂᐊᕐᒥᒐᒪ ᐊᒻᒪᑦᑕᐅᖅ 
ᐊᖏᕐᕋᐸᓪᓕᐊᑎᓪᓗᓯ ᐃᖏᕐᕋᔾᔪᑎᓯ 
ᓈᒻᒪᑦᑎᐊᖁᓪᓗᒋᑦ. 
 
ᖁᕕᐊᓱᕝᕕᓯᐅᑦᑎᐊᕐᓗᓯᓗ ᐃᓚᔅᓯ ᐱᖃᑎᒋᓗᒋᑦ 
ᓄᓇᖅᑲᑎᓯᓪᓗ ᐊᒻᒪ ᑖᒃᑯᐊ ᐃᖅᑲᓇᐃᔭᖅᑎᕗᑦ, 
ᑐᓵᔨᕗᑦ ᐊᒻᒪ ᐱᓕᕆᔨᒃᑲᓐᓂᖅᐳᑦ ᑕᒪᒃᑯᓂᖓ 
ᐊᖏᖃᑎᒌᒍᑎᒃᑯᑦ ᑕᒪᒃᑯᐊᓗ 
ᐱᔨᑦᑎᕋᖅᑎᒋᕙᑦᑕᕗᑦ ᐊᒻᒪᑦᑕᐅᖅ ᐃᖅᓱᒃᑏ, 
ᐱᓗᐊᖅᑐᒥ.  
 
ᐊᒻᒪ, ᑕᒫᓂ ᐊᖏᖃᑎᒌᔅᓯᒪᐅᕋᑦᑕᐃ ᓄᓕᐊᑦᑎᓐᓂ 
ᐊᐃᑉᐸᑎᓐᓂᖏᓛᖅ, ᐊᖏᖃᑎᒌᓯᒪᐅᖅᑐᑕ ᑭᓯᐊᓂ 
ᑕᐃᒫᒃ ᐱᓕᕆᔪᓐᓇᖃᑦᑕᕋᑦᑕ. ᑕᐃᓐᓇ ᓄᓕᐊᕋ 
ᑕᐅᕙᓃᑦᑐᖅ ᐃᓕᓴᕆᔭᐅᑲᐃᓐᓇᖁᒋᓪᓗᒍ.  
 
>>ᐸᑦᑕᑐᖅᑐᑦ 
 
ᐃᓛᒃ, ᓄᓇᕗᒻᒥᐅᓕᒫᑦᑎᐊᓂᑦ 
ᖁᕕᐊᓱᕝᕕᓯᐅᑦᑎᐊᖁᔨᓪᓗᖓᐅᒐᒪ ᐊᒻᒪᓗᑦᑕᐅᖅ 
ᑕᒪᑐᒥᖓ ᖁᕕᐊᓱᕝᕕᓯᐅᓐᓂᑎᓐᓂ 
ᐃᖅᑲᐅᒪᖁᔨᓪᓗᖓ ᑕᒪᓐᓇ ᖁᕕᐊᓱᕝᕕᓯᐅᕐᓂᖅᐳᑦ 
ᐃᓅᓯᕐᒥᑦ ᖁᕕᐊᒋᔭᖃᕐᓗᑕ ᐊᑐᕋᔅᓴᖃᕈᒪᓪᓗᖓ.  
 
ᑕᐃᒪ ᑕᒫᓂ ᑲᑎᒪᔭᖅᑐᖅᓯᒪᓕᖅᑎᓪᓗᑕ 
ᐃᕐᖑᑕᖃᐅᕋᒪᐃᓛᒃ, ᐃᕐᖑᑕᑯᓗᒐ ᓂᕕᐊᖅᓯᐊᑯᓗᒃ 
ᒪᕐᕉᓐᓂᒃ ᐊᕐᕌᒍᓕᒃ ᐅᖃᕐᓂᓚᐅᕐᒥᒻᒪᑦ ᐊᓕᐊᓇᐃᑦ 
ᐃᓅᖃᑕᐅᔪᖓ. ᑕᒪᓐᓇ ᐃᓅᓯᖅ ᑕᐃᒪ  

ᖁᕕᐊᒋᑦᑎᐊᕐᓗᒍ ᐱᔭᕆᐊᖃᕋᑦᑕ. ᑕᐃᒪ 
ᐅᖃᕈᓐᓇᖅᐸᑦ ᒪᕐᕉᓐᓂᒃ ᐊᕐᕌᒍᓕᑯᓗᒃ 
ᐅᖃᕈᓐᓇᑐᐃᓐᓇᐅᕗᒍᑦ ᐃᓐᓇᐅᓂᖅᓴᐅᔪᒍᑦ, 
ᒪᒃᑯᑦᑐᐃᑦ, ᓱᕈᓰᑦ. 
 
ᓱᓕᔪᕆᑦᑎᐊᕐᓗᒍ ᐅᖃᕈᓐᓇᕋᑦᑕ ᑕᐃᒫᒃ 
ᐊᓕᐊᓇᐃᑦ ᐃᓅᖃᑕᐅᔪᖓ ᖃᐅᑕᒫᑦ, ᖃᐅᑉᐸᑦ 
ᐅᖃᕈᕕᑦ, ᖃᐅᒃᑲᓂᖅᐸᑦ ᐅᖃᒃᑲᓐᓂᖃᑦᑕᕈᕕᑦ 
ᑕᐃᒫᒃ ᑕᒪᓐᓇ ᐃᓅᓯᖅ ᐅᐱᒋᑦᑎᐊᕐᓗᒍ 
ᖁᕕᐊᓲᑎᒋᓗᒍ ᑲᔪᓯᑎᒋᐊᕐᓂᐊᖅᐸᕗᑦ.  
 
ᐊᒻᒪᑦᑕᐅᖅ Merry Christmas-ᓰᑦᑎᐊᖅᐳᖓᐃᓛᒃ 
ᓄᓇᕗᒻᒥᐅᖑᔪᒍᑦ 32,000 ᐸᓘᖅᑰᓕᕋᑦᑕ, 
32,000-ᖑᖅᑰᓕᕋᑦᑕᐃᓛᒃ, ᐊᑕᖏᑦᑎᐊᕐᓗᒋᑦ 
ᐅᖃᐅᑎᔪᒪᕙᒃᑲ ᐊᓕᐊᓇᐃᑦ ᐃᓕᔅᓯᓐᓂᓕᒫᖅ 
ᐃᓅᖃᑕᐅᑦᑎᐊᖅᑐᖓ ᐃᓅᖃᑕᐅᔪᖓ ᑕᒫᓂ 
ᓄᓇᕘᒥᐅᓂᑦ. ᑕᕝᕙ 
ᐊᖏᕐᕋᐸᓪᓕᐊᓂᐊᕐᓂᖅᐳᖏᓛᒃ ᐱᓗᒍ ᑕᒫᓂ 
ᐊᕐᕌᒎᓛᖅᑐᒥᓪᓗ ᖁᕕᐊᓱᑦᑎᐊᖁᕙᔅᓯ 
ᓄᓇᕗᒻᒥᐅᓕᒫᑦ. 
 
ᐊᒻᒪᑦᑕᐅᖅ ᑖᓐᓇ ᑲᑎᒪᓂᖅᐳᖅ ᒪᑐᔪᖅ ᑎᑭᓪᓗᒍ 
ᕿᑎᖅᑰᒥ, ᒫᑦᓯ 4, 2010, 1:30 
ᑲᑎᒪᒋᐊᓛᕆᕗᒍᑦ. ᖁᔭᓐᓇᒦᒃ ᐊᑕᖏᑦᑎᐊᖅᑐᓯ.  
 
ᐃᖅᓱᒃᑎ.  
 
>>ᐸᑦᑕᑐᖅᑐᑦ 
 
>>ᑲᑎᒪᓂᖅ ᓄᖅᑲᖅᑐᖅ 16:47ᒥ



 

 

 
 


